Yabekbi Pi Awit Dakon Gen
But piso gen

Yabekbi Papia on Gen Bin Tagisi Luk da
mandagit unun sapbenek yosok. Luk dagin
on papia kisi mandagit. On papiagwan yaj
koneq: Telagi Wup da yabekbi do kosit yopmar
yomirakwan Yesu dakon Gen Bin Tagisi “Jerusalem
ae Judia ae Samaria yawit, ae yanakwa miktimi
miktimi kigit” (1.8 do koki).

Papia Yabekbi da Yesu dakon paymuwukbi Juda
amin kabikon da wasanek don madep tayek
miktimi miktimi kigit do yosok. Ae Luk da yo
kinda nolisak unun yarn: Kristo dakon pi gat, ae
minat aminyo Yesu yolgwit dakon egip egip do
kalip Pigkop da Israel amin do yary teban tok agit
unun bami tor) awit.

Yo madep kinda Yabekbi Papia da yosok unun
yay: Unun Telagi Wup dakon pi do yosok, unun
Pinkop dakon Wupni. Mibiltok Telagi Wup Pen-
tikos bisapmon parndet kabikon pigit. Anek don
nandak nandakni paytagap anek tapmim yomgut
ungun do yosok. Tapmim yomirnakwan wasok
tapmimi tor) arakwa amin da geni do nandaba
bami agit, ae Yesu do nandar) gadawit.

On papiakon parndet kabi da minat aminyokon
Yesu dakon Gen Bin Tagisi yawit bisapmon gen
dubagisi yawit. Arjakwa minat aminyo morapmida
?entBin Tagisi unjun yolakwa panymuwukbi si teban

agit.

Papia on da yabekbi morapmi da pi awit unun
do yosok. Mani Pita gat Pol gat da pi agimal

unun do morapmi yosok. Pita unun Yesu dakon
pandetni kinda. Mani Pol kalip Yesu dima yolgit.
Pol mibiltok Kristo dakon paymuwukbi pabin yop
do pi tebaisi agit. Mani don Yesu da Pol yar) iban
but tobil anek pi amini bamisi kinda dagagit. Anjek
Amin Nwaknwari Kabikon Pinkop gen yoyigit.

On papiagwan Luk da Pol da yo morap agit do
yanek “nin da agimar)” yar yosok. Nandak nandak
amin morapmi da yar nandarn: Luk iyi Pol gat
bisap di agipgumal do “nin da agiman” yar unun
do yosok.

Yabekbl kabi da Jerusalem kokup

papmon Yesu dakon gen yoyir
teytenawit

(Kilapmi 1.1-8.3)

Yesu da Telagi Wup yipban pisak do yan teban
tok agit
1-2 Tiopilas, nak kalip papia kinda mandagim.
Unun papiakon Yesu wasanek pi agit ae Pinkop
dakon gen yoyin dekgiron da kwen wigigit unun
dakon mibili mandagim. Yesu yabekbi kabini
manjigit unun altay yominek Telagi Wup da
tapmim imirakwan pi ani do yoyi) mudanakwan
Pinkop da abidan anary Kwen Kokup wigigit.
3 Mibiltok tepmi madep pagek kimakgit da bugon
egip egip aeni abidanek unun amin kabinikon
altay) yomgut. Altan yominek asi kalugi egisak yar)
nandani do yo morapmi agit. Gildat 40 unun gat
egek Pinkop da Amin Kila Asak unun dakon mibili

1:1-2: Lk1.3 1:1-2: Mk16.19;Lk24.49-51  1:3: Lk 24.36-49;
Ya 10.41

yoyigit. 4 Bisap kinda unun gat egek yansi ani do
yoyigit, “Ji Jerusalem kokup pap dima yipmar
detni. Datno da yo dam do yar teban tagit unun
abidok do jomjom ani. Nak kalip yo unun do kili
dayigim. > Jon da amin pakbi sor) yomgut, mani
gildat kabisok kinda egek Pinkop da Telagi Wup
sor) damdisak.”

6 Ungun bisapmon yabekbi kabini gat muwugek
Yesu yay iyiwit, “Amin Tagi, gak abisok Israel
amin nin paypuluganbi aenin miktimnin kila anek
egipner bo dima?”

7 Yanba yar) yoyigit, “Dat da yo morap ak do
bisap manjigit unun ji dakon yo dima. Dat da yo
morap unun iyi kila asak. 8 Mani Telagi Wup jikon
pipban tapmim pakdar. Tapmim panek nak dakon
gen Jerusalem kokup papmon yar tentenoni. Ae
unudon da Judia kokup morap kisi, ae Samaria
miktim kisi, ae miktimi miktimi kisi yar) tentenoni.”

Yesu Kwen Kokup wigigit
(Mk 16.19-20 ae Lk 24.50-53)

9 Yesu da gen unun yar) mudarnakwan, kanakwa
kwen wigigit. Wigakwan gikwem da wamarjakwan
aeni dima kawit. 10 Kwen tebai sifjtarjakwa urjudon
gin amin bamori imalni kwakwagi unun da al-
tanbal yabekbi kabi gat akgwit. 11 Altanek yarg
yoyigimal, “Galili amin ji nidosi kwen sintanek ak-
gan? Yesu unun abisok Pinkop da abidanban ji dep-
mar) dek Kwen Kokup wigik. Abisok karnakwa wigik
yar gin apjak bisapmon yar) da tilagon apdisak.”

1:4: Lk 24.49; Jn 14.16-17; Ya 2.33 1:5: Mt3.11 1:6: Lk
24.21 1:7: Mk 13.32 1:8: Mt 28.19; Lk 24.48 1:11: Mt
26.64; Lk 21.27

Judas dakon kulabikni manjiwit

12 Yany yoyinbal ilery Olip yipmanek tobil
Jerusalem kokup papmon kiwit. ilery Olip ungun
Jerusalem da kapmatjok tosok. 13 Kir altanek yut
kwen nani si egipgwiron wigiwit. Amin egipgwit
unun mani yain: Pita, Jon, Jems, Andru, Pilip,
Tomas, Batolomiu, Matyu, Jems Alpius dakon
monji, Saimon Selot da kabikon nani, ae Judas
Jems dakon monji. 14 Ungun amin kabi gat ae
minat diwari gat ae Yesu dakon meri gat ae padik
padikni gat kisi but kaloyjon da muwugek bisit pi
sanbek sanbek awit.

15Unun bisapmon amin 120 yar) da Yesu nandar
gaday imgwit. Pita unun kabikon da piday agek
yarn) yagit, 16 “Not kabi, kalipsigwan Telagi Wup
da Dewit antagap aban Pinkop da papiakon Judas
do gen kinda mandagit unjun gen bami toy agit.
Judas unun Yesu annoman anyoban obip amin da
abidawit. 17 Judas kalip nin da kabikon ekwan pi
kaloyi agimar.”

18 Judas unun yo yokwi agit dakon tomni
timigek miktim tim kinda yumar nagit. Unun
miktimon Judas da mar sulugakwan kok wamiyo
kisisi miktimon mar) mudawit. 19 Amin morap
Jerusalem egipgwit ujun dakon gen nandanek
unun miktim tim mani Yawi Miktim yar yawit. Iyi
da genon da Akeldama yar) yawit.

20 Pita da sagnbenek gen yar yagit, “Kap Papia
madepmon gen kinda yar) mandabi:

1:12: Lk24.50-53  1:13: Mt10.2-4  1:16: Kap419  1:18:
Mt 27.3-8  1:20: Kap 69.25;109.8

“Yut kokupyonikon amin di dima egipdo, isal tosak
dosinandisat.’

Ae unun papiakon gen kinda yar) mandabi:

‘Kila amin pi agit unun amin kinda da kulabisak

dosinandisat.’
2122 Gen yay tosok do amin kinda kulabigi

annoman aney. Jon Telagi Pakbi Sogok Aminon
da wasarnek Yesu nipmar wigigit, ae amin morap
nin gat saybek sanbek egapno Amin Tagi Yesu Kkiy
ap agit, unjun amin kinda nax kulabik aner). Ungun
amin dasi nin gat pi anek Yesu kimoron da pidagit
unun do yar) tentenok aner.”

23 Pita da yar) yanban amin bamori do yar yomg-
wit, kinda mani Josep unun Basabas yar iyiwit,
ae mani kinda Jastus. Ae amin kinda urnjun mani
Matias. 2425 Amin bamot unun manjinek bisit
yan awit, “Amin Tagi, gak amin morap dakon but
kisi pindak mudosol. Unun bamoron da namin
dasi Judas dakon tamo abidanek yabekbi pi asak
unun amin noliki. Bupmisi, Judas unun tamoni
yipmanek kimak tamo iyi do yarn mudanbikon
kigit.” 26 Bisit yar) anek namin da noman tosak
yarn) do wasok kinda awit. Tip wasok aba Matias
da noman tagit. Noman tanek yabekbi 11 kabikon
sanbegit.

2

Telagi Wup pigit
1Pentikos Bisap Madepmon Yesu nandar gadar
imgwit amin kabi yut kindakon gin muwugek
egipgwit. 2 Unudon gin nandanakwa wuwik madep

1:21-22: Mk 1.9;16.19; Jn 15.27 2:1: MS 23.15-21; GT 16.9-11

kinda mirim madep an unun da tilagon Kwen
Kokup da pigit. Piy) ugun yut yikgwiron tugagit.
3 Anakwan yar) pindakgwit: miler) asip amin mel
yombem da noman tar) waser) ki amin kalor) kalor
da kwenon yikgwit.

4 Anek Telagi Wup da amin kisi morap burikon
pigi tugagit. Anek Wup da panpuluganban wasarnek
gen mibili mibili yawit.

> Unun bisapmon Juda amin di Jerusalem kokup
papmon egipgwit. Unun amin miktim morap tar
anarn kwar unudon da apgwit. Ungun amin Pinkop
gawak iminek egipgwit. 6 Wuwik urjun nandanek
unun minat amin kabi madepsi da muwugek amin
kaloy kalony mirak pan nandaba Yesu nandarp
gaday imgwit amin kabi da iyi da genonsi da
gen yawit. Yanba nandanek nandaba ywaknwarisi
7 aban yarn yawit, “On amin kabi gen yor unun
kisi morap Galili amin gin, ma? 8 Kosit niarjon da
nin dakon gen kalor) kalor) yory? 9 Nin miktimnin
Patia, Midia, Elam, Mesopotemia, Judia, Kapa-
dosia, Pontus, Esia, 10 Prigia, Pampilia, Isip, ae
Libia miktim Sairini kokup pap da kapmatjok
tosogon amin. Nin Rom amin diwari apgumar
da idon ekwamar 11 (Juda amin ae amin diwari
Juda amin kabikon sanbenbi kisi). Diwari nin Krit
amin, ae diwari Arebia amin. Nin kisi morap
da nandanapno unjun amin kabi da nin da genon
da Pigkop dakon wasokni masi masimi urjun do
yanba nandamarn.” 12 Amin wuripdak pasalek
notni yoyir yoyir anek yar yawit, “Yo on altaynban
komar unun dakon mibili nian?”

2:3: Mt3.11 2:4: Mk16.17;Ya 4.31;10.44-46; 19.6

13 Yay) yanjakwa amin diwari da jigilak gen yanek
yay yawit, “On amin kabi wain kalugi morapmi
nar da but upbal an.”

Pita da Pinkop dakon gen yagit

14 Yanba nandanek Pita notni 11 kabi gat kisi
pidan agek gen papmon da amin yar) yoyigit, “Juda
amin not kabi, ae ji Jerusalem kokup papmon
ekwar amin morap, mirak pakyarsi yopmarnakwa
yo on altosok unun dakon mibili dayiko nandani.

15 “Ji on amin kabi but upbal an yan nandarn,
ma? Dimasi! Bisap apmernon wisa dagokdo 9 kilok
gin asak. Pakbi teban noknok bisap unun pilindo.

16 Abisok yo on altosok unun kombi amin Joel da

unun do kalipsigwan yar yagit:

17 ‘Pinkop da yar yosok, Mibi gildat kwar tayakwan
Wupno amin morap kisi do tagal yober.

Arnapbo monji gwayosi da kombi gen yokdarn.
Aemonjibilagi da dipmin yombem pindatdar).
Ae amin pelarn da dipmin pindatdabn.

18 Ungun bisapmon oman amin kabino mirat ae wili
kisi do Wupno tagal yobo unun da kombi
gen yokdar.

19 Anjakwa kwen binap yo masi masimi urjun doliko
pindatni.

Ae miktimon wasok tapmimi tory ako bisap
madep unun dakon tilak yar) pindatni.
Yawi ae kindap ae mukwa madep altokdarn.

20 Unun bisapmon gildat dabil pilin tuk anakwan
kanek yawi dom akdisak.

Yany anakwan Amin Tagi apjak dakon bisap
madep don altosak.

2:17: Jol 2.28-32



Yabekbi 2:21 viii Yabekbi 2:28

Unun bisap madepmon Amin Tagi dakon
tapmim madepni ae tilim madepni uyun
altokdisak.

21Unun bisapmon mirat amin morap Amin Tagi da
panpulugosak do bisit iyan unun amin kabi
iyi do pagkutnosak.” ”

22 Pita sapbenek yar yagit, “Israel amin kabi,
jl mirak yopmarnek Yesu Nasaret amin do yoko
nandabit. Unun amin Pinkopmon da apgut yar
nandani do Pinkop da tapmim iminakwan wasok
tapmimi tor), ae yo masi masimi ae tilak mibili
mibili agit. Yo morap agit unun disi kawit. 23 Pinkop
da yan abern yay kili nandagit, do amin unun ji
da kisiron yipgut. Yipban ji da amin yokwi da
kisiron yipba unun da abidanek tilak kindapmon
afnakba kimakgit. 24 Kimot dakon jigi da amin unun
bisap pisipmisok wagil aripmi dima abirn yipmi,
do Pigkop da kimoron nar aban pidagit. 25 Kalip
Dewit da Yesu tepmi pasak do yar) yagit:

‘Nak Amin Tagi koko nak gat sanbek sanbek egisak.

Ungun nak da kapmatjok egek tapmim
naminakwan yo kinda da aripmi dima
ankwakwalitjak.

26 Yay) asak, do butno da tagisi anjakwan kisik kisik
gen yosot.

Ae gip{timno Pinkop da anpulugosak do jomjom
asat.

27 Gak nipbi kimakbi tamokon dima toker.

Telagi amingo dakon giptim apkutnarnaki dima
miktosak.

28 Gak egip egip dakon kosit kili nolinbi kagim.

2:25: Kap 16.8-11

Nak gak gat egek kisik kisikgo da butnokon
pigi tugosak.’

29 Not kabi, babiknin Dewit ujun dakon mibili
do asisi dayin teyterjoko. Dewit unun kimakban
kilisi wayikgwit. Bumjotni dakon tamo abisok on
kokupmon komary. 30 Mani Dewit ujun kombi
amin kinda egipgut. Pinkop da yar teban tok gen
kinda yar iyigit: ‘Gak dakon babigo kinda da gak
da tamokon kila amin madep egipjak.’ 31 Yo don
altoni unun pindagek Kristo kimoron da pidosak
do kili yagit. Giptimi kimakbi tamokon dima tosak
ae dima miktosak yar) Dewit da kili yagit. 32 Yesu
unun Pigkop da kimoron nary aban pidagit. Nin
si kagimarn do unun dakon yay teytenjok amar.
33 Pinkop da man madep imgut da iyi da aminsi
tet do yikdak. Dat da Telagi Wup Monji do iber
yar kili yay teban tagit. Do Monji do iban unjun da
tagalban yo abisok noman tosok unun ji karn nan-
dagnyo ay. 34 Dewit iyi Kwen Kokup dima wigigit
mani yar yagit:

‘Amin Tagi da nak dakon Amin Tagino yar iyisak,
Gak nak da aminsi tet do yigaki
35 uwalgo dakon tapmim pabir) yopbo gak dakon
pinbisi egipni.’
36 Yando, Israel amin kabi ji yaysi nandani, Yesu
unun ji da tilak kindapmon arnakgwit, mani Pinkop
da unun amin yipban Amin Tagi ae Kristo egisak.”

Amin morapmi da but tobil anek telagi pakbi
sowit

2:29: 1KA 2.10 2:30: 2Sa 7.12; Kap 89.3-4; 132.11 2:31:
Kap 16.10 2:33: Ya5.32;7.55-56 2:34: Kap 110.1 2:36:
Ya 5.30-31

37 Pita da gen unun yapban nandaba buri
suganba amin da Pita gat yabekbi kabi diwari
gat yar yoyiwit, “Not kabi, nin abisok niagsi ano
kilek tosak?”

38 Yanba Pita da yay yoyigit, “Ji kalony kaloy
but tobil aygek Yesu Kristo da manon telagi pakbi
sonakwa Pinkop da yokwisi wiriritjak. Yar anakwa
Pigkop da but galak do Telagi Wup damjak.
39 Pigkop da Telagi Wupni dam do kili yay teban
tok agit. Ji ae minat monjiyosi ae amin dubagikon
ekwar), ae amin kisi morap Pinkop da yar yomisak
unun Telagi Wupni damjak.”

40 Pita da gen morapmi sanbernek nawa gen
tebaisi yan yoyigit, “Ji kan kimotni. Yokwi pak-
pak kabikon da tobil apba Pinkop da ji timitjak.”
41 Unun gildaron gin amin 3 tausen Pita dakon gen
nandaba bami agit. Yar anek telagi pakbi soyek
Yesu da panymuwukbi kabikon sanbewit.

Amin but kalon anek egipgwit

42 Paymuwukbi kabi da yabekbi dakon gen nan-
dak do galagi madepsi nandawit. Ae but da notni
bangal baygal ayek, jap agwa nok do ae bhisit ak
do sapbek sapbek muwukgwit. 43 Yan anakwa
Pinkop da panpuluganban yabekbi kabi da wasok
tapmimi tory morapmi aba amin da pindagek pasal
kimakgwit. 44 Yesu nanday gadar imgwit amin
kabi but kaloy) anek yo kabini kaloni di baygin pay
egipgwit. 45 Yo kabini gat miktimni gat yopba amin
da yumar nanba moner) unun barn bupmi amin

2:39: Ais57.19 2:41: Ya247;44 2:42: Ya 20.7 2:44:
Ya 4.32-35

panpulugawit. 46 Gildari gildari Telagi Yut Madep-
mon muwukgwit. Ae notni da yutnon muwuk
muwuk anek but galagon da not panpulugok dakon
kisik kisik anek jap nawit. 47 Anjek Pigkop ankisinek
egipgwit ae amin kisi morap da unun amin do
nandaba tagisi agit. Gildari gildari amin diwari
but tobil aba Amin Tagi da yokwikon bar) timikban
panmuwukbi kabikon sanbenba kabi madepsi agit.

3
Pita da kandap yokwi kinda anmilip agit

1 Bisap kindakon gildat tobil do anakwan Pita gat
Jon gat bisit agak bisapmon Telagi Yut Madepmon
kik do kigimal. 2Kir) pindakbal amin kabi kinda da
kandap yokwi kinda wamar) afapgwit. Ujun amin
meni da yar) analagit. Gildari gildari amin unun
afnabin) Telagi Yut Madep dakon yoma kaga kinda
mani Kildani Tagisi urjudon yipmar yipmar awit.
Amin Telagi Yut Madep da nagalgwan pigakwa
unun amin da moner imni do bisit yoyigit. 3 Pita
gat Jon gat nagalgwan pigik do afnakwal moner
imjil do bisit yoyigit. 4Pita gat Jon gat da amin unun
tebai kanek Pita da yay iyigit, “Gak nit ninda!”
5 Yar iyinban yo di namdamal yar nandanek tebai
pindakgit.

6Yan pindagakwan Pita da iyigit, “Nak monernno
mini. Mani yo tar) namar unun tagi gaber. Yesu
Kristo Nasaret kokupmon nani unjun da tapmim
namgut do gayiko piday kosit agip!”

7 Yay 1iyinek kisiri aminsi tet do abidanek
anpuluganban pidagit. Pidanek unudon gin

2:47: Ya6.7;11.21 3:4: Yal4.9 3:6: Ya4.10;16.18

kandapni ae banniyo kisi teban tawit. 8 Kandapmi
teban tanba wigi mar agek wasanek pilik bamok
agit. Yan anek Pinkop ankisinek wigi mok mok
anek amin bamot gat Telagi Yut Madep da nagalon
pigiwit. 9 Pigakwa amin morap da kapba pilik
bamok anek Pigkop apkisinban 10 kanek nandaba
nwaknwarisi aban yan nandawit, “Mao! On amin
yoma kaga mani Kildani Tagisi urjudon yigek amin
da moner imni do bisit asak amin oni. Unun da
kilek tak!”

Pita da Telagi Yut Madepmon gen yagit

11 Yay nandanek amin morap timtim yanek
abin) kanpba amin unun Pita Jonyo timikban akba
pindakgwit. Tamo uyun akgwit dakon mani
unun Solomon dakon Yik Nandat Tamo. 12 Apba
pindagek Pita da yay yoyigit, “Israel amin kabi, ji
mibili nido tamtam yanek nit tebai ninday? Nit
da kilegi do bo nit da tapmimon da on amin wa-
sok ando kilek tak yan nandan? Unun dimasi!
13 Babiknin Abraham, Aisak ae Jekop ungun dakon
Pinkop da oman amini Yesu man wukwisi imgut.
Unun amin si anakba kimotjak do ji da uwal da
kisiron yipgwit. Pailat da pulugan yipban kisak do
nandagit, mani ji da manji iminek si kimotjak do
yawit. 14 Unun Amin Telagisi ae Kilegisi egipgut,
mani ji da manji imgwit. Manji iminek amin dap-
dap amin kinda jikon yipban opjak do Pailat iyiwit.
15 Egip egipmon niyin panpar kigik amin unun ji
da ayakba kimakgit. Mani Pinkop da kimoron nary
aban pidagit. Pidanban kagimak do nit urjun do yay
tenterok amak. 16 Nit Yesu nandar) gadar imamak,

3:13: TP 3.6,15; Lk 23.13-25; Ya 2.23

do unun da wasok aban on amin kar nandanyo ay

unun abisok kilek tak. Yesu da iyi nandar gadatnit

panteban anakwan uyjun nandar) gadat da on amin
wagilsi anmilip aban kilek tak da akban ko).

17 “Asi, not kabi ji gat ae kila amin kabisi gat
dima nandar) pisanek Yesu anakgwit. 18 Mani kalip
Pinkop da kombi amin kisi da gen kagakon da
Kristo tepmi pasak do yagit. Do ji da Yesu arakba
gen unun bami tor agit. 19 Yando, ji but tobil anek
Pinkopmon gadanba yokwisi mudoni. 20 Yar) aba
Amin Tagi da tapmimni kalugi ji do damjak. Anek
Kristo ji panpulugok do anek manjikbi unjun dam-
jak. Unun mani Yesu. 21 Yesu unun Kwen Kokup
egek Pinkop da yo morap pankaluk asak unjun do
jomjom asak. Yo morap pankaluk abey) yar Pigkop
da uygun do kili yanyy teban tagit. Pantagap aban
telagi kombi amin kabini da unun do kili yawit.
22 Kalip Moses da yar yagit:

‘Amin Tagisi Pinkop da don ji kabikon amin kinda
annoman aban kombi amin nak yombem
egipjak.

Unun amin da gen morap dayisak unun
pakyansi nandani.

23 Geni dima nandani amin unun Pingkop da kisisi
panupbal aban iyi dakon amin kabi gat ae
dima egipni.’

24 “Kombi amin Samuel gat ae ungun da bunon
kombi amin morap noman tawit unun kisi da
abisok yo noman tor) unjun do yar tenterok awit.
25Ji kombi amin dakon babi kabini ekwar). Pigkop

3:17: Lk23.34;1Ti1.13  3:19: Ya2.38  3:22: GT18.15,18-19
3:25: WW 22.18

da babikji gat sanbek sanbek agit do yo morap yom

do yagit unjun ji da timitni. Pinkop da Abraham yary

lyigit:

‘Nak da gak dakon babigo yabegek amin miktimi
miktimi ekwar unun gisamikgo tagisi
egipni.’

26 Pipkop da oman monjini annoman ar mibiltok

ji do yabekban apgut. Ji kisi kaloy kalon anpakji

yokwi yopmarnek gisami tor) egipni yar do anek
yabekgit.”

4

Pita gat Jon gat dam tebanon yopgwit

1 Pita gat Jon gat amin gen sigin yoyinakwal
mukwa sogok amin gat Sadyusi amin gat ae Telagi
Yut Madep dakon obip amin dakon mibiltok amin
gat kisi apgwit. 2 Abin) nandaba amin bamot da
Yesu kimoron da pidagit ae amin kimakbi yay gin
pidokdar unun do yoyiy) teytenjagimal. Yar) anakwal
amin bamot do nandaba yokwi tok awit. 3 Anek
amin bamot timigek gen pikon yop do nandawit,
mani pilin tok do agit do axywa don yar) nandarek
dam teban yutnon yopgwit. 4 Mani amin morapmi
da amin bamot dakon gen unjun nandar Yesu nan-
day gadar) iminek panmuwukbi kabikon sanbernba 5
tausen yar) da tilak agit.

Pita gat Jon gat gen kokwin amin kabikon yopg-
wit

> Wisa dagokdo Juda amin dakon kila amin
madep gat kila amin gat ae gen teban yoyindet

3:26: Ya13.46 4:4: Ya2.41

amin gat kisi Jerusalem kokup papmon muwukg-
wit. 6 Mukwa sogok amin dakon mibiltok amin
Anas ae dabini diwari, ae Kaiapas gat Jon ae Alek-
sanda gat kisi muwukgwit. 7 Muwugek Pita gat
Jon gat yoyinba inamnikon agakwal yar) yoyiwit, “Jil
ni tapmimon da yo unun agimal? Ae namin da pi
unun anjil do yarn) mudar damgut?”

8 Yanba Pita unun Telagi Wup da burikon pigi
tugagban yar yoyigit, “Juda amin dakon kila amin
madep ae kila amin yar) nandani. 9 Nianon da kan-
dap yokwi anmilip agimak urnjun dakon mibili nan-
dak do yoq karn) 10ji gat ae Israel amin kabi gat kisi
dayiko nandani. Yesu Kristo Nasaret kokupmon
nani unun da tapmimon on amin anmilip agimak
dajida dabilon akdak. Jida Yesu tilak kindapmon
anakba kimakgit mani Pigkop da kimoron nay
aban pidagit. 11 Yesu do tilak gen kinda yar yanbi:
‘Yut agak amin ji da gwak yokwi yay yanek maba

kigit.
Unun gwak tip kinda nar) tidawit da akdak.’
12 Nin amin kinda da yokwikon bay aripmi dima
timitjak. Yesu iyi da manon gin miktimi miktimi
amin ekwar unun tagi timitjak. Pipgkop da unun
amin kaloygin nin do anek yabekban pigit.”

13 Yar) yanban amin madep da yarn nandawit:
On amin bamot amin isali, papia yutnon dima
yikbi, mani pasol pasoli mini gen tapmimi tor
yomal. Yar pindagek but morap nandanek on
amin kalip Yesu gat egipgwit yan nandan kok-
winikgwit. 14 Apek amin kilek tagit ungun kisi

4:10: Ya 3.6,13-16 4:11: Kap 118.22 4:12: Mt1.21

akba pindagek gen di aeni yoyik do dima nan-
dawit. 15 Anek amin bamot yoyinba gen kokwin
tamo yipmarnek warnga pigigimal. Pigakwal yanba
yok agek yan yawit, 16 “Ugun amin bamot niagsi
anyomner)? Unun da wasok tapmimi tor) kinda abal
Jerusalem amin kisi da nandarn do aripmi dima
anwasip aner. 17 Mani gen unun aminon dima ki
irentosak do yansop arj yomno Yesu dakon mibili do
aeni dima yonjil.”

18 Yan yanek yoyinba yutnon winbal Yesu da
manon gen dima yonjil ae amin dima yoyindetjil
do yansop tebaisi aip yomgwit. 19 Mani Pita gat
Jon gat da gen yar) paytobil yomgumal, “Disi kok-
winitni. Pinkop dakon gen yipmarnek ji dakon gen
guramitder) kar), Pinkop da nandaban kilek tosak
bo niay? 20 Nit gen kaganit aripmi dima sopder.
Nit yo pindak nandanyo agimak unun dosi yay
tenterok akdamak.”

21Yay yangbal gen kokwin amin da sagnbernek but
pasol gen diwari yoyinek amin do pasalek yopba
kigimal. Amin da wasok agimal unun do Pingkop
ankisiwit. Do ni jigi nar tagi yomney) yar kinda
dima nandawit. 22 Amin anmilip agimal unun
bilakni 40 yapbi, aripmi dima kilek togi yan nan-
dawit do Pingkop ankisiwit.

Panmuwukbi da bisit awit

23 Pita gat Jon gat gen kokwin yutnon da piq
dabini kabikon kigimal. Kinek mukwa sogok amin
dakon amin madep kabi, ae kila amin gat da
gen morap yoyiwit unun Kkisi yoyin) mudagimal.

4:18: Ya5.28 4:19: Ya5.29

24 Yoyin) mudargbal but kalonon da Pinkop hisit yay
iyiwit, “Amin Tagi Tapmim Ami, kundu ae miktim
ae tap ae yo morap unungwan tor) unun kisi gak da
wasar) yopgul. 25 Kalipsigwan nin dakon babiknin
gak dakon oman amingo Dewit Telagi Wup da
antagap aban gen yar yagit:

‘Amin kabi kabi mibili nido japmisi nandanek iyi
do nandaba wukwanek isal dogin yo yokwi
ak do gen yar panteban an?

26 Kila amin madep miktimi miktimi ekwar unun
emat ak do tagap tok ar.

Kila amin da Amin Tagi gat ae Kristoni gat
pabin yop do muwukgar.’

27 Asisi Erot ae Pontias Pailat, ae Amin Nwaknwari
Kabi amin, ae Israel amin unun kisi da on kokup
papmon telagi oman amingo Yesu gak da pigo asak
do manjigil, uyun amin abiy yip do muwukgwit.
28 Yar) anakwa gak tapmimgo madep do kalip yo
don altoni do nandabi teban tagit unun noman
tawit. 29 O Amin Tagi, uwalnin da yo yokwi
annim do yor), do panpuluganaki oman amin kabigo
nin da pasol pasoli mini teban tanek gengo yar
tentenoner. 30 Gak tapmimgo yolinaki sot amin
kilek toni. Ae tilak tapmimi tor) ae wasok masi
masimi unun telagi oman amingo Yesu unun da
manon aki.”

31 Bisit anwasip anakwa yut muwukgwit unun
kwakwalikgit. Yar) aban Telagi Wup da amin Kkisi
da buron pigi tugay yoban Pinkop dakon gen pasol
pasoli mini tapmimi toysi yawit.

4:24: TP 20.11; Ni9.6; Kap 146.6 4:25: Kap2.1-2 4:27: Mt
27.1-2; Lk 23.7-11; Ya 3.13 4:28: Ya2.23 4:29: Ep6.19

Amin kisi not panpulugok awit

32 Yesu nanday gaday imgwit amin unun kisisi
but kaloni ae nandak nandak kaloyi panek
egipgwit. Amin kinda da yo kabini do unun nak
dakon yo yar) dima yagit. Yo morapnin urjun amin
kisin dakon yo yary nandawit. 33 Ayjek yabekbi kabi
da Yesu da kimoron da pidagit unun do tapmimi
tonsi sigin yar tentenawit. Yar anakwa Pinkop
dakon nandar yawotni da bikbiknikon madepsi
tan yomgut. 34-35 Bisap kalor kalor) amin miktimni
toy ae yutni tor) ugun amin do yominek moner
timik panki yabekbi kabi do yoba bupmi amin do
kokwinik yomgwit, do bikbiknikon bupmi amin
kinda dima egipgut.

36 Ugun bisapmon amin kinda egipgut unun
mani Josep. Yabekbi kabi da Banabas yay) iyiwit.
Banabas dakon mibili ujun yay: “But panteban ak
amin.” Uyun Liwai amin kinda, kokupni unun
Saiprus. 37 Josep unun miktim timni kinda amin
do yominek monery timik panki yabekbi kabi do
yomgut.

S

Ananias gat Sapaira gat dakon gen

1 Amin kinda egipgut ugun mani Ananias.
Minatni dakon mani unjun Sapaira. Ananias unun
miktim timni kinda amin do yominek money
timikgit. 2 Timigek diwari iyi do yopmarnakwan
minatni unun kary nandapyo agit. Anek Kkisisi
panabisat yar top yoyinek moner diwari gin
yabekbi kabi do yomgut.

4:32: Ya2.44  4:34-35: Ya 245 5:2: Ya4.34-35

3 Yary aban Pita da yay iyigit, “Ananias gak
niagon da Sunduk do bikbik iminek galaktokni
yolal? Gak Telagi Wup do wasip yary) iminek miktim
dakon money diwari gaga do yopmal? 4 Gaga
dakon miktim galaktokgokon yumarn nal. Do
moner timal unjun gak dakon yo. Unun bay ni yo
ak do nandal unun tagi abim. Nianon da nandak
nandak yokwi unun pal? Gak amin bar wasip
dima yoyisal. Gak Pinkop nar wasip iyisal.”

> Yapban nandarnek Ananias piligi mar kimakgit.
Kimakban unun dakon gen bini nandawit amin
morap unun madepsi pasalgwit. ¢ Anjakwa monji
kabi kinda da abir) bumjotni imalnarn wamar anki
gapmagwan yipgwit.

7Bisap 3 awa egi mudarnakwa minatni yo morap
ugun noman tar unun dima nandanek apgut.
8 Apban Pita da yap iyigit, “Nayinbi nandako.
Miktimjil dakon moner) timamal on gin?”

Yangban iyigit, “Asi unjun gin.”

9 Yay yagpban Pita da yay iyigit, “Jil nianon da
Amin Tagi dakon Wup wasip iyik do but kalor
amal? Pindat, amin ego gapmagwan yipmar amin
unun yoma kagakon akgan. Unun amin da gakyo
kisi wamar) ankikdar).”

10 Yay) yanban unudon gin minat unun Pita da
buron piligi mar kimakgit. Kimakban monji kabi
unun da abin kanba kimakgit kany eni yipgwiron
anki yipgwit. 11Yar afjakwa paymuwukbi morap gat
ae amin diwari gen bin unun nandawit amin kisi
madepsi pasalgwit.

5:3: In13.2

Yabekbi kabi da wasok tapmimi ton morapmi

awit

12 Yabekbi kabi da minat aminyo da binap-
mon tilak tapmimi tory) ae wasok masi masimi
morapmi awit. Yesu nandar gadar imgwit amin
unun Solomon dakon Yik Nandat Tamo urudon
muwuk muwuk awit. 13 Anakwa amin diwari
panmuwukbi kabi do nandaba wukwisi agit. Mani
unun gat muwuk egipdo si pasalgwit. 14 Yar nan-
danakwa minat wiliyo morapmi da Amin Tagi nan-
day gadary iminek panmuwukbi kabikon sanbewit.
15 Sanbernakwa yabekbi kabi da wasok tapmimi tory
morapmi aba pindakgwit, do minat aminyo da
sot amin morapmi panapgwit. Parabir) tobaron
ae yaliny) poron yopba kosit obakon pakgwit. Yary
nandarnek awit: Pita kosit obanar) obiy kinakwan
gildat pagopmon wupni da sot amin di witjinban
kilek toni yar) do yopba pakgwit. 16 Kokup monir
monir) Jerusalem angwasinek tay anan kiwit ungun
dakon amin morapmi da sot amin ae amin korj da
panupbal abi aminyo kisi panapba kilek tawit.

Anelo da yabekbi dam tebanon ban pulugagit

17 Yabekbi kabi da wasok tapmimi tor) arnjakwa
amin morapmi unudon ki) gadanakwa mukwa so-
gok amin dakon mibiltok amin gat dabini gat da
pindagek nandaba yokwi tok af yomgwit. Unun
amin unun Sadyusi da kabikon nani. 18 Ugun amin
kabi da kiry yabekbi kabi timik dam teban yutnon
yopgwit. 19 Yopmanakwa unun kalbi Amin Tagi
dakon agelo kinda da dam teban yut dakon yoma
witdalek ilikban wanga pigiwit. 20 Pigakwa anelo

5:12: Ya2.43;14.3 5:19: Ya12.7-10

da yar yoyigit, “Ji kin) Telagi Yut Madep da nagalon
pabigi agek egip egip kalugi on dakon mibili kisisi
amin yoyir) mudoni.”

21Yar yoyinban wisa dagarakwan afelo da yoyigit
unun da tilagon kiny Telagi Yut Madep da nagalon
pabigi amin wasarek yoyir) dekgwit.

Anakwa mukwa sogok amin dakon mibiltok
amin gat dabini gat gen kokwin tamo madep-
mon opgwit. Obinek Israel amin dakon kila amin
obin) muwutni do yar) yomgwit. Obin) muwugek
yabekbi kabi dam teban yutnon da opni do gen
yipba kigit. 22 Mani obip amin da dam teban
yutnon ki) mini pindagek obiy) yay yoyiwit, 23 “Nin
kin dam teban yut dakon yoma kono berngan
tebaisi abi, ae obip amin yoma domon akba
pindamar, mani yoma witdal wigi amin kinda
dima ekwan kaman.” 24 Yan yanba nandarnek
Telagi Yut Madep dakon obip amin dakon mibiltok
amin gat mukwa sogok amin dakon amin madep
kabi kisi but morap nandanek yawit, “Ungun amin
dukon key?”

25 Unun do yanakwa amin kinda da abiy yoyigit,
“Nandani! Ji da amin dam teban yutnon yopgwit
unun aber da Telagi Yut Madep da nagalon agek
amin yoyir) dekgarn.” 26 Yar) yoyinban Telagi Yut
Madep dakon obip amin dakon mibiltok amin gat
obip amin kabini gat da kir) yabekbi kabi timik
panopgwit. Mani minat aminyo da tipbarn nindapni
yay do pasalek yo jigi di dima ar yominek tayangok
panopgwit.

Yabekbi kabi da gen kokwin amin do dima pasal-
gwit

27 Obip amin da yabekbi kabi panobin gen kok-
win amin da inamon yopba akgwit. Agakwa
mukwa sogok amin dakon mibiltok amin urjun da
mibili yoyin) nandak do yar yoyigit, 28 “Ji unun
amin dakon mibili amin dima yoyirdetni do yansop
tebaisi yar) damgumar. Mani ji sigin yoyir de-
gakwa Jerusalem kokup pap amin kisi da ji dakon
gen nandayin. Ae ji da nin do top kinda yar yor).
Kila amin nin da Yesu agnatno kimakgit, top yar yay
nimar).”

29 Yany yagpban Pita gat notni kabi gat da
yay iyiwit, “Nin Pigkop dakon gen unun narsi
guramitno tagi asak. Amin dakon gen dima
guramitner). 30 Ji da Yesu tilak kindapmon
anakba kimakgit. Mani babiknin dakon Pinkop
da kimoron nar aban pidagit. 31 Aban pidanban
awigi iyi da aminsi tet do yipgut da nin dakon
kosit niyin) nolik amin, ae yokwikon bar timit timit
aminin yikdak. Do Israel amin but tobil aypapno
yokwinin tagi wiririk nimjak. 32 Pinkop da yo
morap agit unun nin da pindakgimar. Nin unun
do yarg tentenok amar). Ae Telagi Wup unun kisi
unun do yar) tentenok asak. Pinkop da amin morap
iyi dakon gen guramikgarn amin unun Telagi Wup
yomisak.”

Parisi amin kinda da notni kabi nandak nandak
tagiyomgut

33 Yan yanba nandanek gen kokwin amin da
japmisi nandanek yabekbi kabi dapba kimotni

do nandawit. 34 Mani Parisi amin kinda mani
Gamaliel unjun da gen kokwin amin kabikon pidar

5:28: Mt 27.25 5:29: Ya4.19 5:31: Ya 2.33-34; Ep 1.20; Ibr
2.10;12.2

akgit. Agek yabekbi kabi da wanga pigi bisap
pisipmisok atni do obip amin yoyinban timikba
pigiwit. (Gamaliel unun gen teban yoyindet amin
kinda egipgut. Amin kisi da urjun donandaba wuk-
wan imgwit.) 35 Pigakwa Gamaliel da notni kabi
yar yoyigit, “Israel amin kabi, ji unjun kabi do yo
kinda ay yom do kar, pakyansi nandarn kimagek
ani. 36 Bilak abikisigwan amin kinda mani Tiudas
unundanoman tar) egekiyi donandaban wukwan
amin 400 yan da tilak yolgwit. Mani amin da
anakba kimagakwan unun yolgwit amin tayiynigi
kinakwa pini bami dima agit. 37 Ae unjun da bunon
Galili amin kinda mani Judas unjun da noman tagit.
Noman tary gapman da man manjiwit bisapmon
Judas da amin kabi kinda timikban gapman gat
emat wamgwit. Unun kisi anakba kimagakwan
unun yolgwit amin tayinigi kiwit. 38 Ugun do nak
yaysi dayisat, ji unjun amin kabi do yo yokwi kinda
dima ar yomni. Isal yopba kini. Amin da nan-
dak nandagon yo unun ar kay, bami dima asak.
39 Mani Pinkop da nandak nandak yoban ar kan, ji
da aripmi dima pabir) yopni. Yar) ani kay, ji Pinkop
gat emat wamni.”

40Yar yanban bamiyosok yan nandanek yabekbi
kabi yoyinba winba baljawit. Baljanek bunon ae
Yesu da manon gen dima yoni do yansop ar
yominek yopba kiwit. 41 Yesu dakon man do tepmi
panek mayaktok tagi pamar yarn nandawit. Yar
nandarnek gen kokwin amin kabi yopmary degek
kisik kisik madepsi nandanek kiwit. 42 Gildari
gildari Telagi Yut Madep da nagalgwan ae yuri

5:36: Ya21.38 5:40: Ya4.18 5:41: Mt5.10-12; 1Pi4.13

yuri muwuk muwuk awit. Anek Yesu unun Kristo
unun dakon Gen Bin Tagisi amin yoyil) tentenawit.

6

Yabekbi kabi panpulugoni do amin 7 kabi manjiwit
1 Ugun bisapmon amin morapmi da pandet
kabikon sanbernba pandet morapmisi awit. Arjakwa
unun kabikon da amin diwari Grik gen yawit unjun
da Aram gen yawit amin unun do yanba yokwi tok
anek yan yawit, “Ji gildari gildari bupmi amin do
jap yominek sakwabat ninon ekwar unun do jap
dima yomar. Unun tagi dima.” 2 Yar yarnakwa
yabekbi 12 kabi da Yesu nandar gaday imgwit
amin kabi yar) yoba opba yay yoyiwit, “Nin da
Pinkop dakon gen yar) teytenok pi yipmanek jap
kokwin pi aney unun da tagi dima asak. 3 Yar) do
anek not kabi ji yar ani. Disi da kabikon amin 7
kabi manjinba unun da jap kokwin pi ani. Amin
nandak nandakni tagisi, ae amin da dabilon tagisi
ekwar), ae Telagi Wup da burikon tuganbi urjuden
amin bar pindagek timitni. Timikba ujun amin do
jap kokwin pi yominek 4 nin da bisapmi bisapmi
bisit pi ae Pinkop gen yar tentenok pi gin aner.”
5> Yarn yanba mirat aminyo da gen urjun do nand-
aba galagi aban amin 7 kabi yar) manjiwit. Kinda
Stiwen, unun nandar gadatni tebaisi ae Telagi
Wup da burikon tuganbi, ae Pilip, ae Pokorus,
ae Nikano, ae Timon, ae Pamenas ae Nikolas.
Nikolas urjun Antiok kokup pap amin kinda. Uyun
Juda aminsi dima mani kulabik anek Pinkop gawak
iminek Juda amin kabikon sapbegit. 6 Amin kabi

6:1: Ya4.35

unun manjir) yabekbi kabi da inamon yopba akg-
wit. Agakwa pi ungun ani do kisitni kwenikon
wutjinek gisam yomirnek bisit awit.

7 Jigi unun anmilip awit do Pinkop dakon gen
da madepsi ireptar anay kigit. Yar ayakwan
Jerusalem kokup papmon Yesu nanday gadar
imgwit amin madepsi paptar) irer tawit. Arakwa
mukwa sogok amin morapmi da but tobil anek
nandar) gadat awit.

Juda amin da Stiwen gen pikon yipgwit

8 Stiwen unun Pinkop da anpuluganek tapmim
iminakwan yo masi masimi ae tilak mibili mibili
amin da binapmon agit. 9 Ungun bisapmon amin
diwari da Stiwen gat gen emat awit. Unun amin
Juda amin dakon muwut muwut yut kinda mani
Pulugay Yopbi unun kabikon nani. Unun amin
kokup pap Sairini ae Aleksandria ae miktim Sil-
isia ae Esia tetgin da apgwit. 10 Mani Stiwen
Telagi Wup da anpuluganek nandak nandak tagisi
iminakwan geni abik do antidok awit.

11 Antidok awit do pasilikon da amin diwari yar
yoyiwit, “Ji kiy) amin yar yoyini, ‘Nin nandarnapno
Stiwen da Moses gat Pinkop gat do gen yokwi
yanban nandamary’ yay yoyini.”

12 Top gen unun yoyinba amin ae kila amin ae
gen teban yoyindet amin dakon butni madepsi
pidawit. Yay anek kiny Stiwen abidarn apar gen
kokwin amin kabikon ankiwit. 13 Anki yipmanek
top amin di kokwinik yopba sitnok ary iminek
yay yawit, “On amin bisapmi bisapmi Telagi Yut
Madep gat ae gen teban Moses da mandagit gat do

6:7: Ya241;16.5 6:10: Lk21.15

yanba yokwi tok asak. 14 Nin da nandanapno on
amin da yary yagit, ‘Yesu Nasaret amin da Telagi
Yut Madep unun tuwiljak. Ae Moses da afpak
nimgut unjun kulabik akdisak.””

15 Sitnok yay af iminakwa amin gen kokwinon
yikgwit kisi da kayakwa Stiwen dakon tomno
dabilyo anelo yombem agit.

7

Stiwen da gen kokwin aminon gen yagit

1 Anjek mukwa sogok amin dakon mibiltok amin
da yar iyigit, “Gen on yar gamar) unun asi yor bo
top?”

2 Yay iyingban Stiwen da odey yoyigit, “Not ae
dat kabi, nandani! Datnin Abraham urnun Aran
miktimon dima ki) egek Mesopotemia miktimon
egipgut bisapmon Pinkop tilimni ujun Abrahamon
altar) imgut. 3 Altay) iminek yar) iyigit:

‘Gak miktimgo ae notgo dabigoyo yopmarnek
miktim kinda nak da goliker ujudon kiki.’
4Pinkop da yay iyipban Kaldia miktim yipmanek
Aran miktimon panki egipgut. Papki egakwan
datni kimagakwan Pinkop da yabekban ji da
abisok on miktim ekwarnon apgut. > Apban Pinkop
da Abraham iyi do miktim timjok kinda dimasi
imgut. Mani Abraham gat yawi diwatni gat da on
miktim don abidoni do yar) teban tok gen kinda
yagit. Gen unun iyigit bisapmon Abraham monji
mini egipgut. 6 Pinkop da Abraham yar iyigit:

7:2: WW 11.31;12.1 7:4: WW 11.31-12.5 7:5: WW 12.7;
15.18;17.8 7:6: WW 15.13-14; TP 12.40

‘Gak dakon yawi diwatgo da amin nywaknwari da
miktimon egipni.
Egek oman amin dagarnakwa amin da yo yokwi
ar yomirjakwa bilak 400 asak.

7Maniyo yokwi ar) yomni amin nak da don kobogi
yokwi ar) yober.

Yay anapbo yawi diwatgo da miktim unun

yipmarnek obiny on miktimon nak gawak

namni.’
8 Yay iyinek sanbek sanbek agimal dakon tilakni

giptimni mandisak do iyigit. Anek don Abra-
ham dakon monji Aisak altanban gildatni 8 kabi
anakwan giptimi mandagit. Ae don Aisak da Jekop
dakon datni agit. Ae Jekop da babiknin 12 kabi
dakon datni agit.

9 Unun babiknin 12 kabikon da diwari da Josep
do nandaba yokwi tok anek amin do yominek
tomni timikgwit. Timikba unun amin da Josep
oman monji egipjak do Isip miktimon apkiwit.
Mani Pinkop unun Josep gat egek 10 jigi morapni
altay) imgwit ungun anpuluganek kukwarg imgut.
Arnakwan Josep da Isip dakon kila amin madep Pero
gat gen yagimal bisapmon Pinkop da nandar kok-
win tagisi imirjakwan kila amin madep da kanban
tagisi agit. Yar) kagit do Isip miktim ae yutni dakon
yo morap kila asak do yipgut.

11 Yipmanakwan Isip ae Kenan miktimon jap
kalopisok tawit do babiknin jap do apek jigi
madepsi pawit. 12 Yay egek Jekop jap Isip toy
yan nandarnek babiknin yabekban Isip miktimon

7:7: TP3.12 7:8: WW17.9-14;21.4 7:9: 37.11,28;39.2,21-23
7:10: WW 41.37-44 7:11: WW 41.54; 42.1-2

kiwit. 13 Don aeni kwa Josep da notni yar) yoyigit,
‘Nak naga ji dakon notji Josep.” Yar aban kila
amin madep Pero da Josep dakon yawi diwatni
dakon mibili nandar) pindakyo agit. 14 Ugun da
kwenon Josep da datni Jekop ae yawi diwatni 75
kabi yar kisisi morap apni do gen yipban kigit.
15 Jekop gen unun nandanek kin Isip miktimon
egek kimakgit. Ae babiknin diwari kisi kimakgwit.
16 Kimakba amin da bumjotni wamar) aeni tobil
panki Sekem kokup papmon wayikgwit. Bumjot
yopyop tamo unun kalip Abraham da Sekem amin
kinda mani Amo unun dakon monjini do moner
yominek abidagit.

17Kalip Pinkop da Abraham dakon yawi diwatni
da Israel miktim don abidoni do yar teban tok
ay imgut. Kili miktim abidoni dakon bisap kwary)
taryakwan Israel amin Isip miktimon egipgwit unun
madepsi irer) tawit. 18 freytan) egakwa kila amin
madep kalugi kinda noman tagit. Unun amin
da Josep dima nanday imgut. 19 Upgun kila
amin madep da nin dakon babiknin madepsi
pankewalek yo jigisi af) yomgut. Yan anek gen
tebaisi yoyingban monji nyaknakni warnga pabigi
yopba tanek kimakgwit.

20 Ugun bisapmon Moses altagit. Moses unun
monji yaknak tagisi ae Pinkop da kar) galak tagit.
Datni da yutnon kilani arpakwa kanekni kapbi
agit. 21 Kanekni kapbi apakwan wanga abigi
yipmarnakwa kila amin madep Pero dakon gwi da

7:13: WW 45.1-4,16 7:14: WW 45.9-11; 46.27 7:15: WW
46.1-7; 49.33 7:16: WW 23.2-20; 33.19; Jos 24.32 7:17: TP
1.7-8 7:19: TP1.11-22 7:20: TP2.2 7:21: TP 2.3-10

kay abiday agpki iyi dakon monji nary yarn up-
makgit. 22 Upmakban taganek Isip amin dakon
nandak nandak tagisi kisi nandary) mudagit. Ayek
ge% yagit ae pimibili mibili agit unjun tapmimi toxsi
agit.

23 Moses unun bilakni 40 anakwan Israel amin
notni kin) pindat do nandagit. 24 Kirj pindakban
Isip amin kinda da Israel amin kinda yokwi ay
iban kagit. Yar kayek notni anpulugok do ayek Isip
amin urun yokwi agit dakon kobogi do unjun amin
anakban kimakgit. 25 Moses yar) anek yan nandagit,
‘Pinkop da nak appuluganban Israel amin uwal
da kisiron barn timitdisat yar nandarn namdar.’
Mani Israel amin Moses do yay dima nandawit.
26 Pakgit da wisa dagokdo Moses abin pindakban
Israel amin bamori da emat wamgumal. Wabal
panwasik do ayek yary yoyigit, ‘Jil not kalonida nido
notni dapmar dapmar amal?’

27 Yay) yoyipban emat wasagit amin da Moses
ukwayikban kinakwan yary iyigit: ‘Namin da kila
amin ae gen kokwin aminin gepmak? 28 Apma
gak Isip amin kinda arnakbi kimakgit, abisok nakyo
kisi yan gin nikbi kimokger) do nandisal, ma?’ 29
“Gen unun lyinban nandanek Moses pasal Midian
miktimon panki egek unjudon minat kinda parek
monji bamori parnalagit.

30 Papalanek bilak 40 egi mudanakwan anelo
kinda da Moses altay imgut. Anelo unun kindap
moni1 kinda sonek miler) asip baljagit uyungwan
akgit. Sinai Kabap da kapmatjok miktim kibiri tim
kinda tagit unudon altan) imgut. 31 Moses yo unun

7:24: TP 2.11-15 7:28: TP 2.14 7:29: TP 2.21-22; 18.3-4
7:30: TP 3.1-10

altagban kanek but morap agit. Yan nandanek
kapmatjok da pakyarsi kok do anek kigit. Kinjakwan
Amin Tagi da yar iyigit, 32 ‘Nak babikgo Abraham,
Aisak ae Jekop dakon Pinkop.” Yay iyinban Moses
nimnimigek sintar) kokdosi pasalgit. 33 Anakwan
Amin Tagi da yay iyigit: ‘Moses, kandap gwilgo
ilik yopmarn. Miktim tim urun bamar akdal unun
telagi miktim. 34 Minat amin kabino Isip amin da
yo yokwi morapmi ar) yominakwa kili pindat. Ae
kunam wuwikni kili nandat do anek Isip da kisiron
bay timit do pisat. Moses kili apbi yabekgo Isip
miktimon kiki.’

35 “Kalip Israel amin da Moses abirn) yipmarek
yay lyiwit, ‘Namin da mibiltok amin ae gen
kokwin aminin manjinp gepmak?”  Pingkop da
unun Moses nangin mibiltok amini ae jigikon
bay timitjak amini yabek yomgut. Anelo kindap
moninon akgit unun da Pinkop dakon gen abidanek
Moses yabekgit. 36 Anjek Moses da Isip miktimon
bay timik pankinek wasok tapmimi toy ae tilak
mibili mibili Isip miktimon ae Tap Gamikon agit.
Ae miktim kibiri timon bilak 40 egek yary gin agit.

37 “Unun Moses dagin Israel amin yar yoyigit,
‘Pinkop da nak agyalon ar) nepgut yar gin ji kabikon
nan kombi amin kinda don ayalon ar damjak.’
38 Babiknin miktim kibiri tim egipgwiron Moses
unun gat kisi egipgwit. Sinai Kabapmon wikwan
anelo kinda da gen iyigit. Moses da Pinkop dakon
gen egip egipmi tor) timigek nin da nandaner do
nimgut.

7:35: TP2.14 7:36: TP 7.3;14.21;IDT 14.33 7:37: GT 18.15

39 “Mani babiknin Moses dakon gen nandar
guramit do dima galak tawit. Geni maba kinjakwan
burikon da Isip miktimon tobil kik do nandawit.
40 Yan) nandanek Aron yan iyiwit, ‘Moses Isip
miktimon da nin parn parn obik amin unun duk-
wan kik ugun nin dima nandamar. Do gak da
kokup kidat dakon wupmi di wasar nibi urjun da
mibiltar niba kosit wasanek kinery” 4142 Unun
bisapmon bulmakau wup kinda kokup kidatni
wasawit. Wasarnek paret ayek kisit da yo wasawit
do kisik kisik madepsi awit. Yar anakwa Pigkop da
manji yominek gik kanek gildatyo gawak yomni
do bikbik yomgut. Kombi amin da papiakon gen
tosok unun da tilagon yo yokwiawit. Gen urjun yar
tosok:

‘Israel amin ji miktim kibiri timon bilak 40 egek
bulmakau ae sipsip dapmanek mukwa
sowit, unjun nak do awit? Unun dimasi.

43 Yut kabey imalnan wasapbi unun guramik

awilgwit uun nak dakon yut dima.

Disi dakon kokup kidatji Molek unun dakon
yutnar) awilgwit.

Ae kokup kidatji Repan unun dakon gik wup
wasarek unun kisi pawilek gawak yomgwit.

Yary awit do nak da ji dolbo miktimji yipmarnek
Babilon umogap tetgin do kini.” ”

44 Stiwen sanbenek yan yagit, “Kalip babiknin
miktim kibiri timon egipgwit bisapmon Pinkop
dakon imal yutni tar yomgut. Yut unun da
tayakwan Pinkop babiknin gat egipgwit dakon tilak
agit. Imal yut unjun awit Pinkop da Moses yar ani

7:40: TP32.1 7:41-42: TP 32.2-6 7:41-42: Am 5.25-27

yar) iyigit unun da tilagon awit. 4> Arjek don mon-

jini gat Josua gat da uypun imal yut abidar anar

Pinkop da amin kabi morapmi yolban abigiwit

unun miktimon anki yipgwit. Aypki yipba agakwan

wigi Dewit dakon bisap don apgut. 46 Pinkop da

Dewit do yo tagisi arj imgut. Anakwan Dewit da

Jekop dakon Pinkop do yut kinda awal do bisit agit.

47Mani Solomon da unun yut awalgit.

48 “Mani Pinkop Wikwisi unjun amin kisit da yut
awalganon unudon dima egisak. Kombi amin da
yar yawit:

49 ‘Amin Tagi da yar) yosok, Kwen Kokup unun kila
amin madep yiyit tamono ae miktim urnun
kandap yipyip tamono.

Do nak do yut kinda aripmi dima agagi.
Ae yik yawot tamono dukwan tosak?

50 Nak naga unun yo morap wasagim.””

51 Stiwen da gen kokwin amin kabi sanbenek
tebaisi yay yoyigit, “Kwen wigik amin ji amin
Pinkop dima nandar imar da tilagon butji ugun
tebaisi ae mirakji da Pinkop dakon gen dima nand-
abi yombem. Babikji da Telagi Wup do kurak
tawit, jiyo kisi yan gin an. 52]i dakon babikji
da kalip kombi amin kisi morap do yo yokwisi
ay yomgwit. Agnek kombi amin diwari Amin
Kilegi don apjak do yangkwok awit babikji da unun
amin dapba kimakgwit. Ungun Amin Kilegi ji da
uwal da kisiron yipba kili ajakba kimakgit. 53 Ji
Pinkop dakon gen teban arnelo da gen kagakon bar
timikgwit, mani dimasi guramikgwit.”

7:45: Jos3.14-17 7:46: 2Sa7.1-16  7:47: 1KA6.1-38  7:49:

Stiwen tipban anakba kimakgit

54 Stiwen da gen unun yanban nandarnek butjap
madepsi nandanek mam nawit. 5 Yansi awit,
mani Telagi Wup da Stiwen da buron pigi tu-
ganban Kwen Kokup sintanek Pinkop dakon tilimni
kagit. Ae Yesu Pinkop da aminsi tet do akban
kagit. 56 Yarn kanek yagit, “Kabit, nak karjapbo Kwen
Kokup witdal kinakwan Amin Dakon Monji Pinkop
da aminsi tet do akban kosot.”

57 Yar) yanban geni diwari nandak do kurak
tangek mirakni si pansopmanek madepsi yay
tidawit. Yar ayek unudon gin amin kisisi da pidar
mipagek kiny Stiwen abidawit. 58 Abidar kokup
pap yipmanek warnga abigi tipbar anakgwit. Amin
Stiwen do wasarnek sitnok ar imgwit urjun da imal
dubakni ilik panki monji kinda akgit mani Sol
unudon yopmarnek Stiwen tipbar anakgwit.

59 Tipbarn anagakwa Stiwen bisit yar) agit, “Amin
Tagi Yesu, wupno abida.”

60 Stiwen yar yanek nywakber) anek yar tidanek
yay yagit, “Amin Tagi, yokwini dakon kobogi dima
yobi.” Stiwen yar) yanek kimakgit.

8

1-2 Anjakba kimagakwan Sol da yo tagisi kinda
nar ar yar pindakgit.

Sol da panmuwukbi pantasik ak do pi agit
Stiwen arnagakwa Pinkop antelak anek egipgwit
amin di da Stiwen do bupmi kunamyo madepsi
anek bumjotni anki yipgwit.

7:55: Kap 110.1 7:56: Kol3.1 7:60: Lk 23.34

Unun gildaron da wasanek Pinkop dakon gen
dakon uwalni da paymuwukbi Jerusalem egipgwit
unun panupbal ak do pi madepsi awit. Yar anek
panmuwukbi yolba wasern ki Judia tetgin do ae
Samaria tetgin do kin kiny awit. Kinakwa yabekbi
kabi dagin Jerusalem egipgwit. 3 Ungudon egakwa
Sol da panmuwukbi pantasik ak do pi madepsi agit.
Yay anek yuri yuri agek amin timik papki dam
teban yutnon yopmar yopmar agit.

Panmuwukbi Kabi da Judia Ae

Samaria Miktimon Yesu dakon
Gen Yoyin Tentenawit
(Kilapmi 8.4-12.25)

Samaria miktimon Pinkop dakon gen yawit

4 Panmuwukbi dukwan dukwan wasen kiwit
unun agek aminon Gen Bin Tagisi yoyir) tentenawit.
5 Ayek Pilip Samaria dakon kokup pap kindakon
pigi Kristo dakon Gen Bin Tagisi yoyiy) tentenagit.
6 Yanjakwan amin morapmi da geni nandawit, ae
wasok tapmimi tor) aban karnek gen yagit nandak
do mirak pakyansi yopgwit. 7 Kanakwa Pilip da
kory) morapmi yol yominakwan kor) da madepsi yar
tidanek win abigiwit. Ae amin kidari kimakbi ae
kandapmi yokwi unjun panmilip anyo agit. 8 Yar
anakwan unun kokup papmon kisik kisik madepsi
awit.

9 Unun kokup papmon amin kinda egipgut unjun
mani Saimon. Unun Koy da tapmim imirakwa
wasok amin da dima agagi morapmi kilisok aban
Samaria minat amin morap kisi da kanek but

8:3: Ya9.1,13;22.4; 26.9-11

morap nanday imgwit. Ugun amin da iyi do nak
kila amin madep kinda yarn yagit. 10 Anakwan
amin wukwi ae amin pinbi unun kisi unjun dakon
geni nandak do mirak pakyansi yopgwit. Pinkop
dakon teban tokni mani Tapmimi Madepsi yay
yor unun aminon tosok yar yawit. 11 Wasok
nwaknwari morapmi aban kili kawit. Kanek but
morap nandanek yol awilgwit. 12 Mani don Pilip
da Pinkop da Amin Kila Asak dakon Gen Bin Tagisi
gat ae Yesu Kristo dakon man yar) tenternagit. Yar
arakwan minat wiliyo kisi unjun do nandar gadanek
telagi pakbi sowit. 13 Saimon unun kisi nandarg
gadat ayek telagi pakbi sogit. Soyek Pilip yolban
dukwan dukwan kisi agipgumal. Angek tilak ae
wasok tapmimi tor) agit unjun pindagek but morap
madepsi nandagit.

14 Yo yay altanakwa yabekbi kabi Jerusalem
egipgwit amin da Pinkop dakon gen Samaria amin
da kili abidawit ujun dakon gen bini nandawit.
Nandanek Pita gat Jon gat ujudon kinjil do yabekg-
wit. 15-16 Telagi Wup Samaria aminon dima pigit.
Isal Yesu da manon gin telagi pakbi sowit do
yabekba kin altanek Telagi Wup abidoni do bisit
agimal. 17 Bisit ar) mudanek kisitni kwenikon
witjinakwal Telagi Wup abidawit.

18 Yar) abal pindagek Saimon da monen yom
do anek yan yoyigit, 19 “Nak do tapmim naminbal
kisitno amin kwenon witjiko Telagi Wup yar gin
abidoni.”

20 Yapban Pita da iyigit, “Gaga ae monerngo
kisi Tipdomon piginjil dosi nandisat.  Pigkop
da but galak do yo nimisak urnun money nar

8:17: Ya19.6

aripmi dimasi yomyomi. Dimasi. 21 Pinkop da
dabilon gak dakon but tagi dima tosok do Pinkop
dakon pi amar) unun gak gat aripmi dimasi agagi.
22 Yokwi unun asal unun yopmanek but tobil a.
Anek butgokon nandak nandak yokwi tor unun
wiririk gamjak do Amin Tagi bisit iyiki. 23 Pindak
galaktokgo da butgo aynupbal aban yokwi da dam
tebanon ekwi gandisat.”

24Yagban Saimon da gen kobogi yar) yoyigit, “Jil
nak do bisit abal Amin Tagi da nak do nanday
yawok naminakwan yo unun yomal unun nagon
dima noman toni.”

25 Pita gat Jon gat da Samaria amin Amin Tagi
dakon gen yoyirn teytenagimal. Ae Pinkop da yo
tagisi aypyoban kagimal upnunyo kisi yoyigimal.
Yoyir) mudanek Jerusalem kokup papmon aeni
kigimal. Kosiron kinek Samaria dakon kokup
morap tawit unudon Gen Bin Tagisi yoyil
tenteragimal.

Pilip da Itopia amin kinda Pinkop gen iyigit

26 Amin Tagi dakon anelo kinda da Pilip yay
iyigit, “Gak miktim kibiri timon Kkosit kinda
Jerusalem da Gasa kwan unudon pigiki.” 27 Yary
ilyinban kosiron kir Itopia amin kinda kagit. Ugun
amin gapman dakon amin madepni kinda egipgut.
Itopia dakon kila amin madep minat Kandasi
dakon monery kila amin madepni egipgut. Unun
amin Pigkop gawak im do Jerusalem opgut.
28 Opgut da miktimnikon tobil kik do anek bit
madep os da amin ilik pawilgan tamokon yikgit.
Yigek kombi amin Aisaia da gen mandagit papia
unun manjigit.

29 Anjakwan Telagi Wup da Pilip yary iyigit, “Gak
unun amin pawil pawil tamo da kapmatjok kiki.”

30 TIyingban Pilip timtim yanek kapmatjok da kin
nandanakwan Aisaia dakon gen unun manjigit.
Manjinakwan Pilip da yay iyigit, “Gak gen unun
manjisal dakon mibili nandisal bo dima?”

311yigban yay iyigit, “Amin kinda da mibili dima
nayisak kary, aripmi dima nandabo pisosak.” Yary
yanek Pilip amin pawil pawil tamokon winban yitjil
do iyigit.

32 Pinkop dakon gen unun yan tosok nap
manjigit:

“Sipsip dap do ay ae sipsip monir dangwi mandak
do apakwa gen dima yoy, unun da tilagon
gen kinda dima yagit.

33 Anjek amin da madepsi abir) yipmarnek gen pikon
yipmarnek yarn dagok kilegi dima animgwit.

Miktimon egip egipni gwayenba yeri mini
agit.”

34 Amin unun da gen unun manjinek Pilip yarg
iyigit, “Kombi amin unjun namin do yosok, iyi do
yosok bo amin nywaknwari kinda do yosok? Nayinbi
nandako.” 35 Yar iyigban Pilip da gen unun
manjigit ujun dakon mibili iyinek Yesu dakon Gen
Bin Tagisi iyigit.

36-37 Kosiron kinek pakbi kindakon altanek
amin madep unun da Pilip yan iyigit, “Kosol,
pakbi oni. Mibili nido telagi pakbi dima soken?”
38 Yay) yanban amin pawil pawil dakon kila amin
lyinban os pabidanakwan Pilip gat amin unun gat
miktimon mai) pinek pakbikon pigigimal. Pigek

8:32: Ais53.7-8 8:36-37: Ya10.47

Pilip da telagi pakbi sor) imgut. 39 Pakbi yipmarnek
wiljakwal unudon gin Amin Tagi dakon Wup da
Pilip ayar kigit. Yar anakwan amin madep unun
sanbeyek Pilip dima kagit. Mini kagit mani amin
unun kisik kisik anek aeni tamonikon pawiy) yigek
kigit. 40 Kigakwan Pilip unjun Asdot kokupmon
noman tar akgit. Anek Pilip kokup pap morap
tay agnar kiwiron agek Yesu dakon Gen Bin Tagisi
yoyiy) tentenanek don Sisaria kokup papmon ki
altagit.

9
Sol but tobil agit
(Yabekbi 22.4-16 ae 26.9-18)

1Unun bisapmon gin Sol da Yesu nandar) gadar
imgwit amin sigin dapba kimotni do yanjek mukwa
sogok amin dakon mibiltok aminon kigit. 2 Kip
Damaskus kokupmon Juda amin dakon muwut
muwut yut dakon kila amin egipgwit ungun do
papia kinda mandar imjak do iyigit. Iyinban pa-
pia kinda mandarn imgut. Unun papiakon gen
yar tagit, “Sol da obiy pindakban minat ae wili
morap Yesu Yolyol Kosit nary yolek akwa kar,
unun da tagi timik dam teban yutnon yop do
Jerusalem panopjak.” 3 Sol unun papia abidanek
ki) Damaskus kokup pap ankapmat agit. Anakwan
tilagi yansi Kwen Kokup dakon tenteni kinda Sol
angwasijek madepsi teytenar imgut.

4 Anakwan Sol miktimon marn pagek
nandanakwan gen kinda altanek yar iyigit, “Sol,
Sol, nak anupbal ak do pi nido asal?”

8:40: Ya21.8 9:1: Ya8.3

> Yan) iyipban Sol da yagit, “Amin Tagi gak
namin?”

Yay iyinban yagit, “Nak Yesu, nak nar anupbal
ak do pi asal. 6 Abisok gak pidary kokup papmon
pigiki. Pigaki amin kinda da yo ninagsi aki unjun
da don gayisak.”

7 Yo yar) altanakwan amin Sol gat agipgwit gen
unun nandawit mani ami dima kawit, do geni
minisi akgwit. 8 Anjakwa Sol pidar sintagit mani yo
dima pindakgit. Yar aban kisirikon abidarn ayar
Damaskus pigiwit. 9 Pigi gildat kapbi egakwan
dabili dima pisagit. Ae jap pakbiyo dima agit.

10 Damaskus kokup papmon Yesu nandar
gaday imgut amin kinda egipgut mani Ananias.
Unun amin buri pisanakwan dipmin yombem kinda
kanakwan Amin Tagi da yar iyigit, “Ananias!”

Yay iyinban yagit, “Amin Tagi, nak oni.”

1 Iyinban Amin Tagi da iyigit, “Gak kosit kinda
mani Kosit Kilegi yar) yor unudon ki) Judas da yut-
non wigiki. Wigi Tasas amin kinda mani Sol unjun
do yoyiki. Ugun amin bisit pi anek egisak. 12Sol da
buri pisanakwan dipmin yombem kinda karnakwan
amin kinda mani Ananias unun da abin wir) dabili
aeni sintosak do kisiri kwenikon witjigit.”

13 Amin Tagi da gen unun iyinban Ananias da
kobogi yay iyigit, “Amin Tagi, gak dakon telagi
amin kabigo Jerusalem ekwar unun amin da yo
yokwisi morapmi ary yomgut. Unun dakon geni
amin morapmi da kili yanba nandagim. 14 Ae
mukwa sogok amin dakon amin madep kabi
da yay mudan imgwit da idon apgut. Abiy
amin mango yarnek bisit ar) amin unun timik dam
tebanon yop do apgut.”

15 Mani Amin Tagi da Ananias yar iyigit, “Gak
kiki! Ugun amin nak dakon man yarj teyterjosak do
manjigim. Unun da Amin Nwaknwari Kabi, ae unjun
dakon kila amin madep kabini, ae Israel amin kabi
kisikon mano yar) tenterjosak do yabetdisat. 16 Nak
dakon man yar teyternarnek jigi pasak unun yoliko
pindatjak.”

17 Iyinban Ananias kir) yutnon wigi kisiri Sol da
kwenon witjigit. Witjinek yar) yagit, “Sol not, Amin
Tagi Yesu kosiron altar) gamgut unun da dabilgo
aeni sintanakwan Telagi Wup da butgokon tugosak
do anek yabekban abisat.” 18 Yay iyinakwan
yo dabili sopgut unun kukwarn ki manakwan yo
pindakgit. Anek Sol pidan telagi pakbi sogit. 19 Yar
aI]ekt ungun da kwenon jap napek aeni tapmim
pagit.

Stol Damaskus kokup papmon Pinkop dakon gen
yagi

Sol gildat kabi di Yesu nanday gadarn imgwit
amin gat Damaskus egipgwit. 20 Egek unjudon gin
Juda amin dakon muwut muwut yut agek Pinkop
dakon gen yanek yagit, “Yesu unun Pinkop dakon
Monji.” 21 Sol da gen yanban nandawit amin urnun
but morap anek yan yawit, “Kalip on amin da
Jerusalem kokup papmon Yesu da manon bisit
awit amin unun panupbal agit. Ae unun amin
timik nap bar) wamar paypar Jerusalem mukwa
sogok amin dakon amin madep kabikon pankik
do apgut. On unun amin da yosok, ma?” 22 Yary
yawit mani Sol dakon gen yogokni dakon tapmim

9:15: Ya 26.2,6;27.24;Ro 1.5 9:16: 2Ko 11.23-28 9:21: Ya
8.3 9:22: Ya 18.28

sanbenek madepsi tagagit. Anakwan Juda amin
Damaskus egipgwit unun yoyir teytenanek asisi
Yesu unun Kristo yar yoyigit. Yay yapban gen
kinda aripmi dima iyigi kawit.

Juda amin da Sol uwal an imgwit

23 Gildat morapmi egi mudarnakwa Juda amin da
muwugek Sol anat do gen yawit. 24 Mani yo ak
do yawit unjun amin da Sol Kkili iyinba nandagit.
Juda amin gildari gildari ae pilini pilini kokup pap
dakon yoma morap tawit urjudon egek Sol ayat do
kila tebaisi awit. 25 Mani bunon yolgwit amin da
Sol pilin kaga anan kokup pap dakon dam madep-
mon kwen awigiwit. Awigi gok madep kindakon
ilyinba yigakwan nap anyawot arnjakwa kosit gwagak
nar warnga mibilikon pigigit.

SolJerusalem egipgut

26 Don Sol Jerusalem kinek Yesu nandar gadar
imgwit amin kabikon sanbek do kigit. Mani nan-
day gadat amin notnin kinda yar) dima nandary
imgwit, do kisi morap da kary pasalgwit. 27 Yay
anakwa Banabas da Sol apar yabekbi kabi da
egipgwiron apkigit. Ankinek Sol da kosiron Amin
Tagi kagit ae Amin Tagi da gen iyigit uun dakon
geni yoyigit. Yoyinek Sol da Damaskus Yesu dakon
mani pasol pasoli mini yar) tegterjar) yomgut unun
kisi do yoyigit. 28 Yar) yoyinban nandarnakwa Sol
Yesu nandar gaday imgwit amin gat Jerusalem
egipgwit. Egek pasol pasoli mini agek Yesu da
manon Pingkop gen yay tentenagit. 29 Anek Juda
amin Grik gen yawit unjun gat gen emat ar ar awit.

9:25: 2Ko 11.32-33 9:26: Gal1.17-19 9:27: 1Ko9.1

Argek Sol si anakba kimotjak do nandawit. 30 Yary
arakwa notni da pindak nandanyo anek Sol Sisaria
kokupmon anki yabekba Tasas kokupmon kigit.

31 Ungun bisapmon Judia ae Galili ae Samaria
provinskon panmuwukbi tagisi egipgwit. Amin da
yokwi dima arn yominakwa panymuwukbi tapmim
pawit. Anek Amin Tagi do nanday gawagek
egakwa Telagi Wup da nandak nandakni pagteban
agit. Anakwan amin morapmi parnmuwukbikon
sanbenba madepsi sigin tagagit.

Pita da Anias anmilip agit

32 Pita unun kokup morap kisi agek Lida kokup-
mon kwan Pinkop dakon amin kabi gat egipgwit.
33 Unun kokupmon amin kisit kandapmi kimakbi
kinda kagit, mani Anias. Anias uyun tamokon
gin pagakwan bilak 8 kabi agit. 34 Kanek Pita
da yay iyigit, “Anias, abisok Yesu Kristo da gak
anmilip asak. Do pidar] yalin) potgo panmilip
a.” Yar iyingban Anias unudon gin kwen pidagit.
35 Pidagek Lida kokupmon amin ae Saron miktim
amin morap da Anias kanek but tobil anek Amin
Tagikon kiwit.

Pita da Tabita kimoron nan aban pidagit

36 Jopa kokup papmon Yesu nandan gadary
imgut minat kinda egipgut mani Tabita. (Grik
genon Dokas yay iyiwit.) Unun bisapmi bisapmi
anpak kilegisi anek yoni mini amin panpulugagit.
37 Unun bisapmon sot anek kimakgit. Kimakban
bumjotni pakbinar sugarn awigi yut kinda kwen
nani tagit unudon yipgwit. 38 Lida kokup unun Jopa
kokup pap da kapmatjok tosok. Do Yesu nandar
gaday imgwit amin da Pita Lida kokupmon egisak

yan nandarnek amin bamori yabekba ki) iyigimal,
“Bisap noknok dima afnek ninon tepmisi opbi!”

39Pita gen unun nandanek pidanban amin bamot
gat kiwit. Kwan abidagba yut kwen nani tagit do
anan wigiwit. Wikwan sakwabat morapmi da abiy
Pita angwasinjek kunam tagek Dokas da egek imal
bupgut unun yoliwit.

40 Yar) aba Pita da amin morap kisi yoyinban
yomakon pigiwit. Pigakwa Pita nwakber) anek bisit
agit. Ayek minat uyjun kimak tagit tetgin do tobilek
yay) lyigit, “Tabita gak pida.” Yar iyinban dabili
sintanek Pita kanek piday yikgit. 41 Anakwan Pita
da kisirikon abidanek ilikban pidan akgit. Ayek
Pinkop dakon minat amin kabi gat ae sakwabat
gat yar yoban winba Tabita notji oni egisak yar
yoyinek yoligit. 42 Anjakwan Pita da wasok tapmimi
toy agit unyun dakon geni Jopa amin kisi da nan-
dawit. Nandanek amin morapmi da Amin Tagi
do nandarn gadawit. 43 Yar anakwa Pita gildat
morapmi Jopa kokup papmon amin kinda mani
Saimon unun gat egipgumal. Saimon unun bul-
makau gip pagnkilek ak amin kinda.

10

Anelo kinda da Konilias altan iminek gen iyigit

1 Amin kinda Sisaria kokupmon egipgut unun
mani Konilias. Upgun Rom gapman dakon emat
amin 100 dakon kila amini egipgut. Emat amin
kabi unun Itali Emat Amin Kabi yary yawit.
2 Konilias gat gwakni gat ungun Pinkop do pasal
gawak iminek egipgwit. Yar) anek Konilias da Juda
amin yoni mini amin parnpulugagit. Ae bisapmi

bisapmi Pinkop do bhisit pi anek egipgut. 3 Bisap
kindakon gildat tobil do 3 kilok buri pisanakwan
dipmin yombem kinda kagit. Kanakwan Pinkop
dakon amelo kinda yutnon wigi yay 1yigit,
“Konilias!”

4 Konilias unun kanek pasol pasol madep anek
yay iyigit, “Amin Tagi yo kinda ni?”

Iyinban ayelo da iyigit, “Bisit pi asal ae yoni mini
amin panpulugosol Pinkop da unun anpak kanban
tagisi asak. 5 Abisok amin di yabekbi amin kinda
Jopa kokup papmon egisak unun abidarn anop do
kini. Amin unun mani Saimon ae mani kinda
Pita yay iyarn. 6 Pita unun wawi Saimon unun da
yutnon egisak. Wawi urjun bulmakau gip papkilek
ak amin kinda. Yutni tap kidipminon tosok.”

7 Anelo gen unun iyinek kinakwan Konilias da
oman monjini bamori ae emat amini kinda gat yay
yoban opgwit. Emat amini unjun Pinkop do pasal
gawak imim amin kinda. Uyun bisapmi bisapmi
Konilias anpuluganban egipgumal. & Konilias da
unun amin kapbi yo morap altay imer unun Kisi
yoyin) mudanek yabekban Jopa kiwit.

Pita da dipmin kinda kagit

9 Yabekban kin kosiron pakgwit da wisa
dagokdo aeni ki) Jopa kokup pap agkapmat arjakwa
gildat binap agit. Ungun bisapmon gin Pita bisit pi
ak do yut kwenon wigigit. 10 Wigi bisit an egek jap
do agit, mani jap apmernon pankosit anjakwa dipmin
yombem kinda kagit. 11 Kanakwan Kwen Kokup
witdal kinakwan yo kinda imal madep yombem
kinda da pigit. Unun kodigi 4 kabikon da yipba
miktimon pigit.

12 Unun imalon bit kilapyo mibili mibili ae
birombak turon aminyo ae minam Kkisi ujungwan
tanba pindakgit. 13 Pindagakwan gen kinda da yar
noman tanban nandagit. Gen unun yar: “Pita, gak
piday on dapmar na.”

14 Mani Pita da yan yagit, “Amin Tagi, dimasi
dapmarn noker. Nak bisap kindakon jap kinda
Juda amin da gen tebanon dima noknogi kinda
dima nagim.”

15 Yan yapban gen aeni iyigit, “Yo Pigkop da
panmilip aban yo tagisi an) ujun gak da dima no-
knogi yar) dima yoki.” 16 Yo urjun kosiri kapbi altay
iminek unudon gin aeni Kwen Kokup wigigit.

17 Wigakwan Pita yo unun kagit dakon mibili
niansi yar) nandanek but morap agit. Yar nan-
danek egakwan Konilias da amin yabekgit unun
apgwit. Abin amin yoyinba Saimon dakon yut
yolinba unun da yoma kagakon panki akgwit.
18 Agek yar tidapek yan yawit, “Saimon, mani
kinda Pita yary yor), unjun egisak bo dima?”

19 Yar) yanjakwa Pita yo kagit unjun do but morap
sigin nandarek yigakwan Telagi Wup da yar) iyigit,
“Saimon, amin kapbi gak wisan. 20 Ugun nak da
naga yabekgo aber) do gak unjun gat pigi kik do but
bamot dima aki.”

21Yar iyinban Pita da pidan pigi amin unun yar
yoyigit, “Amin wisar) urjun nak mani. Ji mibili nido
aben?”

22 Yanban amin unun da yar iyiwit, “Emat amin
100 dakon kila amin kinda mani Konilias uyjun da
yabekban abamar. Unun amin kilegisi ae Pinkop

10:14: MS11.1-47;Esi4.14  10:15: Mk 7.15,19

do pasalek gawak iminek egisak. Juda amin morap
da unun amin do nandaba wukwan imar). Telagi
anelo kinda da gak yar gaban yutnikon kiki do
iyigit. Kinek gak da gen di yanbi nandisak do iyigit.”
23 Yar) iyinpba Pita da amin unun yanban yutnon
winba kilani aban pakgwit.

Pita Konilias da yutnon kigit

Wisa dagokdo pidar kinjakwa Jopa amin notni di
kisi bunon yolba kiwit. 24 Pita gat amin kiwit unjun
kosiron dipmin kinda pakgwit da wisa dagokdo
Sisaria kokupmon kir altawit. Altayakwa Konilias
unun do jomjom anek egipgut. Ae yawi diwatni
gat ae notsini gat yar yoban apgwit unun gat Kkisi
jomjom anek egipgwit. 25 Arjakwan Pita obir) yoma
wilanon wukwan Konilias unun Pita da akgiron
kin) nwakber) anek gawak imgut. 26 Anakwan Pita
da ilikban pidanakwan yar iyigit, “Pidarn at! Nak
madepgo dima.”

27 Yay) iyinban Konilias gat gen yanek yutnon
wigi pindakban amin morapmisi muwukgwit.
28 Pindagek Pita da yay yoyigit, “Ji disi nan-
day, nin da gen tebanon Juda amin nin Amin
Nwaknwari Kabi gat muwuri ugun dimasi tosok
ae yutnikon aripmi dima kigigi. Mani Pinkop da
yaysi nolayinban kat, amin kisi morap unjun gat tagi
muwugek egipmi. Amin yokwi yar) yogogi mini.
29 Yaysi nolayinban kat, do ji dakon gen nagon
kwan nandanek but bamot dima anek abisat. Ji
mibili nido nak do gen yipba kigit?”

30 Yanban Konilias da iyigit, “Yo kinda altay
naban egapno gildat 4 kabi mudak. Yo unun

10:26: Ya 14.13-15; PA19.10

yan) noman tary namgut. Nin abisok gildat tobil
do 3 kilok on ekwamar uyuden bisapmon nak
yutnokon egek bisit pi agim. Bisit agek egapbo
unudon gin amin kinda igamnokon akban kagim.
Imalni unun teytenini madepsi. 31 Altanek yarg
yagit, ‘Konilias, gak bisit pi asal ae yoni mini amin
panpulugosol Pinkop da unun anpak kanban tagisi
asak. 32 Do gak amin di yabekbi kip amin kinda
maniSaimon ae mani kinda Pita urjun abidar anop
do Jopa kini. Pita unun bulmakau gip panmilip ak
amin kinda mani Saimon unun da yutnon egisak.
Yutni unun tap ilenon tosok.” 33 Yan nayinban
unudon gin gak idon opbi do amin yabekgo kiwit.
Kiy gayinpba nandanek abisal unjun da tagisi asak.
Abisok nin Pinkop da dabilon muwamar) da yigek
Amin Tagi da gen morap nin niyiki do gamgut
unun nandaner).”

Pita Konilias da yutnon Pinkop gen yagit

34 Yapban Pita da yarn yagit, “Nak abisok asisi
nandar kimokdot, Pigkop da amin morap kisi do
nandaban aripsi asak. 33 Amin miktimi miktimi
Pinkop do pasalek gawak imar) ae anpak kilegi ar,
unun amin do Pinkop da nandaban tagisi asak.
36 Pinkop da Israel amin kabi nin do Gen Bin
Tagisi niyigit unun ji disi nandarn. Geni kinda
unun yan: Yesu Kristo unjun amin morap dakon
Amin Tagi egisak. Yesu da pi aban Pinkop gat
but kaloy agimar. 37 Judia miktimon yo morap
altawit unun ji disi nandan. Jon da amin telagi

10:34: GT 10.17;Ro 2.11 10:37: Mt4.12-17

pakbi soni do yoyiny mudarnakwan Galili Provin-
skon yo yay altawit. 38 Pigkop da Yesu Nasaret
kokupmon nani pini asak do yarn dagay iminek
Telagi Wupni imgut. iban yomani yomani kinek
amin panpulugagit. Pigkop da Yesu gat egipgut
do Sunduk da amin panupbal agit unun Yesu da
panmilip ary mudagit.

39 “Judia miktimon ae Jerusalem kokup papmon
yo morap agit uyjun nin kay nandarnyo agimar. Ae
tilak kindapmon anakba kimakgit. 40 Mani gildat
kapbi anjakwan Pinkop da wasok aban kimoron da
pidapban ayalon ar) yoban amin diwari da kawit.
41 Amin kisi morap da dima kawit. Pinkop da man
bini yay tentenok ani do kokwinikgit kabi ninon
gin altagit. Kimoron da pidanban nin unun gat jap
pakbiyo agimar. 42 Pinkop da amin kimakbi ae
wayil) abi unun kisi anpakni kokwin asak do unun
amin manjigit. Nin da gen urjun amin yoyiner do
Yesu da yarn nimgut. 43 Kombi amin kisi morap
da Yesu da pi don asak do yankwok kalipsigwan
kili awit. Yesu nandar gaday imar amin unun
kisi morap Yesu dakon kilegi do Pinkop da yokwini
wiririk yomdisak.”

44 Pita gen sigin yanakwan Telagi Wup amin
morap mirak payek yikgwit ujun kabikon pigit.
45-46 Anjakwan gen mibili mibilikon da Pinkop yay
ankisiwit. Anakwa Juda amin di Yesu nandar
gadarn imgwit amin Pita gat akgwit unjun da but
morap anek yawit, “Mao, Pinkop da but galak

10:38: Mt3.16;Lk4.17-21 10:41: Lk24.42-43;Ya1.8 10:42:
Ya 17.31; 1Pi 4.5 10:43: Ais 53.5-6; Jer 31.34; Ya 2.38 10:44:
Ya 11.15; 15.8 10:45-46: Ya 2.4;19.6

do Telagi Wup Amin Nwakywari Kabi kisi do
yomisak!”

Yay yanba Pita da yagit, 47 “Telagi Wup nin da
abidagimary on amin yar gin abidoy. Do telagi
pakbi tagi soni.” 48 Yanek Yesu Kristo da manon
telagi pakbi soni do yoyigit. Telagi pakbi soy
mudanek Pita gildat kabi di gat unjudon egipni do
lyiwit.

11

Pita da panmuwukbi Jerusalem egipgwit yo altan
imgwit do yoyigit

1 Yabekbi kabi ae panmuwukbi kabi Judia
miktimon egipgwit urjun da Amin Nwaknwari Kabi
kisi da Pinkop gen kili abidawit unjun dakon geni
nandawit. 2 Do Pita Jerusalem kwan nandary
gadat amin giptimi mandabi da nandaba yokwi
tok ay imgwit. 3 Yan agek iyiwit, “Gak amin
giptimni dima mandabi da yutnon kwi unun gat
jap nido nawit?”

4 Yar) yanba Pita da yo morap altan imgwit
unun do yoyigit. 5 Yoyinek yarn yagit, “Nak Jopa
kokup papmon bisit pi anek butno pisanakwan
dipmin yombem kinda kagim. Kanapbo Kwen
Kokup da imal madep kinda kodigi 4 kabikon
da yipba nak da egipgimon pigit. 6 Pinakwan
nak ugungwan wisinek bit kilapyo mibili mibili
pindakgim. Unungwan jor) bit kilapyo, ae birombak
tunon aminyo, ae minam amin da dima upmakbi
unun kisi pindakgim. 7 Yar) pindagapbo gen kinda

10:48: Ya19.5 11:3: Ya10.28; Gal 2.12 11:5: Ya 10.9-48

altaypek yan nayigit, ‘Pita, gak pidary on dapmarn

na.

8 “Nayipban kobogi yay yagim, ‘Amin Tagi,
aripmi dimasi dapmar noker. Nak bisap
kindakon jap kinda Juda amin da gen tebanon
dima noknogi kinda dimasi nagim.’

9 “Gen unun aeni altan naminek yarn nayigit, ‘Yo
Pinkop da panmilip aban yo tagisi ar unjun gak da
dima noknogi yar) dima yoki.” 10 Yo unun kosiri
kapbi altar) naminek uyjudon gin aeni Kwen Kokup
Wigigit.

11 “Yan pindagapbo amin kapbi Sisaria kokup-
mon da nak do yabekgwit ujun amin nin da
yut egipgumar yomakon urudon parnabin akgwit.
12 Agakwa Telagi Wup da nak yar nayigit, ‘Gak but
bamot dima anek pigi unun gat kini.” Yar) nayinban
pigapbo notno 6 kabi on akgamar) unun kisi burnjon
nolba kiny Konilias da yutnon wigigimar. 13 Kiy
yutnikon wigapno Konilias da yar niyigit, ‘Anelo
kinda da altay naminek yarn nayigit, “Jopa kokup
papmon amin kinda egisak mani Saimon, ae mani
kinda Pita. Unun amin Kkiy iyinba opjak do amin
di yabekbi kini. 14 Kip iyinba obin) gen di gayisak.
Unun gen gayinban Pinkop da gak gat ae yut-
gokon amin morap ekwar) unun kisi yokwikon bar

timitdisak.””’
15 “Yarn nayinban nak da wasanek yanapbo Telagi

Wup ninon mibiltok pigit uyun amin kabikon yar
gin pigit. 16 Yar) agakwan Amin Tagi da gen kinda
yagit ugjun do butno pisagit. Yar yagit, Jon da
telagi pakbi sory damgut. Mani Pinkop da ji Telagi
Wup soy) damjak.” 17 Nin kalip Amin Tagi Yesu

11:14: Ya16.31 11:15: Ya2.4 11:16: Ya 1.5

Kristo nanday gadan imgumar bisapmon Pinkop
da Telagi Wupni but galak do nimgut. Ae unun
amin kabi do yar) gin yomgut, do nak yombem da
Pinkop tagi dima kirinik ibom?”

18 Pita yan yanban nandanek buri marnakwa
Pinkop dakon man awigek yar yawit, “Nin abisok
asisi nandamar), Pinkop da Amin Nwaknwari Kabi
kisi nanday yominakwan but tobil anek egip egip
abidorn.”

Antiok amin panpmuwukbi kaluk awit

19 Stiwen anakgwit bisapmon Yesu nandarg
gadan imgwit amin uwalni da yo yokwi apy
yominjakwa waser) ki Ponisia tetgin, ae Saiprus
ae Antiok tetgin kin kinp awit. Kinek Yesu dakon
Gen Bin Tagisi Juda aminon gin yawit. 20 Mani
ungun amin Kkabikon diwari upun Saiprus ae
Sairini kokupmon nani ungun da Antiok kiwit.
Kip Amin Tagi Yesu dakon Gen Bin Tagisi Grik
amin kisi do yoyiwit. 21 Yoyirjakwa Amin Tagi da
panpuluganakwan amin morapmi da nandar gadat
awit. Yay anek but tobil anek Amin Tagikon kiwit.

22 Ungun dakon gen bini Jerusalem kwan
panmuwukbi da nandanek Banabas yabekba
Antiok kigit. 23 Kiy) Pinkop da nandar) yawotni do
anek yo tagisi anyomgut unjun pindakgit. Pindagek
but galaksi nandanek Amin Tagi bisapmi bisapmi
but dasi nandayek yolni do yoyiny panteban agit.
24 Banabas unun amin tagisi, nandan gadatni
tebaisi taypakwan Telagi Wup uynun da buron

tugagit, do amin morapmisi da Amin Tagikon
kiwit.

25 Antiok pi an) mudarnek Banabas unjun Sol wisin
kok do Tasas kigit. 26 Kirj Sol kay abidagban An-
tiok apgumal. Apbal panymuwukbi gat Antiok bilak
kinda egek amin morapmisi Pinkop dakon gen
yoyin) dekgimal. Antiok kokupmon amin da Yesu
nandarn gaday imgwit amin urnun Kristo Dakon
Amin Kabi yan) wasanek yoyiwit.

27 Ungun bisapmon kombi amin di Jerusalem
yipmanek Antiok piwit. 28 Pinakwa kombi amin
kinda mani Agabus unun da pidarn agek Telagi
Wup da anpuluganakwan yankwok kinda yagit.
“Miktimi miktimi jap minisi akdisak,” yar yoyigit.
(Ugun dakon bami Klodias da kila amin madep
egipgut bisapmon jap do awit.) 29 Panmuwukbi
Agabus da gen yagit unjun nandanek notni Judia
miktimon egipgwit paypulugok do yawit. Yanek
amin kaloy kalory moner) tar) yomgwit da tilagon
panmuwukgwit. 30 Pagymuwuk Banabas gat Sol
gat do yominek yabekba Jerusalem panmuwukbi
dakon kila amin do paykigimal.

12

Erot da Jems anakban kimagakwan Pita dam
tebanon yipgut

1 Ugun bisapmon kila amin madep Erot da
panmuwukbi diwari panupbal agit. 2 Agek Jon
dakon padige Jems emat agak siba nar anakban
kimakgit. 3 Erot da yan aban Juda amin da nand-
aba tagisi aban Pita kisi abidagit. (Ungun Bret

11:25: Ya9.30 11:28: Ya 21.10 11:30: Ya 12.25



Yabekbi 12:4 liii Yabekbi 12:10

Yisni Mini Dakon Jap Noknok Bisap Madepmon
agit.) 4 Abidanek anki dam teban yutnon yipmanek
kilani ani do obip amin 16 kabi yopgut. Anek don
Yapyap Bilak mudarakwan amin morap da dabilon
abin gen pikon yip do nandagit. 5 Yan nandarnek
Pita dam teban yutnon yipban kilani awit. Mani
panmuwukbi da Pinkop da Pita aygpulugosak do bisit
pimadepsi awit.

Anelo da Pita anpulugagit

6 Agwa Erot da Pita gen pikon yiyipmi yar do
kalbi obip amin bamori da bikbigon pagakwan
kilani agimal. Pita unpun nap teban bamori bar
anteban awit. Ayjakwa obip amin diwari dam teban
dakon yoma kila anek akgwit. 7 Arjakwa urjudon gin
Amin Tagi dakon anelo kinda altanakwan teyteni
madepsi kinda dam teban yutgwan tentenagit.
Arnakwan agelo da Pita gekgegikon tidar ar yolek
lyigit, “Gak tepmisi piday at!” Yay iyinakwan
kisirikon nap teban bamot witdal kiry mibilikon
magimal.

8 Manakwal anelo da Pita yar iyigit, “Gak imalgo
panek kandap gwilgo yopmar.” lyinban yan gin
anakwan aeni iyigit, “tmal dubakgo payek nak nol.”
9 Yay yapban Pita agelo yol agpkigit. Mani agelo
da unun asi asak yay) Pita dima nandaban pisagit.
Butno pisanakwan dipmin yombem kinda kosot
yarn nandagit. 10 Yan nandarnek kin) obip amin kabi
kinda yapmanek kirj aeni obip amin kabi kinda gat
yapmarek ain yoma tagit unjudon kigimal. Urjudon
kinakwal ain yoma unun iyi witdal kirakwan kokup

12:10: Ya5.19

papmon pigigimal. Pigi timisok di kinjek anelo unun
Pita yipmar) dek kigit.

11 Kinakwan Pita buri pisanakwan yagit, “O, kil
nandako pisosok. Amin Tagi da ayeloni kinda
yabekban piry nak anjpulugak. Erot gatae Juda amin
gat da yo morap ak do nandanek nepgwiron nar
anpulugosok.”

12 Yan) nandagek Jon dakon merni Maria unun
da yutnon kigit. (Jon unun mani kinda Mak yar)
lyiwit.) Amin morapmi urjun yutnon muwuk egek
bisit pi awit. 13 Yar) anek egakwa Pita da abin
wanga agek yoma domon tidagit. Tidanakwan
oman minat kinda mani Roda ungun da yoma
witdal do anek opgut. 14 Obin Pita dakon tek
nandar burikon kisik kisik madepsi nandagit. Yary
nandanek yoma dima witdalek timtim yanek kir
notni yar yoyigit, “Pita yoma domon akdak!”

15 Yoyinban iyiwit, “Gak nugigi, Pita dam teban
yutnon yigek aripmi dima apjak.”

Yay iyinpba sigin teban tanek yagit, “Asisi, Pita
yomakon akdak!”

Yayban 1yiwit, “Anjeloni da bo akdak.”

16 Yan) yanakwa Pita yoma sigin tidapban nan-
danek yoma witdalek Pita kanek but morap awit.
17 Yan) anakwa Pita da gen dima yanek tayangok
yitni do kisiri da tilak arf) yomgut. Ayek Amin Tagi
da damon narn witdal anar obik ungun do yoyigit.
Yoyin) mudanek yoyigit, “Ji da Jems gat not kabi gat
yo on altay) namik unun do yoyini.” Yar) yoyinek
Pita si abigigit.

18 Wisa dagokdo obip amin da Pita wisinba mu-
danban but morap ayek notni yoyin yoyin anek

12:18: Ya 5.22-24

yawit, “Pita dukwan kik?” 19 Erot da Pita wisiy
koni do amin yabekban kin wisiwit mani dima
kawit. Dima kawit do Erot da obip amin Pita kila
awit unjun gen pikon yopmarnek dapba kimotni do
yoyigit.

Erot kimakgit

Don Erot Judia miktim yipmarnek Sisaria kokup-
mon papki egipgut. 20 Erot unun Saidon ae Tair
kokupmon amin do nandaba yokwi tok madepsi
an yomgut. Unun kokup pap bamot japni unun
Erot da miktim kila agiron urjudon timikgwit. Mani
Erot da japmi nandarnek kosit sopsop ary yomgut.
Yay agit do kokup pap bamot kisi muwugek Erot
dakon but mosak do ki) koner yar yanek kiwit.
Kin mibiltok Blastas do altay iminek unjun gat not
anek don Erot do kiwit. (Blastas da Erot dakon
dipmin potpot yutni dakon kila agit.)

21 Kwa Erot da bisap kinda an yominek unun
bisapmon kila amin madep yik imalni parek kila
amin madep tamonikon yikgit. Yigek gen madepsi
yoyigit. 22 Yayakwan amin da yar tidanek yawit,
“Unun amin dima, pinkop kinda da yosok.” 23 Gen
unun nandanek Erot iyi do nandaban wigakwan
Pinkop dima ankisigit. Yar) agit do Amin Tagi dakon
anelo da ugudon gin anakban namat da nar iba
kimakgit.

24 Mani Pinkop dakon gen da ireytar) kokupmi
kokupmi kigit.

25Banabas gat Sol gat pini Jerusalem wasip anek
Jon mani kinda Mak unun abidagbal kisi Antiok
kiwit.

12:23: Dan5.20  12:24: Ais55.11  12:25: Ya11.29-30;15.37

Pol miktimi miktimi agek Yesu
dakon gen yar) tentenagit
(Kilapmi 13.1-21.14)

13

Banabas gat Sol gat yabekgwit

1 Antiok panmuwukbi kabikon kombi amin ae
yoyindet amin kisi egipgwit. Unun dakon mani
yan: Banabas, ae Simeon mani kinda Naija yar
iyiwit. Ae Lusias Sairini kokupmon nani, ae
Manain unun moninisogon da Erot gat kalopi
egipgumal, ae Sol. 2Bisap kindakon jap kelek egek
Pinkop gawak iminek egipgwit. Yar) arnakwa Telagi
Wup da yoyigit, “Ji Banabas gat Sol gat manjiy
yopba pi anjil do nandisat unun anjil.” 3 Yap
yanban nandanek Pigkop do nandanek jap kelek
egek bisit pi awit. Ar) mudarek kisitni amin bamot
da kwenon witjirjek yabekba kigimal.

Amin bamot Saiprus miktimon Pinkop dakon gen
yagimal
4 Amin bamot Telagi Wup da yabekban Selusia
kokup papmon pigigimal. Pigek unudon da tap
wakgakon da Saiprus wigigimal. > Wigi Salamis
kokup papmon kiy altanek Juda amin dakon
muwut muwut yut tawit unudon agek Pinkop
dakon gen yar) tegtenagimal. (Jon mani kinda Mak
unun amin bamot gat kisi agek panpulugagit.)
6 Anjek miktim timjok kinda tap binap tosok urjun
mani Saiprus unun kisisi agi mudarnek don Papos
kokup papmon kiy altawit. Kiy altanek Juda amin

13:2: Ya9.15 13:3: Ya6.6 13:5: Ya12.12;15.39

kinda kagimal. Ungun amin sot wamwam amin ae
kombi gen toptop yogok amin kinda. Unun amin
mani Ba-Yesu. 7 Ba-Yesu unun gapman dakon
mibiltok amin mani Segius Paulus unun dakon
panpulugokni egipgut. Segius Paulus unjun nandak
nandakni wukwisi. Sol gat Banabas gat da obiy
Pinkop dakon gen yanbal nandisak do yar) yomgut.
8 Mani Segius da Yesu dima nandar gadar imjak
do amin bamot uwal ay yomgut. (Ba-Yesu unun
sot wamwam amin kinda do Grik genon da Elima
yay iyiwit.) 9 Mani Sol (mani kinda Pol) unun
Telagi Wup da burikon tuganban Elimas tebaisi
kanek yarn iyigit, 10 “Gak Sunduk dakon monji.
Gak agypak tagisi morap tor) unun dakon uwalni.
Top gen yogok mibili mibili gat ae anpak yokwi
morap unun gagon tugosok. Gak da Amin Tagi
dakon afpak kilegisi par) upbal asal. Yokwi morap
asal unun dima yopbi, ma?” 11 Yay yanek iyigit,
“Nandaki, abisok Amin Tagi dakon kisit da gikban
dabilgo pilin tokdisak. Anakwan gildat dimasi
kayek dabilgo yan gin tanakwan bisap dubagisok
egipbi.”

Pol da Ba-Yesu yary iyinakwan unudon gin pilin
tuk da pin) dabili sopgut. Sopmarakwan kosit wisik
anek amin da kisirikon abidanek kosit yolini do
pabidarn dagok agit. 12 Yar) anakwan Segius unun
kanek nandar gadat agit. Anek Amin Tagi dakon
gen do nandaban yo madepsi agit.

Pisidia miktim dakon kokup kinda Antiok unudon
Pinkop gen yagimal

13:11: Ya9.8

13 Pol gat notni gat kisi Papos kokup pap
yipmarnek tap wakga abidanek Pega kokup pap-
mon kiwit. Pega kokup pap unun Pampilia
miktimon tosok. Jon mani kinda Mak urnudon
yopmar) degek tobil Jerusalem aeni pigigit. 14 Pega
yipmarnek ki) Antiok kokup papmon ki altawit.
Antiok unun Pisidia miktimon tosok. Sabat bisap
kindakon Juda amin da muwut muwut yutnon
pawigi yikgwit. 15 Yigakwa ungun muwut muwut
yut dakon kila amin da gen teban ae kombi amin
gen Pingkop da papiakon tor) unun barn diwari
manjin) mudanek Pol gat dabini gat do gen yary
yipba pigigit, “Not kabi, ji amin dakon but payteban
ak do gen di yok do nandar kary) tagi yoni.”

16 Geni unun nandarnek Pol pidarn agek tayangok
yitni yar) do kisiri aypenagek yarn yoyigit, “Israel
amin ae Amin Nwakywari Kabi, ji Pigkop gawak
imar) amin, nak do mirak yopni! 17 Israel amin
dakon Pinkop da babiknin iyi do manjinek Isip
miktimon gisam yomarnakwan amin morapmisi
irer) tawit. Don Pinkop da iyi da tapmimon
Isip bay timik panopgut. 18 Yary apek miktim
kibiri timon agek anpak yokwi aba Pinkop da yum
pindagakwan bilak 40 egipgwit. 19 Anakwan Ke-
nan miktimon Pinkop da miktim 7 unun dakon
amin panupbal afek miktimni Israel amin do wagil
yomgut. 20 Unun yo morap altay yomgwit uun
dakon bilakni 450 da aripmon altawit.

“Anek don Israel amin miktimni abidarg
egakwa Pinkop da kila amini pagnalon arfp yomgut.

13:13: Ya15.38 13:17: TP1.7;6.6;12.51 13:18: IDT 14.34;
GT 1.31-32 13:19: GT 7.1;]Jos 14.1 13:20: GK 2.16; 1Sa 3.20

Yany anakwan wigi kombi amin Samuel altagit.
21 Samuel da bisapmon Pinkop da kila amin
madepni kinda analon anyomjak do Israel amin
da yawit. Yaypba Samuel da Sol, Kis dakon monji
nar analon ar yoban unun da kilani arjakwan bilak
40 yar agit. (Sol unun Benjamin da jalapmon nani
kinda.)

22 “Don Pigkop da Sol yar dagan iban isal
egakwan Dewit da kila amin madep egipjak do
manjigit. Pinkop da yay anek Dewit do yay yagit,
‘Nak Dewit Jesi dakon monji unun kanek butno
tagisi asak. Unun da geno tagisi guramitjak yar
kosot.” 23 Kalip Pigkop da yar teban tok gen kinda
yar yagit, ‘Don amin kinda yabekgo unjun da Israel
amin timitjak.’ Yagit unun da aripmon Dewit
dakon yawi diwaron nar) Israel amin kabi timitjak
do Yesu yabekgit. 24 Yesu pini dima wasarnakwan
Jon da Israel amin but tobil anek telagi pakbi soni
do yoyigit. 25Jon pini aban mudok do anakwan yar
yoyigit, Ji nak do namin yay nandan? Nak ji da
jomjom ary imar) amin dima. Mani nandani, amin
wukwisi kinda nak da bunon noldak. Nak unun
amin dakon pinbisi egisat do unjun dakon kandap
gwil napni nak da aripmi dima witdali.’

26 “Not kabi, Abraham dakon babini kabi, ae
Amin Nwakywari Kabi Pinkop gawak imar amin,
nandani. Pinkop da amin yokwikon bar timitjak
ungun dakon but piso geni unyun nin do yipban
apgut. 27 Jerusalem amin gat ae kila amin gat
da Yesu unun namin amin kinda yar unun dima

13:21: 1Sa8.5,19;10.20-24  13:22: 1Sa13.14;16.12; Kap 89.20
13:23: 2Sa7.12-16 13:24: Mt 3.1-2 13:25: Jn1.20,27

nandaba pisagit. Ae kombi amin dakon gen
Sabat bisap morap manjiwit, mani dima nandaba
pisagit. Do unun amin gen pikon yipmarek arakba
kimakgit. Yar) aba kombi amin da gen yawit unjun
bami noman tagit. 28 Yo yokwi kinda yar) ak, do
tagi anatney) yay kinda dima kawit. Mani Pailat
da apakban kimotjak do madepsi yawit. 29 Gen
morap unun do kalip kombi amin da papiakon
kili mandawit unjun da aripmon ar) mudawit. Yar
anek bumjotni don tilak kindapmon nar) kukwary)
anki kimakbi tamokon yipgwit. 30 Mani Pigkop
da kimoron nar aban pidagit. 31 Pidan gildat
morapmi altary yoban amin Yesu gat kisi Galili
da Jerusalem pigiwit unun da kawit. Abisok Yesu
kawit amin da unun dakon geni Juda aminon yar
tenteyor).

32-33 “Nin Gen Bin Tagisi dayamar). Pinkop da
kalip babiknin yar teban tok kinda ar yomgut
unun bami tor) agit. Gwakni kabi nin da bisapmon
Yesu kimoron nar aban pidanban gen yagit ujun
bami tor) agit. Kap Papia 2 kon gen unun yap
mandabi:

‘Gak Monjino, nak abisok gak dakon Datgo asat.’
34 Pinkop da asi Yesu kimoron nar aban pidagit.
Aeni ari'}t)mi dimasi kimotjak. Pinkop da unun do
yar) yagit:
‘Kalip Dewit do yo tagisi ae telagisi an im do yay
teban tok agim unun yo ji do daber.
Yo morap unun yagim unun da tilagon asi
altokdar).’
35 Ae unun do Pigkop da papiakon gen kinda gat

13:28: Mt 27.22-23 13:29: Mt 27.59-60 13:31: Ya1.3,8
13:32-33: Kap 2.7 13:34: Ais55.3 13:35: Kap 16.10

yar) tosok:
‘Gak Telagi Amingo kimakbi tamokon yipbi tayek
dima miktosak.’

36 “Nin nandamar, Dewit kalip Pigkop dakon
galaktok yolek egipgut. Anek don kimakban
bumjotni anki iyi dakon babikni da kimakbi
yopyop tamokon yipba tanek miktagit. 37 Mani
amin unun Pinkop da kimoron nar aban pidagit
unun amin giptimni dima miktagit. 3839 Unun
do anek not kabi gen unun yay tenteromar unun
pakyaysi nandani. Ugun amin da nin dakon yokwi
wiririt aminin egisak. Moses dakon gen teban
guramigek ji amin kilegi aripmi dima ani. Yokwisi
sigin tan damni. Mani unun amin da amin morap
iyi do nandarn gaday imarn amin unun yokwini
wiririk yominek amin kilegisi yar) yoyisak. 40Ji kar)
kimotni! Dima kar, kalip kombi amin da gen yawit
unun jikon altosak. Gen unun yar yawit:

41 ‘Manji gen yogok amin ji yo abern unun kanek
but morap anek wagil tasik toni.
Ji da bisapmon yo nwaknwari kinda akdisat.
Amin kinda da yo upun akdisat unun do
dayisak kar, ji aripmi dima nandar) gadak-
daI] .’ »

42 Pol da gen unun yoyi) mudanban Banabas
gat yomakon pigakwal amin da yar yoyiwit, “Jil
awiki Sabat bisapmon aesil obinek gen unun sigin
niyinjil.” 43 Yar) yoyinba amin kisi muwut muwut
yut yipmanek yomakon pigiwit. Pigakwa Juda
amin morapmi gat ae Amin Nwaknwari Kabikon
nani morapmi Juda aminon sanbenek Pinkop but

13:38-39: Ro010.4  13:41: Ab1.5

dasi gawak imgwit amin gat kisi Pol gat Banabas
gat yolgwit. Yolakwa amin bamot da Pinkop dakon
nandarny yawotni do nandanek tebaisi agek egi
aray) kini do yoyir) panteban agimal.

44 Awuki Sabat bisap uyun abinakwan unun
kokup pap dakon amin morapmisi da Pinkop
dakon gen nandak do abin muwukgwit.
45 Muwugakwa Juda amin da amin morapmisi
muwukba pindagek amin bamot do yanba yokwi
tok anek Pol da gen yagit abir) yipgwit.

46Yar) arjakwa Pol gat Banabas gat da pasol pasoli
mini yar yoyigimal, “Asisi, nit pi kokwinik nimgut
da tilagon Pinkop gen mibiltok Juda amin ji do
kalip dayamak. Mani ji da gen unun abidok do
dima galak toy). Yan anek egip egip dagok dagogi
mini dimasi abidoner yar disi yor). Do nit ji dep-
marnek Amin Nwakywari Kabikon kinder. 47 Amin
Tagi da yay aner do kili yar niyigit:

‘Nak da ji manjinp depbo Amin Nwakywari Kabi
dakon teyteni madepni egipni.

Anek  miktimi miktimi ekwary amin
panpuluganakwa yokwikon bar timikger
do manjin) depgum.’ ”

48 Yay yapban nandanek Amin Nwakywari
Kabikon nani da tagisi nandanek Amin Tagi dakon
gen do but galaksi nandawit. Ayjakwan mirnat amin
morapyo egip egip dagok dagogi mini abidoni
do manjiry) yopgut unjun da nandarn gadat awit.
49 Anjakwa Amin Tagi dakon gen da unun miktim
da kokup morap kisi irey tagit. 50 Mani Juda
amin da minat man madepni tory Pinkop dosi

13:46: Ya 3.26;18.6 13:47: Ais49.6

pasalgwit, ae urjun kokup pap dakon kila aminyo
kisi dakon but sugawit. Yar) anek Pol gat Banabas
gat yokwi anyominek unun miktimon dima egipjil
do yolgwit. 51 Yar) aba yokwi iyikon gin tosok yar
nandani do kandapnikon kimbabay tawit unun
tidanbal kinakwa Ikoniam kokup papmon kigimal.
52 Kinjakwal Antiok kokupmon Yesu nandar) gadar
imgwit amin burikon kisik kisik nandawit, ae
Telagi Wup da tugay yomgut.

14

Banabas gat Pol gat Ikoniam kokupmon Pinkop
genyagimal
1Pol gat Banabas gat Antiok kokupmon Pinkop
dakon pi agimal unudey gin Ikoniam kokupmon
yay gin agimal. Juda amin da muwut muwut
yut kindakon wigek gen tagisi yoyinakwal Juda
ae Grik amin morapmi da nandar gadat awit.
2 Mani Juda amin diwari dima nandarn gadawit
unun da Amin Nwaknwari Kabi dakon but sugawit.
Suganba nandar gadat awit minat amin do nand-
aba yokwi tok anyomgwit. 3 Pol gat Banabas gat
bisap dubagi Ikoniam egek Amin Tagi dakon gen
madepsi yoyigimal. Anek Amin Tagi da tapmim
yomirjakwan wasok tapmimi tor) morapmi agimal.
Yay anakwal amin da Pinkop asi amin do nandar
yawok yomisak yar) nandani do Amin Tagi da
wasok tapmimi tor) unjun yoligit.
4 Mani unun kokup papmon amin kabi bamori
pudarn kiwit. Kabi kinda Juda amin gat akgwit,
ae kabi kinda yabekbi bamot gat akgwit. > Anek

13:51: Mt 10.14; Ya 18.6 14:3: Mk 16.20; Ibr 2.4 14:5: Ya
14.19

don Amin Nwaknwari Kabikon nani gat ae Juda
amin gat ae kila amini gat kisi da yar) nandat ayek
Pol gat Banabas gat yokwi ar) yominek tipbar) dap
do awit. 6 Mani amin bamot unun yo ak do awit
unun pindak nandanyo anek kokup unun yipmanek
Likonia miktimon kigimal. Kir) kokup pap bamot
Lista ae Debe ae kokup monir) monir urjudon tawit
kisi agek 7 Gen Bin Tagisi yary) teyterjar) yomgumal.

Banabas gat Pol gat Likonia miktimon Pinkop
genyagimal

8 Lista kokup papmon amin kinda kandapmi
alek tapbi mibilikon gin yigek egipgut. Meyi da
yay) analagit. 2 Ugun amin Pol da Pinkop dakon gen
yanakwan mirak panakwan Pol da unjun amin kilek
tosak dakon nandar gadatni tanbankagit. 10Kanek
madepsi yanek yary iyigit, “Gak pidarn bamar at!”
Yay) iyinban amin urun wigi marek wasarek kosit
agipgut.

11 Pol da wasok unun aban kanek minat amin
morapyo da Likonia genon da yar tidanek yary
yawit, “Mao, pigkop ekwar di da amin giptim
panek ninon pen!” 12 Banabas unjun Sus yar) iyinek
Pol unun gen yogok amin do Emes yar iyiwit.
13 Kokup kidat Sus unun dakon Telagi Yut Madepni
kokup pap da warnga kapmatjok tagit. Ugun telagi
yut dakon mukwa sogok amin bulmakau wili di
jarern bar paytilim abi unjun panabir) kokup pap da
yoma kagakon yopgut. Mukwa sogok amin gat ae
minat aminyo gat kisi amin bamot do bulmakau
dapmanek mukwa sory yomdo awit.

14:11: Ya 28.6

14 Yary anakwa yabekbi bamot Banabas gat
Pol gat paret ay yom do ar dakon geni nan-
day wuripdak imalni pidanek minat amin morap
kabikon pigi yay) tidanek yar) yagimal, 15 “Not kabi,
jinidosi unjun akdan? Nit amin ji yombem gin. Nit
ji do Gen Bin Tagisi dayamak. Ji da kokup kidat
unun yopmarnek Pinkop egip egipmi toy egisak
unudon gin tobilni do dayamak. Unun Pinkop da
miktim, kundu ae tap wasarnek yo morapni Kkisi
wasar yopgut. 16 Kalip miktimi miktimi amin kabi
morap egipgwit unun yum pindagakwan galak-
tokni yolek egipgwit. 17 Mani amin da Pinkop asi
egisak yar) nandani do yo tagisi morapmi damisak.
Sikak yipban manakwan pigaga jap tagisi panirer
arn daban aripmisi nanek kisik kisik ar).” 18 Amin
bamot gen unun yanek amin dakon but pabik do
pali pantidok agimal. Mani dima, buri marnakwa
paret dima awit.

19 Juda amin di Antiok ae Ikoniam da apg-
wit unun da amin dakon but suganba Pol uwal
an imgwit. Uwal an iminek Pol tip bary anagek
kili kunwak yan nandarnek ilik anar abigi kokup
pap da wanga yipgwit. 20 Yipba tanakwan don
Yesu nanday gadar imgwit amin da abir) muwuk
Pol angwasinek akgwit. Yar ayakwa pidanban
kokup papmon aeni pigiwit. Pigi pakgwit da wisa
dagokdo Banabas gat unjun kokup pap yipmanek
Debe kokup pap kigimal.

Pol gat Banabas gat da amin dakon but panteban
agimal

14:15: Kap 146.6;Ya10.26 ~ 14:16: Ya17.30  14:17: Jer5.24
14:19: Ya17.13;2Ko 11.25

21 Amin bamot Debe kokup papmon Gen Bin
Tagisi yoyin tentenarakwal amin morapmisi da
Yesu nandary gadar imgwit. Anek urjudon da tobil
Lista ae Ikoniam ae Antiok kigimal. 22 Ugun kokup
pap kapbi gwasinek Yesu nandarn gadarn imgwit
amin dakon but panteban ayek yarn yoyigimal,
“Yesu dima yipmar degek nandar gadar iminek
tebaisi atni. Mibiltok jigi morapmi panek don
Pigkop da Amin Kila Asagon kikdamarn.” 23 Yary
yoyinek panmuwukbi kabi morap egi anan kiwit
unun do kila amini manjiy) manjiy) awit. Anek
Pinkop do nandanek jap kelek egek bhisit pi ayek
egipgwit. Ayek unun kila amin kabi egip egipni
Amin Tagikon tosok yaysi nandawit amin unun
Amin Tagi da kisiron yopgumal.

Aeni Antiok kokup pap Siria miktimon kigimal

24 Yay) anek Pisidia miktim nar kinek Pampilia
miktimon kin) altagimal. 25 Altanek Pega kokup-
mon Pinkop gen yoyinek Atalia kokup papmon
pigigimal.

26 Pigi tap wakga kinda abidanek Atalia kokup
pap yipmanek Antiok kokupmon kin altagimal.
Kalip Antiok panmuwukbi da amin bamot Amin
Tagi da nandar yawok yominek panpuluganakwan
Pinkop dakon pi anjil do yabekba kigimal.
Kin) Pinkop dakon pi an mudanek aeni 27 abiy
altanek panmuwukbi yar yobal apba Pinkop da
panpuluganakwan yo morap agimal ugun dakon
geni yoyinek yarn yagimal, “Pinkop da Amin
Nwaknwari Kabi nandar gadat dakon kosit witdal

14:22: Ya15.32;1Tes3.3  14:26: Ya13.1-2  14:27: Ya15.4,12

yoban nandar) gadat awit.” 28 Yar) yanek Antiok
panmuwukbi gat gildat morapmi egipgwit.

15

Panmuwukbi dakon muwut muwut madep kinda
Jerusalem awit

1 Pol gat Banabas gat Antiok egakwal amin
diwari Juda miktimon da pir) panmuwukbi yoyiy
degek yay yoyiwit, “Ji Moses dakon gen guramigek
giptimji dima mandani kar), Amin Tagi da ji dima
timitjak.” 2 Yarn yoyinjakwa Pol gat Banabas gat
da nandabal yokwi tapban unun amin gat gen
emat madepsi awit. Yar arakwa panmuwukbi da
amin bamot gat ae nandary gadat amin di gat
manjin) yopba Jerusalem kiwit. Kwa yabekbi gat
panmuwukbi dakon kila amin gat gen unun afmilip
ani yar do yabekgwit.

3Yabekba Ponisia ae Samaria miktim unun bar
kiwit. Kinek ugun miktim bamotgwan nandar
gadat amin yar yoyigimal, “Amin Nwaknwari Kabi
da but tobil anek Pigkopmon kwarn.” Gen unun
yoyinbal but galak madepsi nandawit. 4Jerusalem
kiny altanba papmuwukbi gat ae kila amini gat
ae yabekbi kabi gat da gildat tagi yay yoyiwit.
Yan yoyinba Pinkop da panpuluganakwan yo morap
agimal ungun dakon geni yoyigimal. > Yanbal nan-
day gadat amin di Parisi da kabikon nani unjun da
pidan agek yan yawit, “Amin Nwaknwari Kabikon
nani unun giptimni mandanek Moses dakon gen
teban guramitni do yoyini.”

15:1: Gal5.2 15:2: Gal 2.1 15:4: Ya 14.27

6 Yar) yanba yabekbi kabi gat ae panmuwukbi
dakon kila amin gat da gen unun niar yono kilek
tosak yar) do muwukgwit. 7 Muwugek yar nandat
morapmisi anek Pita da pidar agek yarn yoyigit,
“Not kabi, ji kili nanday. Pinkop da pi kok-
winik niminek nak Gen Bin Tagisi Amin Nwaknwari
Kabikon yanapbo nandanek nandar gadat ani do
nak kilisok manjigit. 8 Pigkop da amin morap
dakon but kisi pindak mudosok. Pindak mu-
dayek Telagi Wupni Juda amin nin do nimgut, yar
gin Amin Nwaknwari Kabi amin kisi do yomgut.
Yay agit do Pigkop da ungun amin timit do tagisi
nandisak yan nandamay. 9 Nin do wasok kinda
anek ungun amin do wasok nwaknwari kinda asak
yay yogogi mini. Nanday gadat arnakwa butni
sugarn panmilip asak. 10 Do ji abisok nido Pinkop
ankewalek pagmuwukbi da kwapmon yo jigi yop-
mangan? Kalip babiknin da Moses dakon gen
teban unun guramit do antidok awit, ae ninyo
kisi unun guramit do antidok amary. 11 Do yaysi
nandarn gadaner, Amin Tagi Yesu dakon nan-
dayn yawotni do anek Pingkop da nin yokwikon
bay timikdak. Ae unun amin kabi kisi yarn gin
timikdak.”

12 Pita yarn yapban amin muwuk yikgwit
kisi tayangok yigek Pol gat Banabas gat do
mirak yopgwit. Mirak yopmanakwa Pigkop da
panpuluganakwan Amin Nwakywari Kabikon wasok
tapmimi tor) agimal unun do yoyigimal. 13 Yoyin
mudarnakwal Jems da yar yagit, “Not kabi mirak

15:7: Ya 10.1-43 15:8: Ya 10.44; 11.15 15:10: Mt 11.30;
Gal 3.10 15:11: Gal 2.16; Ep 2.5-8 15:13: Gal 2.9

pani. 14 Pinkop da wasanek Amin Nwakywari

Kabikon amin timikban iyi dakon amin kabi awit

unun do Saimon da kili niyik. 15 Pinkop da Amin

Nwaknwari Kabi don timitdisak dakon geni unun

kombi amin da kalipsigwan kili yawit. Gen unun

yar) tosok:

16 ‘Amin Tagi da yar yosok, “Dewit dakon diwatni
unun yut kinda yombem.

Unun yut da mar) tuwil kigit, maninak da aeno
don abin anmilip anek witjiker.

17 Yar) abo Amin Nwakpwari Kabi morap naga
do kili manjigim ungun da Amin Tagini nak
wisini.””’

18 Gen unun Amin Tagi da kalipsigwan kili yagit.”

19 Jems da sapbenek yarn yagit, “Do nak yary
nandisat, Amin Nwaknwari Kabi but tobil ayek

Pigkopmon kwar unun nin da jigi dima yomner

do nandisat. 20-21 Kalipsi da wir) abisok on ekwa-

maron kokup pap morap tar anar kwarnon Moses
dakon gen yar tentenawit. Sabat bisap morapmon

Juda amin dakon muwut muwut yutnon Moses

dakon gen manjir) manjiy) awit. Do yum but piso

papia kinda yan) mandar yomner. Ji kokup kidat
do paret abiunun dakon jap dima noni. Jap uyjuden

Pinkop da pindakban dima noknogi ar. Ae mirat

wiliyo yumabi mibili mibili dimasi ani. Ae bit

kilapyo si tipba kwor gat ae yawiyo kisi dimasi
noni.”

Papia kinda yipba kigit
22 Yabekbi kabi gat ae kila amin gat ae
panmuwukbi morap gat da iyikon amin bamori

15:16: Am9.11-12 15:20-21: TP 34.15-17; MS 17.10-16

pindakba Pol Banabas gat Antiok kini do yawit.
Yay yanek Judas mani kinda Basabas gat ae Sailas
gat yar) manjiwit. Ugun amin paymuwukbi dakon
kila amin bamot egipgumal. 23 Amin bamot do
papia yomgwit ujungwan gen yar mandawit,

“Nin yabekbi kabi ae pangmuwukbi dakon kila
amin, nin ji dakon notji da papia on mandamar.
Amin Nwaknwari Kabi Yesu nandarn gadarn imar
amin Antiok ae Siria ae Silisia Provinskon ekwarn
ji gildat tagi yar dayamar.

24 “Nin da kabikon amin diwari da kiy ji dakon
nandak nandak panupbal awit dakon geni kili
nandagimarn. Nin da yay yoyini yarn dima
yoyinapno kiny dayiwit. 25 Nin idon muwuk but
kaloy afnek amin bamot ji do kini do manjigimaz.
Manjinp yopno notnin bamot galagisi nandar
yomamar Pol ae Banabas unun gat kini do yar
yomgumar). 26 Amin bamot unun egip egipni dima
papkutnanek Amin Taginin Yesu Kristo dakon man
yoyil) teptenagimal. 27 Nin da Judas gat Sailas
gat gen on mandamar unun nay gin dayinjil do
yabekgamar. 28 Telagi Wup da nandisak, ninyo
kisi yar) gin nandarek yar dayamaru, jigi morapmi
dima damner). Gen teban onjok bangin yolni. 29Ji
bit kilapyo kokup kidat do dapman paret an unun
dima noni. Ae yawi dima noni. Ae si tipba kwory
ununyo kisi dima noni. Anek minat wiliyo yumabi
mibili mibili dima ani. Ji kay kimagek unun anpak
morap yapni kan unun tagisi. Nin dakon gen yan
gin. Do ji tagisi egipni.”

30 Amin bamot yabekba Antiok pigi pangmuwukbi
kabi yar yobal muwukba papia unun yomgu-

15:28: Mt 23.4

mal. 31 Yobal paymuwukbi da papia urjun manjinba
ungun da buri panteban aban but galaksi nan-
dawit. 32 Anakwa Sailas gat Judas gat unun kombi
amin bamori do gen tagisi morapmi panmuwukbi
yoyinek buri panteban agimal. 33-3¢ Amin bamot
unun Antiok bisap dubakgok egipgumal. Egek don
panmuwukbi da galok gen yoyinek but yawot gat
kinjil yarn yoyinek yopba amin yabekba kigimal
kabikon aeni kigimal. 35 Kinakwal Pol gat Ban-
abas gat Antiok sigin egek amin diwari gat kisi
yoyindet pi awit. Anek Amin Tagi dakon gen yoyin
tentenawit.

Pol gat Banabas gat but kalon dima agimal

36 Gildat di egi mudanek Pol da Banabas yary
iyigit, “Nit aenit kokup papmon agek nandar ga-
dat amin pindatder;. Amin Tagi dakon gen yay
tentenan yomgumak tagi panek ekwarn bo yay
do agek pindatder.” 37 Banabas unun Jon mani
kinda Mak unun kisi abidagnbal agipni do nandagit.
38 Mani Mak kalip Pampilia miktimon yopmarn
degek abinakwan iyi gin pi agimal, do Pol unjun gat
agip do nandaban tagi dima agit. 39 Unun do anek
gen emat madepsi agimal. Yar ayek piday ki Ban-
abas da Mak abidanban tap wakga kinda abidarnek
Saiprus miktim timon wigigimal. 40 Yar) anakwal
Pol Sailas nar abidagit. Anakwan pagmuwukbi da
Amin Tagi dakon nandar yawotni jilon tosak yar
yoyinba kigimal. 4! Kir) Siria ae Silisia miktimon
agetk Pol da panmuwukbi morap yoyiy panteban
agit.

15:37: Ya12.12,25 15:38: Ya 13.13; Kol 4.10



Yabekbi 16:1 Ixxii Yabekbi 16:9

16

Polda Timoti abidanban Sailas gat kisi agipgwit

1 Pol Debe kokup pap kinek unudon da Lista
kokup pap kin altagit. Upnun kokupmon Yesu
dakon pandetni kinda egipgut mani Timoti. Meyi
unun Juda minat kinda. Unun minat Yesu nandar
gaday imgut. Mani datni unun Grik amin kinda.
2 Paymuwukbi kabi Lista kokup pap ae Ikoniam
kokup papmon egipgwit amin da Timoti do amin
tagisi kinda yarn yawit. 3 Do Pol Timoti abidoko
kisi agipdery yan) nandagit. Mani Juda amin unun
miktimon egipgwit da Timoti dakon datni unun
Grik amin kinda yar kili nandawit. Do Juda
amin dakon but moni do Pol da Timoti dakon
gip mandagit. 4 Anek Timoti abidanban kokup
papmon agek gen kalip kila amin gat yabekbi
kabigat da Jerusalem muwugek anteban awit unjun
barn pagymuwukbi yoyinek yan yoyiwit, “Ji gen on
nar guramigek egipni.” 5 Yar) anjakwa panmuwukbi
morap dakon nandar gadat teban tagit. Gildari
gildari amin da pangmuwukbi kabikon sanbernba
amin kabi madepsi awit.

Polda Masadonia amin kinda dipminon kagit

6Telagi Wup da Esia miktimon Pigkop dakon gen
dima yonjil do yaysop anyomgut, do Pol gat Timoti
gatkin Prigia ae Galesia miktim binap nar kigimal.
7 Misia miktimon kiny altanek Bitinia miktimon
pigik do agimal. Mani Yesu dakon Wup da dima
piginjil do kosit sopgut. 8 Yarj aban Misia miktim
yapmarnek Troas kokup papmon pigigimal. 9 Pigi

16:1: Ya 14.6; 2Ti 1.5 16:2: Pil 2.19-22 16:4: Ya 15.23-29
16:6: Ya 18.23

unun kalbi Pol da buri pisanakwan dipmin yombem
kinda kanakwan Masadonia amin kinda da yay
iminek yar 1yigit, “Gak tap pidapek Masadonia
miktimon obin) nin panpulugoki.” 10 Pol da unun
kanek Pinkop da iyi Gen Bin Tagisi kiy) yoyiner) do
yan nimisak yar) nandanek unjudon gin Masadonia
kik do tagap tagimar.

Lidia nandan gadat agit

11 Nin Troas kokup pap yipmanek tap wakga
kinda abidanek nomansi kinek miktim timjok
kinda tap binap tosok unjun mani Samares urjudon
wigi altagimay. Wisa dagokdo unun miktim
yipmarnek tap wakga aenin abidanek Neapolis
kokupmon kigimary. 12 Ae ugun kokup yipmarnek
Pilipai kin altagimar. Pilipai unjun Masadonia
miktim dakon kokup pap madepni. Unun Rom
da kila agit. Rom amin morapmi da kalip kili
apgwit da unun kokupmon ekwar. Nin urnudon
gildat kabi di egipgumar. 13 Egek Sabat bisapmon
kokup pap dakon yoma kagakon pigi yapmanek
warnga pigi pakbi kindakon kigimar. Nin unun
pakbikon tamo kinda konerjon bisit aner) yarjon da
pigigimay. Unun pakbikon pigi pindatno minat di
muwukgwit pindak unudon yigek Gen Bin Tagisi
yoyigimar). 14 Minat kinda unun kabigwan yikgit
unun mani Lidia, kokupni Taitaira. Lidia imal
gami ban yopmanek moner ilit pi anek egipgut.
Unun Pinkop gawak iminek egipgut. Amin Tagi
da Lidia dakon but yomani witdalban Pol da
gen yagit do bamisi yosok yar nandarnek mirak
pakyansi yopgut. 15 Anek minat unjun gat ae yut-
nikon egipgwit amin gat kisi telagi pakbi sowit.

Son mudanek yan niyigit, “Nak asisi Amin Tagi
Yesu do kili nandar gadasat yar) nandar namar
kay, nak da yutnon panki egipner.” Yar yanek
yutnikon si kiner) do teban taypban kigimarn.

Pol gat Sailas gat Pilipai dam teban yutnon
yopgwit

16 Bisap kindakon nin bisit agak tamokon
kigimar). Kino oman minatjok kinda kosiron
apban domdom agimarn. Unun minatjok konni
kinda tay iminakwan yo don altoni unun do
yankwok agit. Amin da opba yo don altoni dakon
mibili yoyinakwan kila amini da monery madepsi
timikgwit. 17 Nin kinapno minatjok ungun Pol gat
nin gat da buyon nolek yar tidanek yay yagit,
“On amin unun Pinkop Wikwisi Madep dakon
oman monyjini. Pinkop da ji yokwikon bar timitjak
dakon gen dayan.” 18 Minatjok unun yarn sigin
yanakwan gildat morapmi agit. Yar anakwan Pol
unun nandanek kuragisi nanday tobil koy yapy
iyigit, “Yesu Kristo da yar dagok annamgut do
yaysi gayisat, gak minatjok on yipmar degek wir
abigi!” Yar lyinban unudon gin kor minatjok unun
yipmar) dekgit.

19 Yary aban oman minatjok ugun dakon kila
amini moner timit timit kositnin pasildak yary
nandawit. Yar nandarnek Pol gat Sailas gat timik
tebai ilik paypary kila amin do maket tamokon
papkiwit. 20 Amin bamot paypan gen kokwin
amin madepmon panki yopmanek yarn yoyiwit,
“On Juda amin bamot da nin dakon kokup pap-
mon amin but sugapbal upbalap madepsi ar.

16:17: Mk1.24  16:20: Mk 13.9

21 Rom dakon agpagon yo dima aner) do gen teban
tosok on amin bamot da amin unun tetgin ilik
pangwamal.”

22 Yay) yanakwa amin muwukgwit kisi da yanba
yokwi tok anyomgwit. Yar) aba gen kokwin amin
madep da amin bamot dakon paba pigikni iligek
kalinp kirigbar baljoni do yoyiwit. 23 Yoyinba
madepsi baljaek dam teban yutnon yopgwit.
Yopmarnek dam teban yut dakon kila amin kilani
tebaisi asak do iyiwit. 24 Iyinba nandanek amin
bamot pawigi dam teban yutnon yut monir kinda
yutgwansi tagit unjudon yopgut. Yopmarnek dima
abiginjil yan do kandapni kindap kwuk bay
panteban agit.

25 Yar) aban egek kalbi binap Pinkop do bisit
anek ae kap yanakwal dam teban yutnon amin
yikgwit da nandawit. 26 Anakwa unudon gin
wudip madepsi kinda anek dam teban yut dakon
gwak pan kwakwalikgit. Yar anakwan yoma Kisi
witdal kip mudanakwa amin morap kisit kan-
dapnikon yo paypteban awit unun kisi witdal ki
mawit. 27 Manakwa dam teban yut dakon kila
amin dipminon da pidan pindakban dam teban
yut dakon yoma kisi pisawit. Yar pindak amin
kisi abigi mudar yar nandanek nak kila tagi dima
at yanon da emat agak sibani ilik iyi nan sugok
do agit. 28 Yar) ak do anakwan Pol da yay tidanek
yay iyigit, “Giptimgo goman di abim! Dam teban
yutnon amin nin kisi morap oni ekwamar.”

29Yaq) yanakwan dam teban yut dakon kila amin
tenteni kinda ayopni do yagit. Ayjopba abidar pasol

16:22: 2Ko 11.25; 1Tes 2.2 16:27: Ya 12.18-19

pasol nandarnek timtim yarek ki) Pol gat Sailas gat
da buron gawagek nandaban wukwan yomgut.
30 Yayy anek amin bamot timik yut buri monini
yikgimal unun yipmarnek yut buri madep do pabigi
yay yoyigit, “Amin bamot, niay anapbo Amin Tagi
da nak yokwikon nar abidosak?”

31 Yan) yanban iyigimal, “Gak Amin Tagi Yesu
nandarn gadan iminaki Pigkop da gak gat ae
yutgokon amin ekwar gat kisi yokwikon bary
timitjak.” 32 Yay) iyinek Amin Tagi dakon gen iyinek
amin morap yutnikon egipgwit gat kisi yoyigimal.
33 Yoyinbal kalbi binap unun bisapmon gin dam
teban yut dakon kila amin da amin bamot timik
panki giptimni obip amin da baljanba dagawit
unun pakbi barn sugagit. Yan anek unjudon gin iyi ae
gwakni kisi telagi pakbi sowit. 34 Afjek amin bamot
timikban yutnikon pawigi yigakwal jap yomgut.
Amin unun gat gwakni gat Pinkop nandar) gadar
iminek burikon da kisik kisik madepsi nandawit.

35 Wisa dagokdo gen kokwin amin madep da
obip amini yabekba ki) dam teban yut dakon kila
amin yar iyiwit, “Gak amin bamot unun yopbi
kinjil.”

36Yar iyinba kin Pol yar iyigit, “Jil dam teban yut
yipmarnekkinjil do gen kokwin amin madep da gen
yipba obisak. Do jil but yawot gat kinjil.”

37 Mani Pol da obip amin yar yoyigit, “Manit
Rom gapmanon tosok. Do nidosi nit dakon
mibilnit pakyapsi dima kokwinigek amin
morapmi da dabilon nindapmanek dam teban
yutnon nipman? Yar) ayin) da abisok nit pasilikon

16:30: Ya 2.37

da nipba kikdamak? Unun tagi dima. Amin madep
unun da iyisi abir) pulugan nipba kinder).”

38 Yay) yoyinban obip amin da Pol da gen yoyigit
unun arar gen kokwin amin kabi yoyiwit. Yoyinba
Pol gat Sailas gat Rom amin bamori yar yanba
nandanek si pasalgwit. 39 Anek gen kokwin amin
madep da dam teban yutnon kiry amin bamot
buri moni do kokwin tagisi dima anek yo yok-
wisi andamgumar), gen yar) yoyinek panpar warnga
pabigiwit. Yay) anek kokup pap unun yipmarn kinjil
do gen yaworikon da yoyiwit. 40 Yoyinba Pol gat
Sailas gat dam teban yut yipmanek Lidia da yut-
non wigigimal. Wigi nandar gadat amin pindak
buri payteban ak do gen yoyigimal. Yar) anek don
kokup pap yipmarek kigimal.

17

Tesalonaika amin da Pol gat Sailas gat dap do
awit
1Pol gat dabini gat Ampipolis kokupmon kiyj al-
tawit. Kokup unun yipmarnek Apolonia kokup pap-
mon kiyek Tesalonaika kokup papmon kirj altawit.
Unun kokup papmon Juda amin dakon muwut
muwut yut kinda tosok. 2 Pol iyi Sabat bisap
morapmon wigi wigi agit yar gin unun muwut
muwut yutnon Juda amin gat wigiwit. Sabat bisap
kapbi kisi unjun yutnon wukwan Pinkop dakon gen
dakon mibili yary nandat awit. 3 Ayjek Pol da Pigkop
dakon gen dakon mibili yoyin teytenarn yomgut.
Gen unun asi bami noman tar) mudar) yay) yoyinek
yagit, “Kombi amin da Kristo tepmi panek kimagek
don aeni pidosak do yankwok kalipsigwan kili
awit. Ugun Yesu do dayiy tentenosot, unjun Kristo

yaysi dayisat.” 4 Yarn yoyinban Juda amin diwari
da Pol gat Sailas gat dakon gen nandanek nandary
gadat anek amin bamoron sanbewit. Arjakwa Grik
amin morapmi Pinkop gawak imgwit amin ae kila
amin minat morapmi kisi amin bamot yolgwit.

5Yar anakwa Juda amin da amin bamot do nand-
aba yokwi tok an yomgwit. Yar nandanek maket
tamokon pidok amin di egipgwit unun timikba
unun gat amin morapmi panymuwuk buri suganba
upbalap madepsi awit. Yar anek timtim yanek
amin kinda mani Jeson unun da yutnon kin Pol
gat Sailas gat wisin) timik amin morap da ijamon
pabigi yopnery yan yanek kiwit. 6 Mani amin
bamot mini pindak Jeson gat panymuwukbi kabi di
gat timik ilik panpan ugun kokup pap dakon kila
aminon pankiwit. Pankinek yarn tidanek sitnok
anyominek yawit, “On amin miktimi miktimi agek
yokwimorapmi ar da abisok idon aber) da ekwar.
7Jeson da unun amin yanban yutnikon pawigi ek-
way). Ungun amin morap kisi kila amin madepnin
Sisa dakon gen tebani unun yapmarnek yarn yorn,
‘Kila amin madep nwakywari kinda egisak unun
mani Yesu.””

8 Gen unun yanba nandarnek minat aminyo gat
ae kokup pap dakon kila amin gat wiripdagek up-
balap madep awit. 9 Yar) afjakwa kila amin da Jeson
gat notni gat yoyinba moner) yopmarnek abigiwit.
Upbalap dima noman tosak karn monenni ae
timitni yarnon da yopgwit.

Pol gat Sailas gat Beria kokup papmon pi agimal

17:7: Lk 23.2;Jn 19.12

10 Pilin tayakwan panmuwukbi da Pol gat Sailas
gat yabekba Beria kigimal. Kir altaygek Juda amin
da muwut muwut yutnon wigigimal. 11 Juda
amin Beria egipgwit unjun amin tagisi. Arnpakni
da Juda amin Tesalonaika egipgwit unun yapgut.
Pol dakon gen do galagisi nandanek gildari gildari
Pinkop dakon gen unun pakyaysi manjiny nan-
dawit. Manjiy) nandanek Pol da gen asi yosok
bo surg yosok yary do kokwin awit. 12 Anek Juda
amin morapmisi da nandar gadat awit. Ae Grik
kila amin minat morapmi da nandar) gadat arjakwa
Grik wili morapmi unun kisi yar) gin awit.

13 Yar) anakwa Juda amin Tesalonaika egipgwit
unun da Pol unun Beria kokupmon egek Pinkop
dakon gen yosok yar nandawit. Yar nandanek
obinp amin dakon but sugan panupbal awit.
14 Anakwa unudon gin panmuwukbi da tepmisi
Pol yabekba tapmon pigigit. Pigakwan Timoti gat
Sailas gat unun Beria sigin egipgumal. 15 Egakwal
Pol Atens kokup papmon pigi altanek iyi gat pigiwit
amin yary yoyigit, “Ji tobil Beria wigi Timoti gat
Sailas gat yoyinba tepmi pinjil.” Yarn yoyinban
wigiwit.

Pol Atens kokup papmon Pinkop dakon gen yagit

16 Pol Atens egek Timoti gat Sailas gat do jomjom
anek egipgut. Egek unun kokup papmon kokup
kidat dakon wup morapmisi pindagek buri yok-
wisi agit. 17 Yan agit do Juda amin da muwut
muwut yutnon wigigit. Unudon Juda amin gat
ae Amin Nwakywari Kabikon amin Pinkop gawak
imar amin gat kisi egipgwit. Unun amin da Pinkop

17:17: Ya 18.19

dakon mibili pakyansi nandani do gen tebaisi
yoyigit. Ae gildari gildari maket tamokon panki
egek amin kin) ap awit unun gat kisi yay gin agit.
18 Anjakwan Epikorian ae Stoik™ amin kabi bamot
unun dakon nandak nandak amin diwari da opba
Pol gat gen emat anakwa di da yar yawit, “On
gen pakbi amin ni gen nary yosok?” Ae di da
yawit, “Miktim dubagikon nani dakon pinkop urjun
do bo yosok?” Pol da Gen Bin Tagisi yoyinek
Yesu do yoyigit ae amin kimoron da pidoni do kisi
yoyigit unjun do anek gen unun yawit. 19 Ungun amin
da Pol abidarn apan gen kokwin amin kabi kinda
Hen Areopaguskon muwukgwit unudon ankinek
yay iyiwit, “Nin gak da gen kalugi unun amin
yoyir) dekdal unun niyiki do nandamar. 20 Gen
yosol unjun nandano nwaknwarisi asak do mibili
niyinbi nandano.” 21 (Atens minat amin morap
ae amin dubagikon da apba egipgwit unjunyo kisi
yar awit, bisapmi bisapmi nandak nandak kalugi
mibili mibili unun do yar nandat ax egek bisapni
madepsi narn nar) awit.)

22-23 Pol Ariopagus muwut muwut tamokon kila
amin da binapmon pidarn agek yar yagit, “Atens
amin nak kokupji anggwasinek agek pigkop gawak
yomyom ar unun dakon yo kidat pindakgim.
Pindagek alta kindakon gen kinda yary mandabi
kagim: On Alta Unun Pinkop Kinda Mibilni Dima
Nandamar Ungun do Wasanbi. Nak yar kagim do
afnek ji do yay nandisat, ji pigkop gawak yomyom

* 17118 Epikorian amin kabi ujun on miktim dakon kisik kisik
mibili mibili do yo bamisi yar) nandawit. Ayakwa Stoik amin kabi
unun giptim dakon galaktok dima yolner kay, nin amin tagisi yan
nandawit.

dakon agpak do nandaba yo madepsi asak. Unun
Pinkop mibilni dima nandanek isal dogin gawak
imar urjun dakon mibilisi dayiko nandabit.

24 “Pinkop miktim ae yo morap miktim da
kwenon tor) wasar yopgut unjun Pinkop da kundu
ae miktim dakon Amin Tagi Madep egisak. Yando,
amin kisit da telagi yut wutjar unjudon dima egisak.
25 Ae yo kinda do wadak wadak aban amin kisit
da yo unun wasanek Pinkop anpulugogi unjun dima
tosok. Pinkop da iyi egip egip ae mirim ae yo
morap gat kisi amin kisi do yomisak. 26 Pigkop
unun da amin kalogisikon da amin kabi morapmi
wasagit. Wasanban irer tanek ki) miktimi miktimi
aripmisi agit. Egipni dakon bisap gat ae miktim
egipni dakon kilapmi kisi kokwinik yomgut da
ekwar). 27 Amin da Pinkop tebai wisin) koni do anek
unun agit. Mani Pinkop dubagikon dima egisak.
Kapmatjok nin da bikbigon egisak. 28 Kap wasok
aminji kinda da yay yagit, ‘Ugun da egip egip
nimisak ae tapmim niminakwan kosit akwamar.’
Ae kinda da yarn yagit, ‘Ninyo kisi unjun dakon
monjini ekwamar.’

29 “Nin Pinkop dakon monjini ekwamar, do
Pinkop unun gol bo silwa bo tip yombem yar) dima
nandaner). Pingkop amin da nandak nandagon da
yo kisit da wasor) unun yombem dima. 30 Kalip
nandar kokwini tagi dima amin egakwa Pinkop
da yo kinda dima anyominek yum pindagakwan
egipgwit. Mani abisok amin morap dukwan duk-
wan ekwar but tobil ani do gen tebai yosok. 31 Don

17:24: 1KA 8.27; Ya 7.48 17:25: Kap 50.12 17:27:
Kap 145.18; Jer 23.23 17:29: Ais 40.18-20; 44.10-17; Ya 19.26
17:31: Kap 96.13

minat amin morap gen pikon yop do bisap kinda
kili yipgut. Unun bisapmon gen kokwin kilegisi
arek miktim amin kisi morap gen pikon yopdisak.
Gen kokwin pi unun asak do Pinjkop da amin kinda
kili manjigit. Ugun amin Pinkop da asisi kimoron
nar aban pidagit, do amin morap yansi nandai
imni, Pinkop da gen kokwin pi unun amindosi
imgut.”

32 Pol da amin kimoron da pidoni do yanban
amin diwari da jigilak gen yay imgwit. Mani
diwari da yay iyiwit, “Yo unun yosol unjun do di
gatniyinbi nandaner) do nandamar.” 33 Yar yanba
Pol muwut muwut tamo yipmanek kigit. 34 Amin
diwari Pol yolek nandar gadat awit. Kinda unun
mani Dionisius. Ugun amin gen kokwin amin
Ariopagus muwut muwut tamokon muwukgwit
unun kabikon nani kinda. Ae minat kinda mani
Damaris, ae amin diwari kisi nandar) gadat awit.

18

Pol Korin kokup papmon Pinkop dakon gen yagit

1Don Pol Atens yipmanek Korin kokup papmon
kigit. 2 Kin) Juda amin kinda kagit mani Akwila.
Akwila ungun Pontus miktimon nani kinda. Kili
yangok minatni Prisila gat Itali miktim yipmarek
opgumal. Itali miktim mibili yary do yipmanek
apgumal. Rom dakon kila amin madep Klodias
da Juda amin kisi morap Rom kokup pap unun
yipmar) kiy) mudoni do gen tebai yipgut. Pol ujun
amin wam pindat do kigit. 3 Pol da yut kaber
dakon imal bupbup pi agit unun amin wamyo kisi

18:2: R0 16.3 18:3: Ya 20.34

piyay gin agimal, do Pol kwan egek unjun pi awit.
4 Pol Sabat morapmon Juda amin dakon muwut
muwut yutnikon wigigit. Wikwan Juda ae Grik
amin Yesu nanday gadar imni do gen emaron da
nayinbi gayiko awit.

5> Sailas gat Timoti gat Masadonia yipmarnek
pinakwal Pol imal yut pi agit ujun yipmarnek Pinkop
dakon pi gin agit. Pinkop dakon gen yoyinek Juda
amin yar yoyigit, “Yesu unun asi Kristo.” ¢ Mani
Juda amin da Pol dakon gen abir yipmarjek jigilak
gen yay imgwit. Yar aba imalnikon jimjim tawit
tarapmikban marnakwa yar yoyigit, “Ji Tipdom do
amin ani kar, gulusur unun disi dakon, nak dakon
dima. Nak abisok Amin Nwakywari Kabikon kiy
Pigkop dakon gen unudon yoker.” 7 Yar yoyinek
muwut muwut yut unun yipmanek unudonjok
pigi amin kinda mani Titus Jastus uyun da yut-
non wigigit. Titus unun Pigkop gawak iminek
egipgut. 8 Unun muwut muwut yut dakon mibiltok
amini mani Krispus unjun gat gwakni gat Pol da
Pinkop dakon gen yanban Amin Tagi nandar) gadar)
imgwit. Ae Korin kokup papmon amin morapmi
nandar) gadat anek telagi pakbi sowit.

9 Kalbi kindakon Amin Tagi da Pol buri
pisayakwan dipmin yombem kinda kayakwan altar)
iminek yar 1yigit, “Gak dima pasalek nak dakon
geno sigin yar tentenoki. Gen mapmit dima aki.
10Nak gak gat egisat. Nak dakon amin morapmisi
on kokup papmon ekwar), do amin kinda da dima
gitjak.” 11 Iyinban Pol Korin egakwan bilak kinda
mudarnakwan ae bilak kinda dakon kanek 6 kabi

18:5: Ya17.14-15 18:6: Ya 13.46,51; 20.26 18:10: Jos1.9;
Ais41.10

egek Pinkop dakon gen yoyin dekgit. 12 Mani
Galio da Akaia miktim dakon kila amin madep
yikgit bisapmon Juda amin da muwugek Pol
uwal ay iminek abidar ilik apan gen pi yutnon
anki yipmanek yarn yawit, 13 “On amin da amin
Rom dakon gen teban dima guramitni do yoyiy
degek Pinkop gawak imim dakon kosit nwaknwari
yolisak.”

14 Yan yanba Pol da geni kobogi yoyik do agit.
Mani Galio da Juda amin yar yoyigit, “Juda amin,
on amin Rom gapman dakon gen teban kinda
yapgut, bo ae anpak yokwi kinda agit kar, ji dakon
gen taginandaker). 15Mani ji disi dakon gen monir
monir) ae man ae gen tebanji do yor). Nak urjuden
gen do gen pi ak do dima galak tosot. Disi yar
paymilip abit.” 16 Yay yoyinek yolban gen pi yut
yipmarnek abigiwit. 17 Abigi ujudon gin Korin amin
da amin kinda mani Sostenes abidanek gen pi
tamo da kapmatjok anakgwit. Yar) aba Galio unun
awit do nandaban yo isali agit. Sostenes unjun Juda
amin dakon muwut muwut yut dakon kila amin
kinda.

Pol aeni Antiok kokup pap Siria miktimon kigit

18 Pol gildat morapmi Korin egek don
panmuwukbi galok gen yoyinek Prisila gat Akwila
gat timikban Senkria kokupmon pigiwit. Pigi
altanek Pol Pigkop do yarn teban tok kinda kil
agit, do busuy dangwani mandagit. Yay ayek
Siria miktimon kik do anek tap wakga kinda
abidawit. 19 Abidanek Epesas kokup papmon
kiy altawit. Altayek Prisila gat Akwila gat uyjudon

18:18: IDT 6.18; Ya 21.24

yopmarnek Pol iyi Juda amin da muwut muwut
yutnon wukwan Juda amin gat Pigkop dakon gen
dakon mibili do gen emat anek nayinbi gayiko
awit. 20 Anek yar iyiwit, “Gak nin gat timisok di
gat egek don kiki.”

Yay iyinba yoyigit, “Aripmi dima egipnern.”
21 Mani yopmar kik do ayek yar) yoyigit, “Pinkop da
ji do aeno opbey do nandisagon don opbern.” Yar
yoyinek tap wakgakon wigek Epesas yipmarnek
kigit. 22 Kiy) Sisaria kokup papmon altanek uudon
da Jerusalem wigi paymuwukbi gildat tagi yary
yoyinek Antiok kokup papmon pigigit. 23 Pigi Pol
bisap dubakgok Antiok egek don aeni Galesia ae
Prigia miktimon kokup morap tor unjudon kokup
gwasik agit. Yarn) anek Yesu nandan gadar imgwit
amin morap dakon nandar gadat panteban agit.

Apolos da Epesas kokup papmon Pinkop gen
yagit

24 Pol kokup gwasik anakwan Juda amin kinda
mani Apolos unun Aleksandria kokup papmon
amin kinda unun panabin Epesas egipgut. Unun
amin gen yogokni tagisi, ae Pinkop dakon gen
dakon mibili pakyaysi nandagit. 25 Amin da Apo-
los Amin Tagi dakon mibili do iyiry dekba kili
nandagit. Ae Amin Tagi dakon gen but dasi nan-
danek amin yoyin dekgit. Yarn anek Yesu dakon
mibili suy) dima yagit. Bamisi yar) tenteragit. Mani
Jon da telagi pakbi sogit unun dogin nandagit.
26 Apolos unun Juda amin da muwut muwut yut-
non wigek pasol pasoli mini Pinkop dakon gen
madepsi yoyigit. Yoyirjakwan Prisila gat Akwila gat
da geni nandar Apolos abidar anki yutnikon egek

Pinkop dakon mibili pakyansi nandar pisosak do
iyir) dekgimal.

27-28 Don Apolos Akaia miktimon kik do nandak
nandak apakwan Epesas panmuwukbi da buri
anteban awit.  Yay anek papia kinda Akaia
panmuwukbi da Apolos kwan tagisi abidoni do
mandawit. Arnakwa Apolos kinp Akaia miktimon
altanek amin da dabilon Juda amin dakon top
geni pabirn yopgut. Ayek Pigkop da papiakon gen
toy unun pagytenter) anek Yesu unun asi Kristo yar
yoyigit. Yar anek Pigkop dakon nanday yawotni
do aygek nandar gadat awit amin ungun madepsi

panpulugagit.

19

PtOl da Epesas kokup papmon Pinkop dakon gen
yagi

1 Apolos Korin egipgut bisapmon Pol koron
tetgin agek don Epesas pigi altagit. Pigi altanek
Yesu dakon parndetni diwari pindakgit. 2 Pindagek
yay) yoyigit, “Jinandar) gadat awit bisapmon Telagi
Wup abidawit bo dima?”

Yay yoyinban yawit, “Dima, nin Telagi Wup
kinda egisak yar dima nandagimar.”

3Yanba Pol da yoyigit, “Kar ji ni telagi pakbi nar
Sowit?”

Yoyinban yawit, “Nin Jon dakon telagi pakbinar
sogimar).”

4 Yanba Pol da yay yoyigit, “Jon da amin telagi
pakbi sor) yomgut unjun but tobil anek telagi pakbi
soni do agit. Jon da yar yoyigit, ‘Amin kinda nak

18:27-28: Ya9.22 19:1: 1Ko3.6 19:2: Ya8.16  19:4: Mt
3.11

da bunon noldak unun amin narn nandar gadar
imni.’ Jon da gen yagit unun Yesu do yagit.” 5 Pol
da gen unun yanban nandanek Amin Tagi Yesu da
manon telagi pakbi sowit. 6 Pigkop dakon pakbi
sonakwa Pol da kisiri kwenikon witjinjakwan Telagi
Wup da unun kabikon pinakwan gen mibili mibili
yanek kombi gen yawit. 7 Amin unjun 12 kabi da

tilak da awit.
8 Pol Juda amin dakon muwut muwut yutnon

wigek Pinkop gen madepsi yoyigit. Anek Pinkop da
Amin Kila Asak dakon gen do yanek gulusur nan-
dak nandakni pagmilip ak do aban notni pabiy
yopmar) yopmar awit. Pol pi unun anek kanek
kapbi egipgut. 9 Mani diwari gen unun nandarek
but teban anek nandarn gadat ak do dima galak
tawit. Yarn aynek amin morapmi da dabilon Yesu
Yolyol Kosit do yanba yokwi tok awit. Yar arnakwa
Pol gat Yesu dakon pandetni gat yopmar degek
si kiwit. Kin Pol gildari gildari yary nandak yut
kindakon wukwan Pinkop dakon gen dakon mibili
do nayinbi gayiko awit. Yar nandak yut unun
Tiranus dakon. 10 Pol bilak bamori egek Pinkop
gen yarnakwan Esia miktimon Juda amin ae Grik
amin egipgwit unun kisi morap da Amin Tagi
dakon gen nandawit.

Skewa dakon monjini da kon yol do awit
11 Pol Pinkop da anpuluganjakwan wasok tapmimi
tor) gwakywarisi morapmi agit. 12 Yar) agit do amin
da imal dakni panobiry Pol da kwenon witjirjek
panki sot amin do yoba timikgwit. Timigakwa
sotni mudanakwa konni wir) abigiwit. 13 Anakwa

19:6: Ya 8.17;10.44,46 19:11: Ya14.3 19:12: Ya5.15

Juda amin diwari da agek Amin Tagi Yesu da
manon da koy yol do anek yarn yawit, “Pol da
amin kinda dakon mibili yar tentenosok, unun
Yesu. Ungun da manon gayiko abigi!” 14 Juda amin
dakon mukwa sogok amin dakon amin madep
kinda mani Skewa unun dakon monjini 7 kabi
da yary gin awit. 15 Anakwa bisap kindakon kor
kinda da gen kobogi yan yoyigit, “Nak Yesu nan-
day imisat, ae Pol yo kisi nanday imisat. Mani ji
namin?” 16 Yay) yoyinek konni tor) amin da mingarn
kwenikon wigi obisi dapmarnek imalni par) dagar
yopban yut yipmarnek molar abigiwit.

17 Juda amin ae Grik amin morap Epesas
egipgwit unun yo altagit dakon geni nandarek
madepsi pasalgwit. Yar anek Amin Tagi Yesu
dakon man do nandaba wukwisi agit. 18 Ayakwa
amin nandar) gadat kili awit unjun da amin morap
da inamon Kkalip yo yokwi morap awit unun yar
teyntenawit. 19 Anek amin morapmi Sunduk dakon
yo kidat pawilgwit ungun dakon mibili papiani
panabiy) amin morapmi da dabilon kindapmon
sonba sowit. Papia ungun dakon yumar nogi
manjikba 50 tausen silwa monerj agit.

20 Yay) anakwa Amin Tagi dakon gen tapmimi
toysi irey) tay anan kokupmi kokupmi kigit.

21 Yo morap unun altay mudapakwa Pol
Jerusalem kik do anek miktim bamot Masadonia
ae Akaia bay kik do nandagit. Nandanek yagit,
“Nak Jerusalem kinek don Rom kokup papmon
kikdosi nandisat.” 22 Pol panpulugok bamotni
Timoti gat Erastas gat bay yabekban unun da

19:17: Ya5.11 19:21: Ya 23.11;Ro1.13

kalip Masadonia kigimal. Kinakwal Pol iyi Esia
miktimon bisap dubakgok egipgut.

Poluwal an imgwit

23 Unun bisapmon Epesas amin da Yesu Yolyol
Kosit do yanba yokwi tok anek upbalap madepsi
awit. 24 Mibili yan) do awit. Kisit kilda amin
kinda egipgut mani Demitius. Unun amin silwa
bar kokup kidat minat Atemis unjun dakon wup
wasagit. Moner ilit pi angek pi monjini moner
madepsi timikgwit.

25 Demitius unun iyi dakon pi monjini ae kisit
kilda amin diwari kisi yar) yoban muwukba yar
yoyigit, “Disi nanday, pi on amarnon moner
madepsi timikgamar. 26 Disi kili kay) nandangyo
awit. Pol da amin dakon nandak nandakni kili
panupbal af) mudagit. Anek amin kisit da kokup
kidat wasor unun yo bami dima yaysi yosok. Pol
da gen unun yanakwan Epesas kokupmon amin ae
Esia miktim amin da nandaba gen unun bamisi
asak. 27 Pol dakon gen da money ilit kositnin
anupbal akdisak do nak si pasoldot. Pinkop madep
Atemis dakon telagi yut do amin da nandaba yo
isalisi akdisak. Anek Atemis dakon man madepni
mokdisak. Esia miktimon ae miktimi miktimi amin
kisi unjun pinkop minat nar) gawak imar). Mani Pol
da unjun dakon man madep abir) yip do pi asak.”

28Yar yanban amin gen unjun nandar) japtar yar
tidayek yawit, “Epesas nin dakon Atemis urjun da
wukwisi madep!” 29 Yar) yanek unun kokup pap-
mon amin morapmi da madepsi yar tidanek up-
balap madepsi awit. Anek Pol dakon notni bamori

19:23: 2Ko 1.8 19:29: Ya 20.4; 27.2; Kol 4.10; PIm 24

unun ilik pagpany muwut muwut yut madepmon
pankiwit. Unun amin bamot unun Masadonia
amin, Pol gat kisi agipgwit. Mani kinda Gaius ae
kinda Aristakus. 30 Anjakwa Pol amin da binapmon
kik do nandagit mani panmuwukbi da dima kisak
do kosit sopsop awit. 31 Ae Esia gapman dakon
amin madep di uyjun Pol dakon notni, urunyo kisi
da Pol muwut muwut yut madepmon dimasi kisak
do gen yipba apgut.

32 Amin muwukgwit unun nandan upbal
madepsi awit. Yar anek madepsi yay tidanek gen
mibili mibili yawit. Ni mibili do muwukgamarn
unun dima nandaba pisagit. 33 Juda amin da amin
kinda mani Aleksanda yipba minat amin morap
da inamon agakwan amin da yokwi unun da bo
ak yan nandawit. Yar apakwa Aleksanda da Juda
amin nin da dima amay yanon da geni kobogi
yoyik do anek upbalap dima yoni do kisiri da tilak
an yomgut. 34 Mani amin da Juda amin kinda yan
kan nandanyo anek madepsi sigin yar tidanek
yawit, “Epesas nin dakon Atemis unun wukwisi
madep!” Unun gen nangin sigin yarakwa bhisap 2
aua da arip agit.

35 Yary anjakwa Epesas kokup pap dakon kilda
mandakni da gen sopmar) yominek nawa gen yar)
yoyigit, “Epesas amin, amin morap kisi nandar,
Atemis daman dakon telagi yut ae tipni kundukon
da magit unun kisi nin da kokup papmon tarakwal
nin da kilani amar) yarn) nandar nimar. 36 Ugun top
dima unun asisi do upbalap dima yoni. Tayangok
nandan kokwin anek yo don ani. 37 On amin
bamot pagyabery uun Telagi Yut Madepnin dakon

yo di kabo dima nagimal. Ae nin dakon pinkop
minat do yanba yokwi tok kinda dima agimal.
38 Demitius gat pi monjini gat nandaba yokwi
tok anek gen di yok do nandar kar, gen pi agak
bisapmon tagi yoni. Yapba gen kokwin amin
madep da geni nandanek tagi panmilip ani. 39Do ji
genji di yar) paymilip ak do nandar kar), gen kok-
win muwut muwut bisapmon tagi yar panmilip
ani. 40 Gapman dakon amin madep da abisok yo
amar dakon geni nandisak kar, gen pikon nipjak
do nak si pasoldot. Upbalap madep nido ayir yay
niyisak karn, nin da gen kobogi tagi kinda aripmi
dima iyiner).” 41 Kilda mandak da gen yar) yoyinek
amin muwukgwit urun yoyinban kir) mudawit.

20

Pol Masadonia ae Grik miktimon agipgut

1 Upbalap madep awit da daganakwan Pol da
panmuwukbi yar yoban abirp muwukba buri
panteban anek galok gen yoyinek Masadonia
miktimon kigit. 2 Kin) unudon agek panmuwukbi
gen morapmi yoyiljek buri panteban anek don
Grik miktimon kiny altagit. 3 Unudon kanek
kapbi egipgut. Egek don tap wakgakon da
Siria miktimon kik do tagap tagit. Mani Juda
amin da Pol anat do ayek yarn nandat ary dakon
geni nandagit. Do yum pindagek Masadonia
miktimon ae tobil kik do nandagit. 4 Amin diwari
Pol gat kisi agipgwit. Kinda unun mani Sopata
unun Beria kokupmon amin kinda, Perus dakon
monji. Ae Tesalonaika kokupmon amin bamori
mani Aristakus ae Sekundus, ae Debe kokup

papmon nani kinda mani Gaius. Ae Timoti gat

Esia miktimon amin bamori mani Tikikus ae
Tropimus. Unun amin kabi Pol gat kisi agipgwit.

> Ugun amin kabi da kalip Troas kokup papmon
panki egek nin do jomjom awit. 6 Anakwa nin
Bret Yisni Mini Bisap Madep mudarnakwan Pilipai
yipmanek tap wakgakon wigek kigimarn. Kiy tap
binap agapno gildat 5 kabi mudanakwan amin nin
do jomjom anek Troas kokup pap egipgwit urjudon
kino notni pindak pindak agimar. Anek unudon
gildat 7 kabi egipgumar.

Troas kokup papmon Pol da Yutikus kimakgit
nan aban pidagit

7Sonda kalbi nin panmuwukbi gat jap arjwa nok
do anek muwukgimary. Anapno Pol wisa dagokdo
kiker) yany nandarnek Pinkop gen dubagisi yanakwan
kalbi binapmi agit. 8 Yut nin da egipgumai unun
yut kwen tosok. Unun yutnon lam morapmi koler
yopgwit. 9 Unun yut da kosit gwagagon monji
bilak kinda yikgit mani ugun Yutikus. Pol da
gen sanbenek yanakwan monji unun yik dipmin
pagek uwagat anek warnga miktimon mar anakgit.
Mar anakban kimakgit nar pigi abidawit. Unun
yut notni kwen kwen awit dakon kidini kapbi
kwen nani egipgwiron da magit. 10 Mani Pol
da pigi monji unjun da kwenon pagek kisiri da
kendagek yagit, “Ji nandaba kik dima ani. Egip
egipni tay imisak.” 11 Pol yay yanek aeni kwen
wigi bret pidanban nawit. Yar anek gen sigin
yoyiljakwan wigi wisa daganakwan yopmar Kkigit.
12Yopmar) kinakwan amin monji unun abidarn yut-

nikon ankiwit. Wagil dima kimakgit yan nandanek
butni yawori tawit.

Pol Troas kokup pap yipmanek Miletus kokup
papmon kigit

13 Nin Pol yipmanek tap wakgakon da Asos
kokup papmon kir altanek Pol do jomjom agimaz).
Nin da kalip kinapno Pol iyi miktim kosit kik do
anek unun do niyigit. 14 Jomjom anapno Pol Asos
abiny altary) niban abidono tap wakgakon wigek
Mitilini kokup papmon kigimar. 15 Unudon da
wisa dagokdo Mitilini yipmanek miktim kinda
mani Kios kapmatjok tapban kanek yapgumar.
Ae gildat kinda do tap uyun pudan yapmarnek
Samos kokup papmon ki altagimar. Ae unudon
da wisa dagokdo Miletus kokup papmon kin al-
tagimar. 16 Pol da Esia miktimon bisap noknok
dima aney yar nandagit, do nin tap wakgakon
da Epesas kokup pap si yapmarnek Miletus kokup
pap kigimar. Bisap noknok dima arnek tepmi kinerj
kay, Pentikos Bisap Madep Jerusalem koner) yar
nandagit.

Polda Epesas panmuwukbi dakon kila amin galok
genyoyigit
17 Nin kokup pap Miletus unudon egek Pol da
Epesas paymuwukbi dakon kila amin opni do gen
yipban kigit. 18 Gen yipban kwan opba yar yoyigit,
“Nak kilisi Esia miktimon apgum bisapmon ji gat
bisap morapmi egek anpak agim unun disi nandar).
19 Bisap morapmi Juda amin da nak abin nep
do gen yawit. Yar anakwa bisap morapmi butno

20:17: Ya18.21 20:18: Ya 18.19-19.10

madepsi jik tagakwan kunam morapmi takgim.
Ayek nak nagado nandako marnakwan Amin Tagi
dakon pi agim. 20 Nak ji panpulugok do gen
tagisi kinda dima wutjiko tagit. Gen kisisi muwut
muwut madepmon ae yutjikon dayiny dekgim
unun disi nandan. 2! Nak Juda amin ae Grik
amin but tobil ayek Pinkopmon kinek Amin Taginin
Yesu nandar gaday imni do gen madepsi yar
tepgtenagim. 22 Nandani. Telagi Wup da unudon
kikery dosi nayisak, do nak Jerusalem kikdisat.
Unudon kiko yo kinda ni da altay) namjak unun
dima nandisat. 23 Mani on gin nandisat, kokup
morap agisaron butnokon Telagi Wup da yapsi
nayisak. Don amin da dam teban yutnon nep-
day, ae jigi namday unun Kisi nayirjakwan agisat.
24 Mani nak naga dakon egip egip do yo madep
kinda yar) nandanek egip egipno ankutnok do dima
nandisat. Nak kosit unun agisat nangin agek
Amin Tagi Yesu da pi namgut unun ar) mudoker).
Pi unun Pinkop da nandarn yawotni do anek yo
madepsi ninon asak unun dakon Gen Bin Tagisi
yay) tentenoker).

25 “Not kabi, nandani. Nak ji gat egek Pinkop da
Amin Kila Asak dakon gen dayiy tentenagim. Nak
abisok nandisat, ji depmar) kinapbo jikon da kinda
da nak ae bunon dimasi nandakdar. 26-27 Nak
Pinkop dakon nandak nandak kinda dima wutjiko
tagit. Kisisi dayirn) tenteragim. Nak abisok but piso
wagil dayisat. Do jikon da amin kinda Tipdom
do amin asak kar, unun nak dakon gulusuy dima.
287i disi dakon kila anek pagymuwukbi morap dakon

20:23: Ya9.16; 21.11 20:24: Ya 21.13; 2Ti 4.7 20:28: 1Ti
4.16;1Pi5.2-4

kila kisi ani. Panmuwukbi kabi unun Pinkop da
Monji dakon yawi nazn yumar nagit. Unun sipsip
kabini ji da kila ani do Telagi Wup da ji manjir
depgut. 29 Nak nandisat. Depmar kinapbo joy
pinan yokwisi da jikon abirnek sipsip kabi panupbal
akdar. 30 Anakwa jikon da amin diwari da pidap
panmuwukbi kabikon da amin diwari buron yolni
do top gen yoyikdarn. 31 Yando, ji kan) kimotni. Bilak
kapbi da butgwan nak kunamon da ji kalor) kalor
kisi dayir) dekgim. Unun do dima intoni.

32 “Nak abisok Pinkop da kilasi asak do unun
da kisiron depmarndat. Nandar yawotni dakon
geni da ji panteban aban yoni tagisi telagi amin
kabini do yopbi unun tagi timitni. 33 Nak amin
dakon money ae yo kabini do pindak galaktok
dima agim. 34 Nak da pi agim dakon mibili ugun
disi nandar. Naga da kisit da pi anek yo nido
wadak wadak agim unun timigek notno pi agimar)
unun kisi pagpulugagim. 35 Naga pi teban yar) anek
dayin doligim. Jiyo yar gin anek teban tokni mini
amin unun paypulugoni. Amin Tagi Yesu iyi gen
kinda yagit unjun dima intoner). Gen unun yan: Yo
imisak amin dakon kisik kisikni wukwi, anakwan
iban abidosok amin dakon kisik kisikni pinbi.” ”

36 Pol gen unun yoyin) mudanek kila amin kabi
gat nwakber) afnek bisit yagit. 37 Bisit aban mu-
dayakwan kila amin kisi da kunam tagek Pol bedary
mandar nawit. 38 Pol da burjon nak dakon ijamno
ae dima kokday) yar yoyigit do bupmisi nandawit.
Bupmi yaysi nandanek Pol ayar tap wakgakon

20:29: Mt 7.15; Jn 10.12 20:31: 1Tes 2.11 20:33: 1Ko
9.11-12 20:34: Ya 18.3; 1Tes 2.9

ankiwit.

21

PolJjerusalem kigit

1 Nin kila amin yopmarn degek tap wakga
abidanek nomansi miktim timjok kinda tap bi-
nap tosok unun mani Kos unudon wigigimar.
Wigek unudon da gildat kinda do miktim timjok
kinda tap binap tosok unpun mani Rodes wigek
unudon da Patara kokup papmon kigimar. 2 Kir
kono tap wakga kinda Ponisia miktimon kik do
aban kagimarn. Kanek unudon wigino kigimar.
3 Kigek miktim tim kinda tap binap tosok unun
mani Saiprus kapek unun gwandery tetgin do
tanakwan nin amin tetgin da yapgumar. Yap-
manek Siria miktimon kir) kokup Tair unudon tap
wakga papki akgit. Agakwan tap wakgakon pi
monji yik iligakwa 4 nin ki) Yesu dakon pardet
kabini pindatno unun gat gildat 7 kabi egipgumarj.
Egapno Telagi Wup da paptagap aban Pol yay
iyiwit, “Gak Jerusalem dima kiki.” 5 Egipgumar
dakon bisap mudarnakwan Yesu dakon parndetni gat
ae minat monjiyoni gat kisi kokup pap yipmarn
degek tap kidipminon pigigimarn. Pigi unudon
nywakber) anek bisit agimar. 6 Bisit ano mudarnakwan
notni galok gen yoyir yoyir anek yutnikon kirjakwa
nin tap wakgakon wigigimar.

Kombi amin Agabus da Pol gen iyigit

7Nin Tair kokup yipmanek ki) Tolemes kokup

papmon altagimar. Urnudon Yesukon sanbewit
amin kabi gildat tagi yay yoyino unun gat gildat

21:4: Ya 20.23

kinda egipgumar. & Upnudon pakgimar da wisa
dagokdo unjun kokup pap yipmarnek Sisaria kokup
papmon kir altanek Pilip da yutnon kino unun gat
egipgumayi). Pilip unun yabekbi kabi panpulugoni
do kalip amin 7 kabi manjikbi uyjun kabikon nani
kinda. Unun amin Gen Bin Tagisi yar tentenok
amin kinda. ° Pilip unjun gwi 4 kabi. Uun aminon
dima yopbi. Minat kabi uun kombi gen yogok
minat egipgwit.

10 Nin Sisaria kokupmon gildat kabi di egapno
kombi amin kinda mani Agabus unun Judia
miktimon da pigit. 11 Piy) altan) niminek Pol dakon
bobarn napni abidanek Agabus da iyi dakon kisit
kandapyo wamgut. Wamarnek yay yagit, “Telagi
Wup da yar yosok, ‘Nak da on asat, yar gin Juda
amin Jerusalem ekwar da on bobary nap dakon
ami wamar Amin Nwaknwari Kabi da kisiron
yipdan.’”

12 Yay yanban Pol Jerusalem dimasi kisak do
nin gat ae amin egipgumar) gat kisi da agkutnarek
tebaisi iyigimar. 13 Mani Pol da gen kobogi yar
yagit, “Nak dam tebanon nepni do tagi nandisat.
AeJerusalem Amin Tagi Yesu da man do kimokger
do tagi nandisat. Do ji nido nak aggolgol anek
kunam takgan? Yar arakwa butno yokwi tosok.”

14Yanban Pol kono kik do teban tagit, ae nandak
nandakni nin da kulabik aripmi dima agagi yay
nandanek yagimar), “Amin Tagi da yo altar) imjak
do nandisak ungun tagi altar) imjak.”

21:8: Ya6.5; 8.40 21:10: Ya 11.28 21:11: Ya 20.23; 21.33
21:13: Ya 20.24

Pol dam tebanon yigakwan gen
pikon yipmarnek mibilni nandak
do pi awit

(Kilapmi 21.15-26.32)

Poljerusalem kin altagit

15 Yay) nandagnek nin yiknin panek Jerusalem
kokup papmon wigigimar). 16 Yesu dakon pandetni
di Sisaria egipgwit unun gat kisi wigek unun da
nin panki Nason da yutnon nipba egipgumar.
Nason unun kalip Yesu kili nandar) gadarn imgut.
Miktimni unun Saiprus. 17 Nin Jerusalem kiy
altono panpmuwukbi da nin but galagon da
timikgwit. 18 Timikba pakgimarn da wisa dagokdo
Pol nin gat kisi Jems kok do kigimar. Kir altanek
panmuwukbi dakon kila amin kisi morap urnudon
gin Jems gat ekwa pindakgimar. 19 Unudon Pol
da gildat tagi yan yoyinek Pinkop da agpuluganban
Amin Nwaknwari Kabikon pi morap agit unun
dakon gen kisisi yoyiy) mudagit.

Kila amin da Pol Telagi Yut Madepmon wigisak

do iyiwit
20 Panmuwukbi dakon kila amin Pol dakon gen
nandarek Pinkop apkisiwit. Anek iyiwit, “Not nan-
daki. Juda amin morapmisi da Yesu kili nandary
gaday imgwit. Unun amin kisisi da Moses dakon
genteban guramik kimokgon). 21 Mani amin diwari
da gak do yarn yoyiwit, ‘Pol da Juda amin Amin
Nwakywari Kabi da bikbigon ekwarn unun Moses
dakon gen teban dima guramitni do yoyinek yary
yoyisak, “Ji monjisi dakon giptim dima mandani.

21:19: Ya15.12 21:20: Ya15.1,5

Ae Juda amin dakon anpak dima yolni.” ’ 22 Niaysi
anen? Gak idon kili apgul yar) nandar gamdar.

23-24 “Do nin da gen kinda gayino gak yar gin
abi. Anaki gakyo kisi gen teban guramikdal yary
gandani. Nin gat amin 4 kabi ekwamar. Unun
amin kabi Pinkopmon yarn teban tok gen kinda
kili awit. Gak unun amin kabi timikbi Pigkop da
dabilon gen teban yolek giptim pankilek ak dakon
anpak ani. Ae mukwa sok do unun dakon yo gak
da gaga yubi. Yary anaki ujun amin kabi busuy
dangwani tagi mandani. Yar) abi amin da gandanek
top yay imgumar) yar gandani. 25 Amin Nwakywari
Kabi Yesu nandarn gaday imgwit amin nin da
gen anteban agimar unun kili mandar yomgumaz.
Gen unun yarn: Ji kokup kidat do paret abi unun
dakon jap dima noni. Ae yawi gat ae bit kilapyo
si tipba kwor) dima noni. Ae miyat wiliyo yumabi
mibili mibili dima ani.”

26 Gildat kinda do Pol amin 4 kabi urjun timikban
giptim paykilek ak dakon anpak anek egipgwit. Yar
anek Telagi Yut Madepmon wigi mukwa sogok
amin dakon mibiltok amin ni bisapmon wasip
anek, ae amin kalor) kaloy dakon paretni mukwa
soni unjun do Pol da but piso yoyigit.

Judaaminda Pol Telagi Yut Madepmon abidawit

27 Gildat 7 kabi pali mudapakwan Juda amin
di Esia miktimon da apgwit unun da Pol Telagi
Yut Madepmon kawit. Kanek minat amin morap
muwukgwit dakon but sugaynek Pol abidawit.
28 Abidanek yar tidanek yar yawit, “Israel amin ji
abin nin paypuluganba on amin gen pikon yipno.

21:23-24: IDT 6.1-20;Ya 18.18  21:25: Ya1l5.29  21:26: 1Ko
9.20

On amin da kokupmi kokupmi amin morapmi
dakon but panupbal asak. Arnek Israel amin kabi
nin do, ae Moses dakon gen teban do, ae on Telagi
Yut Madep kisi do yayba yokwi tok asak. Ae unjun
gin dima. Grik amin timikban on Telagi Yut Madep
da nagalon winek telagi tamo on anupbal aban yo
isali asak.” 29 (Kalip Epesas kokup papmon amin
kinda mani Tropimus unun Pol gat Jerusalem
kokup papmon ekwal pindakgwit, uun do afnek
gen unun yawit. Unun amin Pol da abidapban
Telagi Yut Madepmon wigigimal yar) nandawit.)

30 Kokup madepmon amin gen unun nandar
wuripdagek teri teri da timtim yanek apgwit. Abir
Pol abidar ilik anar) Telagi Yut Madep dakon nagal
yapmarnek warnga abigiwit. Yay anek uygudon gin
Telagi Yut Madep dakon yoma kisi sopgwit.

Rom dakon emat amin da Pol abidawit
31 Pol anakba kimot do anakwa Jerusalem amin

morap kisi gen butjap ematyo madep an unun
dakon gen bini Rom dakon emat amin dakon
mibiltok amin da nandagit. 32 Yary nandanek
unudon gin kila amini di gat ae emat amini di
gat timikban timtim yanek minat amin kabikon
pigiwit. Pigakwa amin da emat amin dakon
mibiltok amin gat ae emat amini gat pindagek
Pol sanbenek dima anakgwit. 33 Emat amin dakon
mibiltok amin da obiy Pol abidanek nap teban
bamori bar Pol abisini do yoyigit. Anek amin yar
yoyigit, “On namin amin kinda? Ae ninar agit?”
34Yanban di da gen kinda yanakwa di da nwaknwari
yawit. Yay) yanek upbalap madep anakwa gen bami

21:29: Ya 20.4

kinda dima abidagit. Do Pol abidar ayarn emat
amin da yomakon awigini do yoyigit. 35 Pol kirj yut
unun da marn wigigon altajakwan amin da Pol si
anakba kimotjak do gwayan tebaisi awit. Yar) aba
emat amin da pasalek Pol si kendak ayarn wigiwit.
36 Amin morapmi da bunon yolek madepsi sigin
yay) tidanek yawit, “Arakba kimakban!”

Pol da Juda amin iyi dakon nandan gadat dakon
mibili yoyigit

37 Emat amin da Pol anar) yutnikon awigik do
anakwa emat amin dakon mibiltok amin Grik
genon da yary) iyigit, “Gen kinda tagi gayiken?”

Yayban iyigit, “Gak Grik gen nandisal, ma?
38 Abikisokgwan Isip amin kinda gapman gat emat
wasanek amin dapdap sibani tor) amin 4 tausen
timikban miktim amini minikon kiwit. Gak unun
amin dima, ma?”

39 Yanban Pol da yagit, “Nak Juda amin kinda.
Kokupno unun Tasas, Silisia miktimon tosok.
Kokup madepno amin morap da man bini nan-
dayn. Amin gen tagi yoyiken?”

40 Yanban mibiltok amin da gen tagi yoyisak do
iyigit. Iyipban Pol unun mary wigigon da agek
upbalap dima ani do kisiri da tilak ar) yomgut. Yar
aban amin kisi upbalap yipmarn mudawit. Yar
arjakwa Pol da Ibru genon da yar yoyigit,

22

1 “Not kabi ae dat kabi nandani. Nak gulusur
kinda dima agim do dayikdisat.” 2 Nandaba Pol
Ibru genon da gen yarnakwan upbalap dima anek

21:36: Lk 23.18 21:38: Ya 5.36-37

tayangok egipgwit. Yar anjakwa Pol da yar yoyigit, 3
“Nak Juda amin kinda. Menno da Tasas kokup pap
Silisia miktimon tosok urudon analagit. Mani nak
on kokup papmon tagagim. Yoyinydetno Gamaliel
unun da nak babiknin dakon gen teban morap
tagisi nayir dekgit. Ji Pinkop dakon pi but dasi ay,
nakyo kisi yay gin an) kimakgim. 4 Nak da minat
ae wili nandar gadat anek Yesu Yolyol Kosit nay
agipgwit ugun panupbal anek dapbo kimotni do
pi agim. Arnek pabisin panpan dam teban yutnon
papkigim. > Yar) anapbo mukwa sogok amin dakon
mibiltok amin gat ae kila amin dakon gen kokwin
amin kabi da nandar namgwit, do nak da pi agim
unun da ji tagi dayin teptenoni. Unun da Juda
amin notnin Damaskus egipgwit do papia kinda
mandawit. Unun naba nak Yesu nandar gaday
imgwit amin kabi Damaskus egipgwit unjun timik
panobirn) Jerusalem dam teban yutnon yopmanek
kobogi do yo yokwi anyomni do axnek kigim.”

Pol da but tobil agit dakon mibili yoyigit
(Yabekbi 9.3-19 ae 26.12-18)

6 Pol sanbenek yarn yagit, “Nak ki) gildat binap
12 kilok da tilagon Damaskus aypkapmat anapbo
tenteni madep kinda Kwen Kokup da pin apbinap
aban nak binapmon akgim. 7 Teytenarn naban
nak miktimon mar pagek nandanapbo gen kinda
altanek yarn nayigit, ‘Sol! Sol! Gak nido nak anjupbal
ak do pi asal?”

8 “Yanban yar iyigim, ‘Amin Tagi gak namin?’

“Iyiko yagit, ‘Nak Yesu Nasaret amin nar anupbal
ak do pi asal’ 9 Amin nak gat agipgumar unun

22:3: Ya5.34 22:4: Ya8.3

tenteni kawit. Mani gen unun nayigit unun dima
nandawit.

10 “Nayinban iyigim, ‘Amin Tagi, nak ninarg
abey?

“Gen unun yoko Amin Tagi da nayigit, ‘Gak
pidan Damaskus kokupmon pigaki amin kinda da
pi morap aki do yay mudan gamgum urnun do
gayisak.” 11 Tenteni madep unun tentenan naban
dabilno pilin tagit do amin agipgumar urjun da nak
kisitnokon da abidar) Damaskus abigiwit.

12 “Abigi nepba amin kinda mani Ananias nak
nandak do apgut. Unun amin Pinkop gawak
iminek gen teban guramik kimakgit. Juda amin
morap Damaskus egipgwit da nandaba amin
kilegisi kinda agit. 13 Ananias unjun kapmatjok da
abin agek nak yarn nayigit, ‘Sol not, dabilgo aeni
sintosak.” Yar nayinban urudon gin sintanek Ana-
nias kagim. 14 Kanapbo nayigit, ‘Babiknin dakon
Pinkop da gak da niagnsi abi do nandisak unun
golinban koki do manjir) gepgut. Ae Amin Kilegi
kanaki unjun da iyi gen gayinban nandaki do manjir
gepgut. 15 Gak yo morap pindak nandanyo agil
unun minat amin morap yoyirn tentenokdisal. 16 Do
bisap noknok dima abi. Pidanek telagi pakbi sonek
mani yaraki ujun da diwarigo wiririk gaban.’

17 “Don aeno Jerusalem tobil abiny Telagi Yut
Madepmon wigi bisit arn egek dabilno kulabik
anakwan dipmin yombem kinda kagim. 18 Kanjapbo
Amin Tagi da yan nayigit, ‘Gak tepmisi pidar
Jerusalem yipmar ki. Nak dakon gen on kokup
papmon yoyiki kan, amin da dima abidokdar.’

22:18: Ya9.29-30

19 “Nayipban iyigim, ‘Amin Tagi, dima, on amin
kalip nak da muwut muwut yut morapmon agek
amin gak nanday gadar gamgwit unun baljayek
dam tebanon yopgum unun nandarn namarj. 20 Ae
gak dakon gen yany) tenterjok amingo Stiwen arjakba
kimakgit bisapmon nak kapmatjok agek tip bay
anakgwit amin dakon imal dubakni ilik yopmarn
naba kila agim. Anek pindagapbo Stiwen arakba
kimakban nandako tagisi agit.’

21 “Mani Amin Tagi da nayigit, ‘Nak da Amin
Nwaknwari Kabi kokup dubagisikon ekwar unun
do kiki do yabekdat.””

Pol da emat amin nak Rom amin kinda yan
yoyigit

22 Pol da Amin Nwaknwari Kabi do gen unun
yayakwan amin da nandanek yan tidanek yawit,
“Anyakba kimakban. Unuden amin miktimon tagi
dima egipmi.”

23 Yay) tidanek imal dubakni ilik maba kinakwa
kimbabar timik maba kwen wigiwit. 24 Yarg
arakwa emat amin dakon mibiltok amin da emat
amini yay yoyigit, “Ji Pol apki nin ekwamar yut-
non baljoni. Baljanek amin da mibili nido japmi
nandanek yar tiday imarn ungun dakon mibili iyi
yanban nandani.” 25 Yoyinban anki kisit kandapy-
oni panninnin arek wamgwit. Arakwa Pol da kila
amini kapmatjok akban kanek yarn iyigit, “Gen
kokwin amin da nak dakon mibilno dima kar nan-
dayyo arnakwa nak nitdan. Unun tagi dima akdar.

Nak Rom amin kinda. Ji Rom dakon gen teban
yapmarngar.”

26 Yanban kila amini gen upun nandan Kkip
mibiltok amini yar iyigit, “Ma, on amin Rom amin
kinda. Gak niagsi akdisal?”

27 Tyinban kin Pol yar iyigit, “Nayipbi nandako.
Gak Rom amin kinda?”

Iyinban yagit, “Asi nak Rom amin kinda.”

28 Yanban yar yagit, “Nak Rom aminsi dagok do
tomni madepsi yumgim.”

Yagyban Pol da iyigit, “Gak yar agil mani nak al-
tagimon da Rom aminsi kinda egipgum da egisat.”

29 Yanakwan amin Pol baljok do awit pasalek
dima baljawit. Anjakwa mibiltok amin da Pol Rom
amin kinda nar) yoyiko nap teban nar) anjteban ayi
yar karn nandagyo anek unun kisi pasol pasol agit.

Pol gen kokwin amin kabikon gen yagit

30 Juda amin da Pol ni gulusuny nay agit do
yo1), emat amin dakon mibiltok amin uryjun dakon
mibili pakyansi nandak do pi agit. Do gildat kinda
do mukwa sogok amin dakon amin madep kabi
ae Juda amin dakon gen kokwin amin morap abiy
muwutni do gen tebai yipgut. Yipban abiry muwu-
gakwa Pol dakon nap teban witdal iminek abigi
yipban unun da ijamon akgit.

23

1 Pol da sigtanban gen kokwin amin kabikonsi
kinakwan pindagek yar yoyigit, “Not kabi, abikikon
da wir) abisok egisaron nak Pinkop da dabilon but-
nokon da tagisi egi anan wit yar) nandisat.” 2 Gen

22:29: Ya 16.38 23:2: Jn18.22-23

unun yanban mukwa sogok amin dakon mibiltok
amin Ananias da Pol da kapmatjok akgwit amin
gen kaganikon anatni do yoyigit. 3 Yoyipban
anagakwa Pol da yar iyigit, “Pigpkop da gitdisak.
Gak yut dakon pompom kilegi yombem, mani
mukgwan nip da nagnba nitniranbi. Gak gen teban
guramikdat yar) nandanek nak gen pikon nep do
abil da yikdal. Mani gaga gen teban yapmarnek
nitni do yoyisal.”

4 Amin kapmatjok akgwit da gen unjun nandanek
Pol yar iyiwit, “Gak Pinkop dakon mukwa sogok
amin dakon mibiltok amin do yanba yokwi tok ary
imisal, ma?”

5 Yanba Pol da yoyigit, “Not kabi, Pinkop da papi-
akon gen yar) tosok:

‘Ji kila aminji kinda do yanba yokwi tok dima ani.’
On amin unun mukwa sogok amin dakon mibiltok
amin yar dima koko pisak.”

6 Pol da gen kokwin amin kabi di unjun Sadyusi
amin ae di Parisi amin yar nandar yomgut. Do
gen papmon da yar yoyigit, “Not kabi, nak Parisi
amin kinda. Datno kisi unjun Parisi amin kinda.
Nak amin kimakbi da kimoron da don pidokdary
unun do nandar teban tanek egisat. Yar) nandisat
do anek gen pikon nepmarn.” 78 Sadyusi amin
da amin kimakbi aripmi dimasi pidoni, ae anelo
wupyo mini yary yor). Mani Parisi amin unun kisi
nanday teban toy. Yan nandar do anek gen unun
yayban Parisi amin ae Sadyusi amin iyi uwal uwal
anek pudarn kabi bamori awit. 9 Anjek gen teban
yoyindet amin di unun Parisi kabikon nani unun

23:3: Mt23.27 23:5: TP22.28 23:6: Ya26.5 23:7-8: Mt

da piday agek madepsi yar tidanek yay yawit,
“On amin gulusunni minisi komar. Wup bo anelo
kinda da gen bo iyigit? Unun dima nandamar.”
10 Yay) yagba emat amin dakon mibiltok amin da
pindakban gen emat madepsi awit. Yar anek amin
kabi bamot unun da Pol teri teri da ilikba giptimi
daganakwan kimotjak yar do pasalgit. Do emat
amini yabekban pigi Pol amin kabi da binapmon
nar gwayer anar emat amin da yutnon ankiwit.

11 Anki yipba kalbi Amin Tagi da Pol da kap-
matjok agek yary iyigit, “Gak pasol pasol dima aki.
Si teban tayek egipbi. Nak dakon gen Jerusalem
yay tentenagil unun Rom miktimon yarn gin yar
tentenoki.”

Juda amin da Pol anakba kimotjak do gen yan
anteban awit

12Wisa dagokdo Juda amin muwugek Pol anjakba
kimotjak do wagil yar) agteban awit. Anek yawit,
“Jap pakbiyo dima agnek Pol apatno kimagakwan
don noney. Yar dima aner kar, Pigkop da nin
tagi nindapjak.” 13 Yay teban tok awit amin
unun 40 yapgut. 14 Amin kabi unun ki) mukwa
sogok amin dakon amin madep kabi, ae kila amin
kabi yary yoyiwit, “Nin jap dima nanek Pol anatno
kimagakwan don noner do wagil yan anteban
amay. Yay dima aner kay, Pinkop da nin tagi
nindapjak. 15 Do ji gat ae gen kokwin amin kabi
gat muwugek emat amin dakon mibiltok amin do
gen yipba kwan unun da Pol yipban jikon opjak.
Mibilni sigin nandak do nandamary, gen yar) yipba

23:11: Ya 27.24;28.16,23 23:15: Ya25.3

kisak. Anakwan jikon dima abir altarakwan kos-
iron anatno kimotjak do nin tagap toner).”

16 Mani Pol gwaktani da kosiron pasilikon da
anatdar dakon geni nandanek emat amin da yut-
non wigi Pol unun do iyigit.

17Tyinban Pol da emat amin 100 dakon kila amin
kinda yar iban opban yary iyigit, “Gak on monji
abidan apary mibiltok amingokon apkwi gen di
nandak unun iyisak.” 18 Iyipban monjisok unun
ankinek mibiltok amin yary iyigit, “Dam tebanon
egisak amin Pol da yan naban opbo on monji
gagon anopber) do nayinban anobisat. Gen kinda
nandak unun gayikdisak.”

19 Yanpban mibiltok amin da monjisok unun
kisirikon da abidar anar ilenikon kiy iyi gin egek
yay lyigit, “Gak ni gen nar nayik do nandal?”

20 Yagban monji unun da yar iyigit, “Juda amin
da anwa gak da Pol yipbi gen kokwin amin kabikon
pigisak do gen yar anteban ayin. Pol dakon mibili
di gat nandaner yanon da top gayikdar. 21 Mani
amin kabi kinda 40 yapmarndak unjun da jap pak-
biyo dima ayek Pol kosiron pasilikon da anatno
kimagakwan don noner yarn anteban awit. Yar
dima aner kar), Pinkop da nin tagi nindapjak yar
yawit. Do gak dima nandar yobi. Gak da geni
nandanek nandar yobi do sinjtary ekwar.”

22 Yay yanban mibiltok amin da monjisok unjun
yabegek yay) iyigit, “Gak tayangok kin gen nayil
unun do amin kinda dimasi iyiki.”

Polyipba Sisaria kokupmon kigit
23 Yay) apek mibiltok amin da emat amin 100
dakon kila amin bamori yary yoban opbal yay

yoyigit, “Jil kin) emat amin 200 gat, ae oskon akwar)
amin 70 gat, ae janggwa timit amin 200 gat yay
timitjil. Timikbal tagap tanek kalbi 9 kilok Sisaria
kini. 24 Yan anek Pol do os kinda kisi anjnoman anek
Pol apkutnay aypan gapman dakon mibiltok amin
madep Pelikskon aykini.”

25 Yarny yoyinek Peliks do papia kinda yay
mandagit,

26 “Nak Klodias Lisias da papia on gapman
dakon mibiltok amin madep Peliks do mandisat.
Gildat tagisi. 27 Juda amin da uun amin abidanek
anakba kimotjak do awit. Mani nak da urjun Rom
amin kinda yar kan nandanyo agim, do nak gat
emat amin kabino gat da ki) uwalni da kisiron
nay abidagimar. 28 Arjek ni gulusur kinda agit nar
abidawit unun dakon mibili nandak do anek gen
kokwin amin kabinikon ankigim. 29 Nak da Juda
amin yoyiko iyi dakon gen tebani kinda yapmak
do anek abidamar yay nayiwit. Mani gen yay
imgwit unjun koko yo madep dima agit. Rom amin
nin da si anatno kimotjak bo ae dam tebanon
yipner da aripmon gulusuy kinda dima agit. 30 Ae
Juda amin da si apakba kimotjak do pasilikon
da gen yay anteban awit unjun nandanek tepmisi
yabekgo gagon obisak. Ae gen yar imar amin
unun kisi gagon obinek mibili nido gen yar) imar
unun gak da inamon yar) teyteroni do yoyisat.”

31 Kalbi emat amin gen unun guramigek Pol
abidar anarn kokup pap Antiparis urjudon ankiwit.
32 Wisa dagokdo emat amin kabi miktimon da
agipgwit unun tobil iyi da yomakon kinakwa

oskon agipgwit amin dagin Pol Sisaria anay
kiwit. 33 Oskon agipgwit amin Sisaria ki altanek
gapman dakon mibiltok amin madep do papia
unun iminek Pol yo kisi unjun da kisiron yipgwit.
34 Gapman dakon mibiltok amin madep da papia
unun manjinek Pol yan iyigit, “Gak provinsgo
dukon?”

Yagban Pol da iyigit, “Nak provinsno Silisia.”

35 Yanban iyigit, “Gen yar) gamar) amin da abiy
altanakwa gengo don nandakern.” Yar iyinek obip
amini yoyinban Pol kila amin madep Erot da kalip
yut.mtadep agit ungudon yipmarnek kilani ani do
yoyigit.

24

Juda amin dakon kila amin da Pol gen pikon
yipgwit

1 Gildat 5 kabi egi mudanek mukwa sogok amin
dakon mibiltok amin Ananias gat, ae kila amin
di gat, ae Rom dakon gen teban nandak nan-
dak amin kinda mani Tetulus kisi Sisaria pigiwit.
Pigi Pol ni gulusuy nar agit dakon geni gapman
dakon mibiltok amin madep iyiwit. 2 Gapman
dakon mibiltok amin madep Peliks da Pol yay iban
wiljakwan Tetulus da Pol gulusury) agit dakon mibili
yay iminek Peliks yarn iyigit, “Kila amin madep
Peliks, gak da nin paypuluganaki emari mini ya-
worisi ekwamar. Gak nandak nandakgo tagisi do
nin da miktimon kulabik tagisi anaki abisok tagisi
ekwamar. 3 Ugun do afnek nin gak do but galaksi
nandanek ya yansi gayamar). 4 Mani gak bisap

dubagi abidono egipner) unyun tagi dima. Do nan-
day yawok niminek genin pisipmisok on nandary
nibi do gayamar.

5 “On amin yokwi morapmisi panalon aban
komay. On miktimon kokup kisi morapmon
Juda amin dakon buri suganban emat upbalapyo
madepsi ag. Ae Juda amin nin nipmar) degek nan-
day gadat nwakygwari kinda awit. Amin da unun
kabi do Nasaret Amin yay yor. Upgun amin kabi

dakon mibiltok amini oni akdak. 67 On amin da
Telagi Yut Madep anupbal aban telagi dima tosak

do pini anakwan abidagimarn. 8 Do gak da gaga
lyinaki gen morap yar imamar urnun bami yomar
yar iyi yanakwan nandaki.”

9Yay yanakwan Juda amin kisi da Tetulus dakon
gen joyigek yarn yawit, “Gen morap yosok unun
bamisi yosok.”

Polda Peliks gen iyigit

10 Gapman dakon mibiltok amin madep da Pol
da gen yosak do kisit tilak ar iban Pol da yay
yagit, “Nak nandisat, bilak morapmi gak on amin
kabi dakon gen kokwin kila agak amini egipgul.
Do gen yan namer) dakon kobogi gayik do tagisi
nandisat. 11 Amin yoyiki kary yar gayikdar), nak
Pinkop gawak im do anek Jerusalem ki altanek
gildat 12 kabi egipgum. 12 Juda amin nandanakwa
nak amin kinda gat gen emat Telagi Yut Madep-
mon dima agimak. Bo ae muwut muwut yutnikon
bo kokup papmon amin panmuwugek upbalap ani
do butni dima sugagim. 13 Abisok gen on yany
namar dakon bami kinda dima golikdan. Unun

top yon. 14 Mani gen bamisi unun yar. Nak
babiknin dakon Pinkop gawak iminek Yesu Yolyol
Kosit nary agisat. Juda amin da unun kosit do
nandar gadat nwaknwari kinda yar) yor). Nak gen
teban morap tor) ae kombi amin da gen morap
mandawit unjun nandar teban tosot. 15 Pinkop da
amin kilegi ae yokwiyo kisi don kimoron bar pa-
ban pidokdar unun do nandar teban tanek egisat.
On aminyo kisi yar) gin nandanek ekwar). 16 Yar) do
anek bisapmi bisapmi Pinkop da dabilon ae amin
da dabilon butnokon gulusunno mini egipbery do
kilani tebaisi asat.

17 “Nak bilak di kokup nwaknwarikon egek don
Jerusalem apgum. Juda amin notnoni yoni mini
amin panpulugok do moner panapgum, ae Pinkop
do mukwa sok do kisi apgum. 18 Nak Telagi Yut
Madepmon kik do ayek mibiltok kilektok dakon
silip yolek don kigim. Telagi Yut Madepmon
kili kilek tagim da egapbo nandawit. Nin amin
kalopisok da upbalapmi mini egipgumar. 19 Mani
Juda amin di Esia Provins da apgwit unjun da nak
abidawit. Ugun amin kabi kisi pigimar da abisok
gak da inamon gen yan namar) tam tagi. Mani dima
piwit do Juda amin kabi on akgamar da nak do
gen di yar nam do nanday kar, abisok gak da
inamon agek gen yar) namni kay tagi. 20 On Juda
amin kabi nak asidon gen kokwin amin kabini da
inamon agapbo kili nandawit. Do ni gulusunno nar
kawit unun nagsi gayini do yoyi. 21 Nak gen kaloni
kinda gin gen papmon da yar yagim, ‘Pinkop da
amin kimakbi aeni paban pidokdar unun nandary

24:15: Jn 5.28-29 24:18: Ya 21.17-28 24:21: Ya 23.6



Yabekbi 24:22 cxiii Yabekbi 24:27

teban tosot. Yar nandisat do ji da nak gen pikon
nepmar.’”

22 Peliks unun Yesu Yolyol Kosit ungun dakon
mibili kili nandar) mudagit. Do Pol gen unun yay
mudanakwan Juda amin jomjom ani do yoyinek
yagit, “Emat amin dakon mibiltok amin Lisias da
pinakwan genji dakon yary dagok don ar dabep.”
23 Yary) yoyinek emat amin 100 dakon kila amin
yay lyigit, “Pol dam tebanon yipmarnek tebai dima
wamni. Ae notni da anpulugok do apba kar), dima
kirinik yobi.”

Peliks da Pol dam tebanon yipban bilak bamori
egipgut

24 Gildat kabi di egi mudanakwa Peliks gat
minatni Drusila gat apgumal. Drusila unun
Juda minat kinda. Peliks da Pol yay iban obiry
Yesu Kristo nandan gaday imim dakon mibili
do iyinakwan nandagit. 25 Pol unun agpak kilegi
gat, ae amin iyi do kila anek aypak kalipmi pabir
yopmarnek egip egip dakon gen gat, ae Pigkop da
don gen pikon nipdisak unun do iyigit. Iyinakwan
Peliks da nandar pasalek yagit, “Gak nipmar) dek
kiki. Don bikbikno kinda tanban kar opbi do gen
yipbo opjak.” 26 Peliks unjun Pol da moner di iban
dam tebanon nar pulugay yipban kisak unun do
kisi nandagit. Yay) nandagit do bisap morapmi Pol
yay) iban opban gen yagimal.

27 Don hilak bamori egi mudanakwa Posius Pes-
tus da Peliks dakon tamo abidagit. Arnjakwan Juda
amin da Peliks do nandaba tagi asak yar) do Peliks
da Pol dam tebanon sigin yipban egipgut.

24:22: Ya 23.26

25

Polda Rom dakon kila amin madep Sisa da geni
nandisak do yagit

1 Pestus da abin gapman dakon tamo madep
abiday yigek wasanek Judia miktim kila agit.
Anek gildat kapbi egi mudanek Sisaria kokup pap
yipmanek Jerusalem wigigit. 2 Wigakwan mukwa
sogok amin dakon amin madep kabi gat ae Juda
amin dakon mibiltok amin gat da Pestuskon kinek
Pol gen yan imgwit unun do iyiwit. 3 Iyinek tebaisi
yar yawit, “Gak nin panpuluganek yaybi unjun amin
yipba Jerusalem wisak.” Amin di kosiron pasilek
Pol anakba kimotjak do kili yoyiwit unjun do anek
gen unun iyiwit. 4 Yapba Pestus da yar yoyigit,
“Pol Sisaria dam tebanon egisak. Nak Sisaria kili
ununjok pigikdisat. > Do kila aminji di yopba nak
gat pigino gulusuy kinda agit kan, uun amin da
gen yay imni.”

6 Pestus unun gat gildat 8 bo 10 egi mudanakwa
Sisaria pigigit. Pigi pakgwit da wisa dagokdo gen
piag yutnon yigek Pol anjopni do yoyigit. 7 Yoyirjban
afobin yipba agakwan Juda amin Jerusalem da
piwit da Pol angwasiyy akgwit. Anek gulusuy yok-
wisl morapmisi agit yay yanek gen yarn imgwit.
Mani gen urjun bami mini isalsi yar) imgwit.

8 Yanba Pol da yan yoyigit, “Nak Juda amin da
gen tebanon gulusuy kinda dima agim. Ae Telagi
Yut Madep do bo ae Sisa do gulusury kinda dima
agim.”

9 Yanban Pestus unun Juda amin da but galak
nandarn imni do anek Pol yay iyigit, “Gak

25:2: Ya24.1 25:3: Ya23.15 25:7: Ya 24.5-6

Jerusalem wigi nak da inamon agaki gen on yar
gamer) unudon nandaker) do tagi nandisal?”

10 Yanban Pol da yar iyigit, “Nak Sisa dakon gen
kokwin amin kabikon akdat. idon gin gen yapy
namgwit dakon geni nandagi. Nak Juda aminon
gulusuy kinda dima agim unun gaga pakyarnsi
nandisal. 11 Nak si kimokgery da aripmon sury
kinda agim kary, tagi nikba kimokgery. Mani top
yanek gen pikon nepgwit karn, amin kinda da nak
Juda amin da kisiron dimasi nepjak. Rom dakon
kila amin madep Sisa dagin geno nandisak do

nandisat.” . .
12Yanban Pestus nandar kokwin amin kabini gat

gen yanek unun da kwenon yar iyigit, “Gak Sisa da
gengo nandisak do yal, do Sisakon kikdisal.”

Pestus da kila amin madep Agripa Pol do iyigit

13 Gildat kabi di egi mudanek kila amin madep
Agripa gat sami Benaisi gat Pestus kok do Sisaria
kokupmon opgumal. Obinek but galak gen iyinek
pitamo on abidagil ujun do nandando tagisi asak
yar) iyigimal. 14 Sisaria gildat morapmi egipgumal
do Pestus da Pol dakon geni amin madep iyinek
yagit, “Peliks da amin kinda dam tebanon yipgut
da egisak. 15 Nak Jerusalem wigigim bisapmon
Juda amin dakon mukwa sogok amin dakon amin
madep kabini gat, ae kila amini gat da urjun amin
gen yay imgwit. Yar) iminek sur agit dakon kobogi
nak da yarn dagok aynapbo kobogi yokwi abidosak
do yawit. 16 Yapba yoyigim, ‘Rom amin ninon
gen teban kinda yar tosok. Amin kinda da amin
kinda gen yar imjak karn, amin unun da geni yar

25:14: Ya 24.27

imjak amin da inamon agek gen yay iban kobogi
tagi yosak. Yay aban asi yo yokwi kinda agit kan,
kobogi do yo yokwi tagi any imimi. Yar dima ani
kay, Rom nin dakon gen teban yapmarngar).’

17 “Nak idon opgum bisapmon gen yar imgwit
amin nak gat kisi opgumar. Obinek nak bisap
noknok dima agim. Pakgimar da wisa dagokdo
gen pi yutnon yigek unjun amin aropni do yoyigim.
18 Anobinakwa gen yarn imgwit amin da pidapg
agek yo yokwisi kinda agit do bo yar imdar yay
nandagim. Mani dima. 19 Yum yo bamori dogin
gen emat awit. Kinda unun iyi Pinkop anpak niagsi
anek gawak imarn unun do yawit, ae kinda unun
amin kinda kimakgit mani Yesu do gen emat awit.
Mani Pol da Yesu unun pidagit da egisak yary
yosok. 20 Nak gen unun dakon mibili nandako
dima pisagit do nianon da gen kokwin kilegi aber
yay do antidok agim. Do Pol yay iyigim, ‘Gak
Jerusalem wigi nak da iramon agaki gen on yar
gamer unudon nandaker do tagi nandisal?’

21 «“yay iyiko Pol yar yagit, ‘Nak Sisa da geno
nandisak do nandisat. Do idon dam tebanon
egapbo don nepbi Sisakon kikern.” Yay yagit
do dam tebanon sigin egipjak do yar dagagim.
Unudon egakwan Sisakon Kkigik dakon kosit
annoman anek don yipbo kisak.”

22 Agripa da gen unun nandanek Pestus yan
iyigit, “Nak da naga unun amin dakon geni nan-
dakern do nandisat.”

Yagban Pestus da kobogi yan iyigit, “Anwa
yanakwan nandakdisal.”

23 Gildat kinda do Agripa gat Benaisi gat kila
amin madep imalni tagisi panek opgumal. Op-

bal emat amin dakon mibiltok amin madep gat,
ae kokup pap uygun dakon mibiltok amin gat kisi
muwut muwut yutnon wigiwit. Arnakwa Pestus
da Pol yan iban wigit. 24 Winakwan Pestus da
yay) yagit, “Kila amin madep Agripa, gat ae amin
morap on muwamar ji on amin do koni. Juda
minat amin morapyo Jerusalem ekwar ae idon
ekwar kisi da on amin gen yar imgwit. Anek
madepsi yarn tidagek ugun amin dimasi egipjak,
nak da si apakgo kimotjak do nayiwit. 25 Mani
nak da gulusuy kinda si kimotjak da aripmon
dima agit kagim. Ae iyi Sisa da geni nandisak
do yagit, do nak da yay mudarn ibo Sisakon
kikdisak. 26-27 Mani ni gen bami kinda nar) man-
day yipbo amin madepninon kisak unun dima
nandako pisosok. Dam tebanon amin kinda yipbo
kinakwan gen yay imgwit dakon but piso gen kinda
gat dima yipbo kisak karn unun tagi dima. Do kila
amin madep Agripa, gak ae amin kabi ji kisi da
on amin dakon mibili nandani do anek muwamar.
Mibilni pakyarnsi nandano pisanakwan gen bami
papiakon tagi mandaker.”

26

Pol Agripa da inamon gen yagit

1 Agripa da Pol yar iyigit, “Bikbik gabo gaga do
genya.”

Iyinban mirak yopni do Pol Kkisiri anenagek iyi
kutnok do gen yar yagit, 23 “Kila amin madep
Agripa, gak Juda amin nin dakon appak unun
pakyansi nandisal, ae pidok pidok mibili nido
amar unun kisi nandar) mudosol. Do Juda amin

da gen yarn namirnakwa nak naga ankutnok do gen
kobogi gak da inamon yok do tagisi nandisat. Butgo
yawori tarjakwan yigek gen morap gayikdisat urjun
pakyaysi nandaki.

4 “Juda amin morap kisi da nak pakyansi nan-
day namar). Nak moninisogon miktimnokon yawi
diwatno gat egapno nandar namgwit. Ae urjudon
gin dima, don Jerusalem pangki egipgum bisapmon
kisi nandar) namgwit. 5 Nak dakon mibilno unun
da kilisi nandarn namgwit, do iyi gayik do nandary
kay tagi gayini. Nak monji bilagi egipgumon da
wasanek Parisi amin kinda egipgum. Parisi amin
dakon gen tebani uyjun morapmisi. Juda amin kabi
diwari dakon gen tebani yapmanek unun dakon
jigisi. Gen teban morap unun guramikgim. 6 Gen
pikon nepgwit dakon mibili unjun yar. Pinkop da
babiknin do yo ak do yary teban tagit unjun asi al-
tokdisak yar) nandar) teban tosot. 7 Juda amin nin
dakon amin kabi 12 unun kalbi ae gildari Pinkop
gawak imamar. Yar anek yo unun asi altokdisak
yay nandayn teban tanek ekwamarn. Kila amin
madep, nak kisi unjun dogin nandar teban tanek
egisat. On gen dogin Juda amin da gen pikon nepg-
wit. 8 Amin diwari ji nido Pigkop da amin kimakbi
aripmi dima paban pidokdar yan nandarn?

9 “Kalip nakyo kisi Yesu Nasaret amin dakon
man abir yip do pi madepsi aber) yansi nandagim.
10Jerusalem kokup papmon piyapgsi agim. Mukwa
sogok amin dakon amin madep kabi da yar mu-
dan naminakwa Yesu dakon telagi minat amin kabi
morapmi dam tebanon yopgum. Ae si dapba

26:5: Pil3.5-6 26:6: Ya 23.6; 28.20 26:9: Ya8.3



Yabekbi 26:11 cxix Yabekbi 26:18

kimotni do gen yay anteban awiron nakyo kisi da
si dapba kimotni do yagim. 11 Bisap morapmiJuda
amin dakon muwut muwut yut tawiron agek unjun
amin Yesu manji imni do pi madepsi agim. Nak
butjap madepsi nandarn yominek yo yokwisi ay
yober) do kokup pap dubagikon kisi yol pankigim.

Pol da iyi Yesu nandan gadan imgut do iyigit
(Yabekbi 9.3-19 ae 22.6-16)

12 “Bisap kindakon mukwa sogok amin dakon
amin madep kabi da yary mudar) naba Damaskus
kigim. 13Kila amin madep, nak yaysi gayisat, gildat
binap 12 kilok da tilagon kosiron kinapbo tenteni
madep kinda Kwen Kokup da pipgban kagim.
Tenteni unun tapmimi toysi tentenagit. Gildat
dakon teyteni yapgut. Tenteni unjun nak ae amin
agipgumar ninon yamgut. 14 Ayek tentenarn ni-
ban nin kisi miktimon marnpak mudagimar. Mary
pagek nandanapbo Ibru genon da gen kinda yay
nandagim, ‘Sol, gak nido nak anupbal ak do piasal?
Gak nak dakon galaktok yol do kurak tanek gaga
nar) tepmi imisal.’

15 “Yar) nayinban yagim, ‘Amin Tagi gak namin?’

“Yar) yoko Amin Tagi da yagit, ‘Nak Yesu. Nak
nay anupbal ak do pi asal. 16 Gak pidary at. Gak
nak dakon oman aki do anek manjin) gep do altar
gamisat. Gak abisok yo pindakdal, ae yo don
goliko pindatgi unun dakon yay tenterok abi do
manjiy) gepmardat. 17 Nak da gak apkutnanapbo
gaga dakon amin kabi ae Amin Nwakywari Kabi
da gak dima angupbal ani. Gak yabekgo Amin
Nwaknwari Kabikon kir) 18 but dabilni pabi pisoni.

Pabi pisayek pilin tuk manji iminek but tobil anek
tentenikon apni. Abinek Sunduk dakon tapmimon
da pulugany kinek Pinkopmon apni. Anek nak nan-
day gadarn naminakwa diwarini wiririk yobo telagi
minat amin kabinokon sanbeni.” ”

Pol Pinkop dakon pi agit unun do iyigit

19 Pol sanbenek yarn yagit, “Kila amin madep
Agripa, nak Kwen Kokup dakon yo unun kanek
geni dima kirinikgim. 20 Damaskus da wasanek
Jerusalem ae Judia miktim kisi, ae Amin Nwaknwari
Kabikon agek Pinkop dakon gen yoyirn tentenanek
yay) yagim, ‘Ji but tobil anek Pinkop nandar) gadar
imni. Yar anek asi but tobil ayin) yar) amin da dan-
dani do anpak kilegisi ani.” 21 Gen unun yanapbo
Juda amin da Telagi Yut Madepmon abidanek
nikba kimokgern do pini awit. 22 Mani Pinkop da
anpuluganakwan egi anarn wigim da abisok egisat.
Yar agit do abisok idon agek amin isali ae amin
madep ji do gen on yar teptenosot. Gen on
kalipsigwan kombi amin gat ae Moses gat da yo
don altoni do yawit unun bangin yosot. 23 Yay
yawit, ‘Kristo unun tepmi panek don kimoron da
wasok wasok pidot pidot amin egipjak. Anek Is-
rael aminon ae Amin Nwaknwari Kabikon kwan
Pinkop dakon Gen Bin Tagisi dakon tenteni do yar
tenterosak.””

Polda Agripa but tobil asak do iyigit

24 Pol gen sigin yanakwan, Pestus da madepsi
yay tidanek yagit, “Pol gak but upbal al. Nandak

nandak kalugi timit do pi morapmisi abi unjun da
nandak nandakgo anupbal ak.”

25 Yanban Pol da yagit, “Kila amin madep Pes-
tus, nak but upbal dima asat. Nandak nandakno
tagisi tanakwan gen bami yosot. 26 Ugun yo morap
uyun nomansi altary mudawit, do kila amin madep
Agripa da gen morap yosot urjun kisi nandar) mu-
dosok. Unun do anek pasol pasoli mini nomansi
iyisat. 27Kila amin madep Agripa, gak kombi amin
dakon gen nanday) teban tosol yar nandisat.”

28 Yapban Agripa da Pol yan iyigit, “Bisap
pisipmisok gen nayinbi Kristo Dakon Amin kinda
dagokey yan nandisal, ma?”

29Yagban Pol da kobogi yar iyigit, “Bisap pisipmi
bo dubagi egek but tobil ani unun da yo madep
dima asak. Gak ae on amin kabi abisok nak dakon
gen nandar, ji kisi nak yombem gin ani do Pinkop
bisit iyisat. Mani on nap teban kisit jikon panteban
ani do dima galak tosot.”

30 Pol yar) yanban kila amin madep, ae gapman
dakon mibiltok amin madep, ae Benaisi, ae amin
diwari amin madep gat yikgwit unun kisi pidary
akgwit. 31 Pidan agek yut unun yipmarn degek
notniyoyir yoyir anek yawit, “On amin si kimotjak
bo ae dam tebanon egipjak da aripmon gulusuy
kinda dima agit.”

32Yar) yanakwa Agripa da Pestus yar iyigit, “On
amin yipbi isal tagi kigigi, mani iyi Sisa da geni
nandisak do yagit, do Sisakon yipno kisak.”

Pol Rom kigit

27
(Kilapmi 27-28)

Pol Rom kisak do tap wakgakon yipgwit

1 Nin tap wakga abidanek Itali miktimon kiner
do yar anteban awit. Ayek Pol gat ae dam tebanon
amin di gat timik emat amin 100 dakon kila amin
da kisiron yopgwit. Kila amin uyun mani Julius.
Unun Sisa Dakon Emat Amin Kabikon nani kinda.
2 Nin kokup pap Adametium dakon tap wakga
kindakon wigigimar). Tap wakga unun Esia miktim
dakon kokup pap diwari tor) urjudon kik do agit.
Aristakus, kokupni Tesalonaika, urjun nin gat kisi
kigimar). Provinsni urjun Masadonia.

3 Agapno wisa daganban Saidon kokupmon
panki akgimar). Unudon Julius da Pol do nanda-
ban tagi agit do yar iyigit, “Gak kwi notgoni da
yo nido wadasal unun tagi anpulugoni.” 4 Unun
kokup yipmar) dek kinapno mirim dambi da apgut
do Saiprus miktim tim tap binap tosok uyun
da yongam anakwan nin unun tetgin da kigimar.
> Kinek Silisia ae Pampilia Provins bamot yap-
marnek tap binap mandanek kokup pap Maira
unudon kin altagimarn. Maira unun Lisia Provin-
skon tosok. 6 Unun kokup papmon Julius da tap
wakga nwaknwari kinda analon agit. Tap wakga
unun kokup pap Aleksandria dakon tap wakga
kinda. Ungun tap wakga Itali kik do agit do nin
unudon wigigimar).

7 Wigino mirim unun dambi da apgut do tap
wakga unun yaworisi agegakwan gildat kabi di
mudawit. Nin si agtidok anek don kokup pap
Nidas anpkway agimar. Mirim dambi da sigin
abigakwan tap wakga antobilno miktim timjok
kinda tap binap tosok unun mani Krit unjun da

anyorngam anakwan mirim dima agit tetgin da
kigimarn. Kinek Krit dakon miktim tomni diwat
kinda yipban tap kaga kigit mani Salmone unun
da kapmatjok da yapmanek kigimar). 8 Tap wakga
dakon kila amin pi madepsi anjakwa Krit dakon tap
kidipmir nar yolek kigimay). Kirj don kokup kinda
mani Tap Waga Tamo Tagisi urjudon kir) altagimarj.
Kokup uyun kokup pap Lasia da kapmatjok tosok.

9 Nin yaworisi agek bisap madepsi nagiman.
Anek Juda amin da Pinkop do nandarnek jap kelek
ekwar) bisap madepni unun kili yapmak, do mirim
sikakyo da tap pakbi anupbal akdisak yan nan-
danek Pol da yan yagit, 10 “Amin morap, gen
dayisat unjun pakyagsi nandani. Nin kinapno bisap
yokwisi kinda noman tay nimdisak. Anakwan yik
gat ae tap wakga gat ae nin gat kisi mudokdamarn.”

11 Mani emat amin 100 dakon kila amin Pol da
gen unun yagit do nandaban yo isali anakwan

tap wakga abidok amin gat ae tap wakga dakon
ami gat dakon nandak nandakni yolgit. 12 Ais
bisapmon tap wakga unun tamokon tagi dima
panki akgar. Do amin morapmi da but kalor anek
yum Piniks kokup papmon panki egip do ankilik
koner) yan nandawit. Urnudon ais bisapmon tagi
egipner yar nandawit. Piniks unjun Krit miktimon
saut tet do tosok, ae urjudon da gildat pigisak tetgin
do noman tagi kokogi. Piniks unjun Krit dakon tap
wakga panki akgan tamo kinda. Unudon mirim
madep dima asak.

Mirim madepsi agit
13 Mirim saut tet da yawori anakwan Piniks tagi
kiney yarn nandawit. Yar nandawit do kirat

madep tap wakga abidanban akgan unun ilikba
wilban Krit da tap kidipmin nar yolek kigiman.
14 Mani bisap dubak dima agapno mirim madepsi
tapmimi tor) kinda apgut. Mani ungun Nod Tet
Mirim yar yor). Unun mirim da Krit miktim timon
da apgut. 15 Abin tap wakga tebaisi tidanakwan
nin sigin kik do aptidok agimarn, do tap wakga
yum kono mirim da iyi awilgit. 16 Ayjakwan nin kiy
miktim timjok kinda tap binap tosok mani Kauda
unun da manjikon da kigimar. Unun da yongam
timi di agit do nin pi madepsi anek bot monir
abisino bunon nolgit unun ilitno apgut. 17 Apban
tap wakga dakon pi monji da ilikba tap wakgakon
winban tebaisi anteban awit. Yar anek nap teban
yopba tap wakga da mibilgwan pukwa tap wakga
dima tuwil kisak do wamar panteban awit. Ae
Aprika miktim unun da kapmatjok niman tim
yokwi kinda tosok mani Sitis ujudon tap wakga da
kin) teban tosak yar do pasol pasol awit. Yar awit
do tap wakga dakon imal ilikba pinba yum karnakwa
mirim da tap wakga awilgit. 18 Mirim gat tap gat
da nin tebaisi ukwayikgimal, do wisa dagokdo tap
wakga dakon pi monji da yik morap maba tap
kaga pigi mudawit. 19 Anek gildat kinda do tap
wakga dakon pi monji da tap wakga dakon yoni
diwari maba pigiwit. 20 Mirim sikakyo madepsi
da dagok dagogi mini anakwan gildat morapmi
agipgumanon gildat dabil gat ae gik gat dima
pindakgimay. Ae nin pulugarn kiner yar kinda
dima nandagimarn. Nin kisisi pasildamay yar
nandagimar).

21Gildat morapmijap dima nanek agipgwit. Don
Pol da binapnikon agek yay yoyigit, “Amin kabi,

ji nak dakon gen guramikba Krit miktim timon
si egipgumar tam, tap wakga dima yokwi tayban,
ae yo morap dima pasilbam. 22 Mani abisok yan
dayisat, nin kabikon kinda dima pasildisak. Tap
wakga dagin wagil tasik tokdisak, do ji but pasol
dima ani. 23 Nak Pingkop gawak imisat. Nak unun
dakon amin. Unun dakon anelo kinda da kalbi abiy
nak da kapmatjok agek 24 yansi nayik, ‘Pol, gak
dima pasolgi. Asisi gak kiy) Sisa da inamon atdisal.
Nandaki, gak dakon bisit Pinkop da kili nandak, do
amin morap gak gat tap wakgakon ekwar unun
dima pasilday.’ 25 Pinkop dakon aneloni da yarp
nayik, do ji dima pasolni. Pigkop top dima yosok.
Gen nayik unun yaysi altanban kokdamarj. 26 Yum
kanapno mirim da tap wakganin awil anki miktim
tim kinda tap binap tosok unudon yipban tegan
atdisak.”

27 Nin gildat 14 non Tap Adia urjudon agek unun
kalbi binap 12 kilok tap wakga dakon pi monji
da nin miktim tim kindakon abir) ankapmat amarn)
yar) nandawit. 28 Yarn nandanek tap pakbi ilari
bo ae kwen yay kok do tilak yipba pigi 40 mita
abidagit. Yarn kanek ae timisok di gat kiy tilak
aeni yipba pigi 30 mita abidagit. 29 Yary kagek
tap wakga ki tipmon tidanban wagil tuwil kisak
yando si pasalgwit, do tap wakga da buyikon kirat
madep tap wakga abidanban akgar 4 kabi yopba
pigiwit. Yar) ayek wisa tepmi dagosak do bisit pi
awit. 30 Tap wakga dakon pi monji unjun niarg
anek tap wakga tayangok yipmar degek giptimnin
papkutnonery yanon da kosit wusik awit. Do bot

moniniwitdalba pigakwan kirat madep tap wakga
abidaypban akgarn unun tomnikon da yopno pigini
yay top yoyiwit. 31 Anjakwa Pol da emat amin 100
dakon kila amin gat ae emat amini gat yar) yoyigit,
“On amin kabi tap wakgakon dima egipni kar, ji
kisi pasildan.” 32 Yagban emat amin da bot monini
anteban awit nap unun mandar daganban tap da
anar kigit.

33 Wisawisa do Pol da amin morap jap noni do
yar yoyigit, “Bisap dubak butji tagi dima tanakwa
jap dima nawit. Isalsi agakwa gildat 14 mudak.
34 Yarndo, ji jap si noni dosi dayisat. Nanba unun
da ji panteban asak. Ji dimasi pasildar. Ae busuy
dangwanjisok kinda dimasi pasildisak.” 35 Gen
unun yar mudarek bret abidary amin morap da
dabilon Pinkop ya yay iyinek bret pudanek nagit.
36 Yayp aban amin morap kisi dakon but tagisi
anakwa kisi da jap nawit. 37 Nin morap kisi 276
yar da tap wakgakon agipgumar). 38Jap aripninon
nanek tap wakga tagap tosak yar do wit maba tap
kagagwan pigiwit.

Tap wakga tuwil kigit

39 Wisa daganakwan tap wakga dakon pi monji
da miktim unjun kagek ni miktimon abimar unun
dima nandaba pisagit. Mani tap wakga da panki
atjak tamo nimani tor tagisi kinda kawit. Yay
kanek nin unjudon panki atnery karj tagisi yarn nan-
dawit. 40 Yar) nandawit do kirat madep tap wakga
abidanban akgan unun dakon napni mandar da-
ganba tap kagagwan tawit. Yar anek unudon gin
tap wakga antobilakwa agisak dakon kindap kwik
dakon napniwitdalgwit. Anek mirim da tap wakga

pisopban kisak do imal ilikba kwen wigigit. Yar
arakwa tap wakga unun tap kidipmin tetgin kigit.
41 Mani tap wakga niman madep kinda tap binap
tagit unudon wukwan abidagit. Tap wakga dakon
tomno nimanon tebaisi teganek tagit. Yar anakwan
tap da tap wakga dakon buni tidarn tuwilgit.

42 Emat amin da dam tebanon amin pakbi
pudanek wagil kikdany yan nandanek si dapba
kimotni do nandawit. 43 Mani emat amin 100
dakon kila amin da Pol apkutnanek dima dapba
kimotni do nandagit, do dima dapni do emat amin
yansop anyomgut. Anek tap pudarn nandarn amin
tap pakbigwan marnek urun da kalip ilerjon wigini
do yoyigit. 44 Anakwa amin diwari kindap diwat
ae tap wakga dakon diwat bar timigek ileyikon
wigini do yoyigit. Yoyinban yarn gin anek nin
kisin ilenjikon tagisi wigigimar. Amin kinda dima
pasilgit.

28

Pol Malta miktim timon egipgut

1 Nin ilenikon tagisi wigigimar). Wigek miktim
timjok kinda tap binap tosok unun mani Malta
unudon obimarn yarn kokup amin da niyinba
nandagimar. 2 Ungun kokupmon amin da nin
do afpak tagisi annimgwit. Sikak manek kokup
mirimisi agit do kindap par sonek unudon kindap
aliner) do niyiwit. 3 Pol kilan kilan di pagmuwuk
kindapmon sorjakwan turyjon amin emari tor) kinda
kindap tedep da yolban wigit. Wir) Pol da kisiron
injinek geni duban pigakwan tegar tagit. 4 Unun

kokupmon amin da kagba Pol da kisiron tunon
amin uyun telin telin aban kawit. Yarn kayek
lyi gin notni yoyin yoyin anek yawit, “Koni, on
amin unun amin kinda ayakban kimakgit. Tap
kaga pigi dima kunwak, mani abisok kobogi
yomyom pinkop da dima egipjak do nandisak,
do kobogi imisak.” > Mani Pol da tunon amin
unun pambalikban kindapmon marakwan Pol da
giptimon yo kinda dima noman tar) imgut. 6 Amin
giptimi pap tosak bo ae unudon gin mar pagek
kimotjak yan nandawit. Mani bisap dubagi egi
kayba Pol da giptimon yo kinda dima altar) imgut
yay kanek nandak nandakni kulabik anek yawit,
“On amin unun pinkop kinda.”

7 Kindap sof aligimary da kapmatjok Malta
dakon kila amin madepni dakon yoma urnudon
tosok. Kila amin urjun mani Publius. Uun amin da
nin timik yutnikon panki gildat kapbi kilanin tagisi
agit. 8 Publius dakon datni unun sot anek giptimi
kindapmi sonjakwan pakgit. Ae kok ilityo kisi agit,
do Pol unun kok do wigek bisit ay imir) mudanek
kisitni kwenikon wutjinjek anmilip agit. 9 Yar) aban
unun miktim timon sot amin diwari kisisi apba
panmilip agit. 10Nin do nandaba wukwan niminek
but galak do yo morapmi nimgwit. Ae tap wakga
abidok do agimar bisapmon kosit agek nar panyo
aner do yo unun tap wakgakon yopgwit.

Pol Rom kin altagit

11 Nin Malta miktim timon kanek kapbi
egipgumarj. Egek don tap wakga kinda
abidanek kosit wasagimar. Unun tap wakga

ais bisapmon unudon panabin akgit. Tap wakga
unun Aleksandria kokup pap dakon. Tomnikon
kokup kidat Sus dakon monji bamotni uyjun yayat
dakon wupmi pasiny yopbi. 12 Nin tap wakga
abidangek kokup pap Sirakus ki gildat kapbi
unudon egipgumar). 13 Egek don Sirakus yipmar
degek Regium kokupmon kir altagimar. Unudon
pakgimarn da wisa dagokdo mirim saut tet da
apgut do nin Regium yipmar dekgimar. Yipmari
degek gildat kinda do nin Puteoli kokupmon
kin altagimar. 14 Ugun kokupmon Yesu nandar
gadan imgwit amin di pindakgimar. Pindatno
unun da Sonda kinda nin gat egipner) do niyiwit.
Do unun gat egek don miktim kosit Rom kokup
papmon kigimar. 15 Kinapno Rom amin diwari
Yesu nandar) gadary imgwit amin da nin abamar
yarn nandagek nin timit do kosiron apgwit. Apba
kokup kinda mani Apius Maket unjudon nin amin
diwari gat domdom agimar. Ae diwari kokup
kinda mani Yumar) Napek Pokgon Yut Kapbi
unudon pindakgimar). Pindagek Pol tapmim panek
Pigkop ya yar) iyigit. 16 Nin Rom pigino Pol iyi gin
yut kindakon egakwan emat amin kinda da kilani
aban egipjil do yawit.

Polda Gen Bin Tagisi Rom yagit

17 Pol gildat kapbi egek Juda amin dakon kila
amin yar yoba apgwit. Abiny muwugakwa yay
yoyigit, “Not kabi, nak nin dakon amin kabi bo ae
babiknin dakon afpak pabir yop do anek yo yokwi
kinda dima agim. Mani amin da nak Jerusalem
abidang Rom amin da kisiron nepgwit. 18 Nepba

Rom amin da gen morapmi nayinba geno nandaba
gulusury kinda si nikba kimokgey da arip dima
agim kawit. Yar kawit do isal nepba kikey do
nandawit. 19 Mani Juda amin da yan do dima
galak tawit. Yar) awit do Sisa dagin geno nandisak
do yagim. Mani nak naga dakon amin kabino
gen pikon yopber yanon da dima agim. 20 Mibili
nianon da on nap teban kisitnokon yipgwit unun
dayik do anek yan dabo aber. Israel amin da
Mesaia apdisak yan nandar teban toy. Unun Me-
saia kili apgut yaysi nandisat. Yar do anek dam
tebanon egisat.”

21 Yan) yanban iyiwit, “Gak dakon gen Juda
amin di da papiakon mandar yipba apban dima
kagimar. Ae Juda amin kinda da Judia miktim da
idon abinek gak do gen yokwi kinda dima niyinban
nandagimar. 22 Mani kokupmi kokupmi amin
da Juda amin nin da bikbigon amin kabi kinda
nandar) gadat nwakywari kinda awit urjun do gen
yokwi yar) yoba nandamar), do gaga dakon nan-
dak nandak niyinbi nandaner) do nandamar).”

23 Yarn) yanek bisap kinda yipmanek don unun
bisap yipgwiron Pol da yut egipguron amin
morapmi unudon apgwit. Apba wisa dagokdo
da wigi pilin tuk anakwan Pol da Pinkop da Amin
Kila Asak dakon geni yoyirn tenteyarn yomgut. Yar
anek Moses da gen tebanon, ae kombi amin da
papiakon gen tor unun bary yoyinek Yesu nandar
gaday imni do pi madepsi agit. 24 Yagban di da Pol
da gen yagit do nandaba bami agit, ae diwari da
nandar gadat ak do dima galak tawit. 25 Do iyi gin

28:19: Ya25.11 28:20: Ya 26.6-7 28:22: Ya24.14

gen emat anek si kiwit. Mani dima kirjakwa Pol da

mibi gen kinda yar yoyigit, “Telagi Wup da kombi

amin Aisaia antagap aban babikji do gen bamisi
kinda yar yoyigit:

26 ‘Gak kin on amin kabi yan yoyiki: Ji bisap
morapmisi gen nandakdarn, mani mibili
dima nandaba pisokdisak.

Ji bisap morapmisi sintanek kokdar, mani
dima kary nandanyo akdar.

27Ungun do anek on amin nandak nandak kositni
kili sopgwit.

Ae gen kalugi di gat nandak do kurak tanek
mirakni parn sopgwit ae dabilni wamar)
sopgwit.

Yay dima awit tam, dabilni ae mirakni ae but-
niyo da kar nandanyo aba pisanban nagon
tobilba nak da panmilip abom.””

28-29 Pol sanbenek yay yagit, “Unun do ji nandani,
Pinkop da amin yokwikon bary timitjak dakon geni
Amin Nwakywari Kabikon kwan unun da mirak
yopmarnek nandakdar.” 30 Pol da yut unjun egipgut
unun si yumar) nar nar anek bilak bamori egipgut.
Egakwan amin da yutnikon abin abin anakwa
nandaban tagisi agit. 31 Anjek Pinkop da Amin Kila
Asak dakon geni yoyir tentenjanek Amin Tagi Yesu
Kristo do yoyir) dekgit. Gen yar tenterjok do dima
pasalgit. Ae amin kinda da yar) sop dima ar) imgut.

28:26: Ais 6.9-10

